
ንጥፈታት ሕርሻ ኣብ ሃገራዊ ንጥፈታት ሕርሻ ኣብ ሃገራዊ 
ፈስቲቫል ኤርትራ - 2023ፈስቲቫል ኤርትራ - 2023

ኣዋጃት መሬት፡ ንውሑስ ምሕደራ መሬትኣዋጃት መሬት፡ ንውሑስ ምሕደራ መሬት ስፖርታዊ ውድድር እዚ ክፍለ ስፖርታዊ ውድድር እዚ ክፍለ 
ሰራዊት 84 ይቕጽልሰራዊት 84 ይቕጽል

ቺንዋ ኣቸበቺንዋ ኣቸበ

ፈስቲቫል - ብምትሕብባር ሚኒስትሪታት ዜናን ምክልኻልን ቀሪቡ ዘሎ ኣሳእል 
ብዝሰፍሐ መልክዑ ቀጻልነት ክህልዎ ነጋድያን ሓቲቶም

ብምትሕብባር ሚኒስትሪ ዜናን ሚኒስትሪ 
ምክልኻልን ተዳልዩ ኣብ ሃገራዊ 
ፈስቲቫል ኤርትራ 2023 ቀሪቡ ዘሎ 
ስእላዊ ምርኢት፡ ናይ ወለዶታት ታሪኽ 
ዝገልጽ ሰነድ ምዃኑ ተገሊጹ።
“ስእሊ፡ ኣብ ምስግጋርን ምውርራስን 

ባህላውን ታሪኻውን መንነት ዓቢ ተራ 
ዝጻወት፡ ተነቢቡ ዘይውዳእ ውርሻ እዩ” 
ዝበለ ኣባል ጐስጓስን ሓበሬታን ሚኒስትሪ 
ምክልኻል ኣቶ ኤርምያስ ስዩም፡ እቲ 
ቀሪቡ ዘሎ ምርኢት - ኣብ ምስግጋር 
ታሪኽ ከም ንኡስ ኣካል ኰይኑ ከገልግል 
ዘለዎ እምነት ገሊጹ።

ኣ.ማ.ተ. ዞባ ዓንሰባ፡ ናይ ኣካዳምያዊ 
ዓመተ-ትምህርቲ መዕጸዊ ገይሩ

ኣገልግሎት ማእሰርትን ተሃድሶን 
ዞባ ዓንሰባ፡ ኣብ ዓመተ-ትምህርቲ 
2022/2023 ናይ መባእታን ማእከላይን 
ደረጃ ኣካዳሚያዊ ትምህርቶም ክከታተሉ 
ዝጸንሑ 54 ተኣረምቲ ትምህርቶም 

ተጋዳላይ ተኽላይ እያሱ ተሰዊኡ
ኣባል ኩባንያ መጓዓዝያ ሓራት ገዲም ተጋዳላይ ተኽላይ እያሱ ኪዳነማርያም፡ ብ16 

ነሓሰ ኣብ መበል 71 ዓመት ዕድመኡ፡ ብሕማም ተሰዊኡ።
ኣብ ወርሒ ሕዳር 1975 ኣብ መሳርዕ ህዝባዊ ሓይልታት ሓርነት ኤርትራ 

ዝተሰለፈ ተጋዳላይ ተኽላይ፡ ቅድሚ 
ናጽነት ኣብ ክፍሊ መጓዓዝያን ተዋጋኢ 
ሰራዊትን፣ ድሕሪ ናጽነት ድማ ኣብ 
ትካል ረድኤትን ተሃድሶን ኤርትራን 
ኩባንያ መጓዓዝያ ሓራትን ብዝተፈላለየ 
መዝነት ንህዝቡን ሃገሩን ብተወፋይነት 
ዘገልገለ ሓርበኛ እዩ።
ተጋዳላይ ተኽላይ እያሱ፡ በዓል ሓዳርን 

ኣቦ ኣርባዕተ ደቂን እዩ።
ስነ-ስርዓት ቀብሩ፡ ብ17 ነሓሰ ፍርቂ 

መዓልቲ ኣብ መካነ-መቓብር ሓርበኛታት 
ኣስመራ ተፈጺሙ።
ኩባንያ መጓዓዝያ ሓራት፡ ብመስዋእቲ 

ገዲም ተጋዳላይ ተኽላይ እያሱ ኪዳነማርያም ዝተሰመዖ ሓዘን እናገለጸ፡ ንስድራ-ቤቱ፡ 
መቓልስቱን መሳርሕቱን ጽንዓት ተመንዩ።

ሰኣላይ ማለት፡ ናይ ገዛእ ርእሱ ድርሰት 
ብመልክዕ ስእሊ ዝጽሕፍ ስነ-ጥበባዊ 
ስለዝዀነ፡ ኣብ’ዚ ሞያ እዚ ዝነጥፉ 
መንእሰያት ኩሎም ብተገዳስነት ክሰርሑሉ 
ድማ በዚ ኣጋጣሚ ኣዘኻኺሩ።
ኣብ ሚኒስትሪ ዜና ሓላፊ ጨንፈር 

ስእሊ ኣቶ ታኣዛዝ ኣብርሃ ብወገኑ፡ 
ትሕዝቶ ናይ’ቲ ቀሪቡ ዘሎ ምርኢት፡ 
ንመደባት መኸተ፡ ልምዓት፡ ጥምረት 
ህዝብን ሰራዊትን፡ ብቐንዱ ድማ ህዝቢ 
ኤርትራ ኣብ ምምካት ባዕዳውያን ጸላእቲ 
ከይተሓለለ ንዘሕለፎን ዘሕልፎ ዘሎን 
ጒዕዞ ቃልሲ ዘንጸባርቕ ምዃኑ ገሊጹ።

ኣቶ ታእዛዝ ወሲኹ፡ እዚ ስእልታት’ዚ 
ከቢድ ናይ ሂወት ዋጋ ዝተኸፍለሉ 
ብምዃኑ፡ ተረካቢ ወለዶ ብዕምቈት 
ክግንዘቦን ኣፍልጦኡ ንምብራኽ ታሪኽ 
ምብርባር ከምዘድልዮን ኣዘኻኺሩ።
ነጋዳያን ድማ፡ ከም’ዚ ዓይነት ምርኢት 

ኣብ ከም’ዚ ወቕታዊ ኣጋጣሚታት 
ጥራይ ከይትሓጸረ፡ ኣብ ውሽጥን ወጻእን 
ብዝሰፍሐን ብቐጻልን ክቐርብ ተላብዮም።
እዚ ብምትሕብባር ሚኒስትሪ ዜናን 

ሚኒስትሪ ምክልኻልን ቀሪቡ ዘሎ 
ኣሳእል፡ ካብ 1979 ክሳብ 2023 ንዝነበረ 
መድረኻት ዝውክል እዩ።

ከምዝዛዘሙ፡ ብ15 ነሓሰ ኣብ ዘካየዶ 
መዕጸዊ ስነ-ስርዓት ገሊጹ።
ኣብ’ቲ ኣዛዚ ኣገልግሎት ማእሰርትን 

ተሃድሶን ኤርትራ ብርጋዴር ጀነራል 
ግርማይ መሓሪ፡ ከምኡ’ውን ሓለፍቲ 

ትካላት መንግስትን ግንባርን ኣዘዝቲ 
ሰራዊትን ዝተረኽቡሉ ስነ-ስርዓት፡ ኣዛዚ 
ኣገልግሎት ማእሰርትን ተሃድሶን ዞባ ዓንሰባ 
ተለንተ ተስፋሂወት ገብራይ፡ ተኣረምቲ 
ፍርዶም ክሳብ ዝውድኡ ኣብ ዝተፈላለየ 
ትምህርትን ሞያን ከምዝነጥፉ ብምሕባር፡ 
ኣካዳሚያዊ ደረጃኦም ምብራኽ - ካብ’ቲ 
ቀዳምነት ዝወሃቦ ጉዳይ ምዃኑ ኣረዲኡ።
ተለንተ ተስፋሂወት፡ ካብ 2012 

ኣትሒዙ ን789 ተኣረምቲ - ኣብ 
ቋንቋታት ትግርኛ፡ እንግሊዝኛ፡ ዓረብኛን 
መባእታ ኮምፕዩተርን ዘተኰረ ስልጠና 
ከምእተዋህበ ብተወሳኺ ሓቢሩ።
ኣብ መወዳእታ፡ ኣብ ኣካዳሚያዊ 

ንጥፈታት ጸብለልታ ንዘርኣዩ ተመሃሮን 
ኣበርክቶ ንዝገበሩ ተኣረምትን መተባብዒ 
ሽልማት ተዓዲሉ።
እቲ ስነ-ስርዓት፡ ብተሃደስቲ ዝቘመት 

ጉጅለ ባህሊ ብዘቕረበቶ ስነ-ጥበባዊ 
ትሕዝቶ ደሚቑ ነይሩ።

ሚ/ሕርሻ፡ ንኩነታት ዝናብ 
ዝምልከት ሓበሬታ ሂቡ

ሚኒስትሪ ሕርሻ፡ ትንቢት ኩነታት 
ዝናብ ክራማት ካብ ሰነ ክሳብ 
መስከረም - 2023፡ ዝበዝሐ ክፋል 
ሃገርና - 55 ሚእታዊት ንቡርን ልዕሊ 
ንቡርን፡ 45 ሚእታዊት ድማ ትሕቲ 
ንቡር ዝናብ ናይ ምርካብ ተኽእሎ 
ከምዝህልዎ ዝእምት ምንባሩ፡ 
እንተዀነ - ናይ ነዊሕ እዋን ትንቢት 
ብብዙሕ ክሊማዊ ኩነታት ዝጽሎ 
ብምዃኑ፡ እቲ ዝሓሸ ሓበሬታ እቲ 
ናይ ሓጺር መዓልታት ምዃኑ 
ኣመልኪቱ።
በዚ መሰረት፡ ብደረጃ ሃገር ኣብ 

ወርሒ ሰነ ዝወቕዐ ዝናብ ምስ ናይ 

ዓሚ ብምንጽጻር ዝሓሸ ምንባሩ፣ 
ኣስታት 83 ሚእታዊት ናይ’ተን ዝናብ 
ዝዕቀነለን ነቝጣታት ድማ፡ ንቡርን 
ልዕሊ ንቡርን ዝናብ ከምዘመዝገባ 
ብምጥቃስ፡ ወርሒ ሓምለ ግን፡ ምስ 
ናይ ዓሚ ብምንጽጻር ዝተሓተ ዝናብ 
ከም ዘመዝገበት ኣረዲኡ።
ሰሙናዊ ትንበያን ኣብ ባይታ 

ዘሎ ኩነታት ዝናብን ከምዘመልክቶ 
እምበኣር፡ ኣብ ወርሒ ነሓሰ ዝናብ 
እናበርትዐ ይኸይድ ስለዘሎ፡ እቲ 
ኩነታት ከምኡ እንተቐጺሉ፡ ክሳብ 
ወርሒ መስከረም ዝናብ ናይ ምህላው 
ተኽእሎ ዝለዓለ ምዃኑ ኣሚቱ።

ፈስቲቫል መግለጺ ክብርን ጽባቐን ፈስቲቫል መግለጺ ክብርን ጽባቐን 
ባህልናባህልና

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ፈስቲቫል መግለጺ ክብርን ጽባቐን ባህልና
ፈስቲቫል ከም ቃል መበቆሉ ካብ ቋንቋ 

ላቲን፡ ‘ፈስቱም’ ማለት ‘በዓል’ ዝብል ትርጕም 
እኳ ዝሕዝ እንተዀነ፡ ኣብ ኩሉ ቋንቋታትና 
ርዒሙ ይርከብ። ፈስቲቫል ሓደ ካብ’ቶም 
ኣብ ግዜ ሰውራ ዝተኣታተዉ፡ መግለጺ 
ክብርን ጽባቐን ባህልና እዩ። ብልክዕ ናይ 
ፌስታ ቅንያት’ዩ። በብዓይነቱ ሕብሪ ዘለዎ 
ግን ከኣ፡ ዘንጸባርቕ ጥራይ ዘይኰነ፡ ኣብ 
ኣእምሮ ዝስወጥ ምዕባለታት ዝቐርበሉ እዩ። 
ሃገርን ህዝብን ኣብ ሓንቲ ደንበ ኣኻኺብካ፡ 
ምዕባለኣን ኵነታታን ክትመዝነሉ እትኽእል 
ሃዋሁ ዝፈጥር ፍሉይ ኣጋጣሚ እዩ። 
ብምትሕብባር ሚኒስትሪ ምክልኻልን 

ዜናን ዝተዳለወ፡ ንተወራራሲ ታሪኽን 
ጅግንነትን ወለዶታት ኤርትራ ዝገልጽ 
ስእላዊ ኤግዚቢሽን ኣብ ተሳተፍቲ ፈስቲቫል 
ፍሉይ ጦብላሕታ ፈጢሩ ኣሎ። ኣብ 
ቀጽሪ ኤክስፖ ብዙሕ ውድድራት እዩ 
ዝእንገድ ዘሎ። ከም ያታዊ ትልሂት፡ ያታዊ 
መሳርሒታት ሙዚቃ፡ ድኮና ኣባይትን 
ያታዊ መነባብሮን፡ ኣፋዊ ያታ፡ ውድድር 
ምርኢት ኤግዝቢሽን፡ … በብሞያኻን 
ትሕዞኻን ከም ልብኻ ትወዳደር። ናይ 
ውድድር መንፈስ ንኽትበላሓትን ጸጋታትካ 
ክትፍትሽን ስለ ዘኽእል፡ ካብ ዓበይቲ 
ብልጫታት ኤክስፖ’ዩ። ሓደ ካብ’ዞም 
ውድድራት ከኣ፡ ናይ ያታዊ ትልሂትን 
ሙዚቃን’ዩ። ምርኢት ያታዊ ትልሂት፡ ሓደ 
ካብ ብብዙሓት ተበጻሕቲ መሰናድኦታት 
መደባት ኤክስፖ ቅንያት ፈስቲቫል እዩ። 
ንጸጉረን፡ ብዝሓረረ ድኹም እኽልን 

ስብሕን ልኻይን ኣብዒጠን ብምልካይ 
ከጸልምኦን ከለስልስኦን ዝቐነያ ደቀንስትዮ 
ትግረ፡ ‘ማይ ቲህባል’ ብዝተባህለ ቁኖ 
ተቖኒነን፡ ብደርፍን ከበሮን ተዓጂበን፡ ጸጉረንን 
ክሳደንን ብወኒ የወዛውዛኦ’ሞ፡ ተደቢረን 
መንኩበን እናንፈርፈራ ድማ፡ ተሃን ጥበበን 
የውጽኣ። ብፍሉይ እናነጠሩ ከበሮኦም 
ዝድስቑን ብኹዳን ስብራን መናኹቦም 
ከም ሴፍ ሰቐጥቀጥ ዘብልዎን ተለሃይቲ 
ትግርኛ ድማ፡ “ንሕና’ውን ኣይንሓምቕን” 
ይብሉ። ማእለያ ዘይብሉ ዓይነታት 
ትልሂትን ህርመታት ከበሮን ተለሃይቲ 
ኩናማ ከኣ፡ ፍሉይ ተምሳጥ ይፈጥረልካ። 
ኮታ ካብ ንሓድሕዱ ዘይሰናነፍ ኣብ ኩለን 
ብሄራት ዘሎ ያታዊ ትልሂትን ሙዚቃን ነቲ 
ፈስቲቫል ድምቀት ሂብዎ እዩ። 
ሕብረ ብሄር ነበርተን ፈታትሸን፡ ጸጋታተን 

መራሚረን ብናይ ቅዱስ ውድድር 
መንፈስ’የን ቀሪበን ዘለዋ። ካብ ዓበይቲ 
ረብሓታት ፈስቲቫል ሓደ፡ ብመንገዲ 
ጸጋታትካን ባህላዊ ጽባቐኻን ኣቢልካ 
ቱሪዝማዊ ጽላት ምዕባይ’ዩ። ቅርስታትካ፡ 
ታሪኽካ፡ መነባብሮኻ፡ ኩለንትናዊ 
ባህላዊ ኣቃውማኻ ንምርኢት ብምቕራብ፡ 
ቱሪዝማዊ ጸጋታትካ ተላሊ። ብመንጽር’ዚ፡ 
ዘቤታዊ እቶት ንኽዓብን ኣብ’ቲ ቅንያት 
ንዝመጽኡኻ ቱሪስት ድማ ኣብ ውሱን 
ቦታን መዓልትታትን ብምዃን ምስ ሃገርካ 
ንምልላይን ይሕግዝ። ውድድራት ያታዊ 
ትልሂትን ሙዚቃን’ምበኣር፡ ምስ ያታዊ 
ሳዕስዒትና፡ ያታውያን መሳርሒታትናን 
ቅኒታቶምን፡ ኣለባብሳን ኣተሓሕዛ ጸጉርን 
ብሄራትና፡ ፍሉይነትን ተመሳሳልነትን 
ወግዒታትናን ሕብረ ብሄራትናን ዘላሊ 
ብምዃኑ፡ ኣብ ዕብየት ቱሪዝም ዝህልዎ 
ኣበርክቶ ቀሊል ኣይከውንን።
ህዝቢ ኣብ ሓደ ቀጽሪ ተሓቛቝፉ 

ክዘልልን ክዘናጋዕን እናኽትርኢ ዝፈጥረልካ 
ጦብላሕታ ፍሉይ’ዩ። ፈስቲቫልና ስኒትን 
ምንብባርን ዝተሰረተ ባህሊ ህዝብና 
ዘንጸባርቕ’ዩ። ምዕቃብ ባህልን ክብርታትን 
ምስጢር ዓወትን ህላወን ህዝቢ ኤርትራ 
እዩ።
ብነፍሲ ወከፍ ብሄር ዝዳሎ ድኮና 

ኣባይትን ያታዊ መነባብሮን፡ ነቲ ኣባይቲ 
ንምስራሕ ዝጥቀሙሉ ፍሉይ ክእለት፡ 
ማለት ኣብ ከባቢኻ ዘለዉ ጥረ ነገራት፡ 
ተፈጥሮኣዊ ጸጋታት ተጠቒምካ 
ብውሕሉል ኣገባብ ኣባይቲኻ ምስራሕን 
ኣቑሑ ገዛ ምድላውን፡ ከመይ ኣቢልካ 
ብጥበብ ትነብር ዝምህር እዩ። 
ኣብቲ ደንበ ህጻናት፡ ህጻናት ብዝተፈላለዩ 

ሕብርታት ደስ ዝበሎም ስእሊ ብናይ 
ውድድር መንፈስ ይስእሉ። ክዕዘቡ 
መጺኦም ክንሶም ተሳተፍቲ ናይቲ ውራይ 
ይዀኑ። ቀጽሪ ኤክስፖ ጸጽቡቑ ንህጻናት 
ቀዳምነት ዝሰርዐት እያ ትመስለካ። 
ካልእ ዝተፈላለየ መጻወቲ ህጻናት እዩ 
ንኣእዛንካ ብዝተፈላለየ ድምጺ ዝጽውዖ። 
ህጻናት ምስ ወለዶም ኣብ ኢዶም 
ዝሓዝዎ መጻወቲ እናወዛወዙ ክንቀሳቐሱ፡ 
ብናውቲ ስእልን ሙዚቃን ተሃን ጥበቦም 
ከውጽኡ፡ ብቴክኖሎጂያዊ ኣገባብ ንብልሒ 
ኣእምሮኦም ዝፍትን ጸወታታት ክጻወቱ፡ 
እቲ ፈስቲቫል ዝያዳ ካልእ ንዕኦም 

ዝብጽሖም ኰይኑ ይስምዓካ። 
ካልእ ኣብ ኣደራሽ ምህዞን ሰንዓን ብፍሉይ 

ኣቓልቦ ህጻናት ካብ ዝሰሓባ ብጉጅለ ኣባላት 
ዮናን ፕሮዳክሽን ዝቐረበት ብ2D ኣኒመሽን 
ዝተዳለወት መደብ ህጻናት እያ። ንትሕቲ 
11 ዓመት ህጻናት ዝዓለመ ብመልክዕ 2D 
ኣኒመሽን ዝተዳለወት መደብ ህጻናት እያ። 
እዛ ስራሕ ናይ ፍርቂ ሰዓት መደብ እያ። 
ሞሰብና ብዝብል ስም ድማ ትጽዋዕ። ኣብ 
ዜግኔታዊ ትምህርቲ ዘተኰረት ከኣ እያ። 
ህጻናት ብናቶም ቋንቋን ባህሊን ተረባሕቲ 
ንምዃን ዝዓለመት ስራሕ እያ። ሓሙሽተ 
ንኡሳን መደባት ከኣ ተጠቓልል። 
ቀዳማይ ክፋላ ቁርሲ ክኸውን እንከሎ፡ 2ይ 
ክፋል ናይዛ መደብ ምሳሕ፡ ኣብ ሳልሳይ 
ክፋል ጠዓሞት፡ ራብዓይ ክፋል ድራር፡ 
ሓሙሻይ ከኣ መቝሽሽ። 
ኣብ ቁርሲ ዕላማ’ዛ መደብ ብዛዕባ ሓደ 

ህጻን ከመይ ኣቢሉ ስነ-ምግባር፡ ጽሬት፡ 
ጥዕናኡን ጥዕና ኣከባቢኡን ከመይ ኣቢሉ 
ከም ዝሕሉ እያ ተብርህ። ኣብ ናይ ምሳሕ 
መደብ - ታሪኹን ክብርታቱን፡ ብኣዛናዪ 
መንገዲ ዝተፈላለዩ ነገራት ክመሃረሉ 
ዝኽእል ተዳሉ። እታ ሳልሰይቲ ንኡስ 
ክፋል ከኣ፡ ጣዕሞት ኰይና ናይ ምዝናይ 
መደብ እዩ። ምስ ዘዘናግዑ ናይ ሕንቅል 
ሕንቅሊተይ ምስላታት መሊኣ ተጠቓልል። 
 ብድሕሪኡ ኣብ ድራር ብመልክዕ ዛንታን 

ጽንጽዋይን ዝጭበጥ ትሕዝቶ ዘለዎ ኣብነት 
ተቕርብ። ህጻን ቅዱስ፡ ቅንኢ ከሕድር ስለ 
ዘለዎ፡ ገለ ጸለውቲ ኣብነታት ኣምጺእካ፡ 
ቀኒኡ ነቲ ጽቡቕ ኣብነት ክመስል ከም 
ዝፍትን ንምግባር እዩ። ኣብ መወዳእታ 
ከኣ፡ መቝሽሽ እንብላ ኣገደስቲ ሕቶታት 
ብምልዓል ከመይ ገይርካ፡ እቲ መደባት 
ብሕጽር ዝበለ ጽማቝ ተዘኻኽሮም እዩ። 
ኣባላት ዮናን ፕሮዳክሽን ከም መደብ 
ሒዞሞ ዘለዉ፡ ሰሙናዊ ናይ ፍርቂ ሰዓት 
ኣብ ኤሪ-ቲቪ ንምቕራብ እዩ። ኣብ ከምኡ 
ደረጃ እንተ ተበጺሑ ኸኣ፡ ህጻናትና ካብ 
ናይ ደገ ኣሉታዊ ጽልዋታት ወጺኦም 
ብናቶም ባህልን ስነ-ምግባርን ተዀስኲሶም 
ንኽዓብዩ ሓጋዚት እያ። ብሓፈሻ ኣብ 
ምርኢት ምህዞን ሰንዓን ብተመሃሮ ካልኣይ 
ደረጃ ቀሪቦም ዘለዉ ፍርያት ካብ ትጽቢት 
ተሳተፍቲ ንላዕሊ እዮም።
ኣብ ውሽጢ ቀጽሪ ኤክስፖ ምስ 

ኣተኻ ድማ፡ ኣብ’ቲ ጥበብ መንእሰያት 
ይጸንሑኻ። ኣብ ሰንዓ መንእሰያት ጎፍ 
ይብሉኻ። ሽዑ ድማ፡ ፈስቲቫል መንእሰያት 
ኰይኑ ይስመዓካ። 
ኤክስፖና ኩሉ ንኹሉ’ዩ። ሓደ ኤክስፖ 

እናተዓዘብካ ከለኻ ገለ ዝሓልፈካ ዘሎ 
ይመስለካ እሞ - ናብኡ ገጽካ ተብል። 
በየን ጀሚርካ ናበይ ከም እተብል ብስስዐ 
ትማታእ። ጨና ዓሳ ኣወናዊኑካ ቅድምዶ 
ክበልዕ ወይ’ስ ዘወርወር ክብል ትብል’ሞ፡ 
ኣዒንትኻ ግን ክንዮ ከርስኻ ይስስዓ። 
ኣብ’ቲ ኮሊልካ ትውድኦ ዘይመስለካ ገፊሕ 
ኣዳራሽ፡ ዝተፈላለዩ ስነ-ጥበባዊ ንጥፈታት፡ 
ህጻናት ዓቕሞም ዘንጸባርቑሉ ናይ ስእሊ 
ውድድራት፡ ታሪኽና ዝሰነዶ ዛንታታት፡ 
በቶም ኣሻቦም መሊኾሞ ዘገርሙኻ ቈልዑ 
ከይተረፈ ክግለጸልካ እንከሎ፡ እቲ ግፍሒ 
ናይ’ቲ ኣዳራሽ መመሊሱ ይገፍሓካ። 
እቶም ሕብርታት ኣመና ብዙሓት’ዮም። 
መንእሰያት ናይ ተበላሓትነት ዓቕሞም 
ዘጕልሑሉ ዝተፈላለየ ፈጠራ ኣብቲ 
ቀጽሪ ኤክስፖ ጐሊሑ ትረኽቦ። 
ዝተርፈካ ክትምልእ መሊስካ ትቕጽል። 
ንልምድታተንን ሜላ መንብሮአንን 
ዘንጸባርቕ ኣዘናጋዒ ጸወታታትን 
ንጥፈታትን የንጸባርቓ። 
ንኺድ በሉ፡ ገና ብዙሕ ዝርአ’ዩ ተሪፉና 

ዘሎ። ገድሊን መስገደላቱን፡ “ዘይክኣል 
የለን” ኢሉ ሕሹኽ ይብለካ። እቶም 

ናይ ሎሚ መንእሰያት ከኣ፡ ብተግባራዊ 
ተባላሓትነቶም ኣቢሎም ነቲ ሕሹኽታ 
ይደግሙልካ። ቁሩብ ስጉም ምስ ኣበልካ፡ 
ቤተ-መዘክር ዓቂብዎ ዘሎ ስነ-ጥንታዊ 
ንብረት ብዕምሩ ንኣማኢት ዓመታት 
ንድሕሪት መሊሱ የዋግዓካ። ሽድሽቲአን 
ዞባታት ሓቚፈንኦ ዘለዋ ኣብ ውሽጠን 
ዘሎ ጸጋታት ኣጕሊሐን ኣቕሪበንኦ ኣለዋ። 
መሸጣ መጽሓፍቲ እውን ኣካል መሰናድኦ 
ቅንያት ፈስቲቫል እዩ። ካልእ እታ ከም 
መለክዒ ጉብዝና ትፍለጥ እምኒ ሓይሊ 
ፍሉይ ስምዒት መንእሰያት ዝንጸባረቐላ 
እያ። 
ብሓሙስ ዝወቐዐ ዝናብ ነቲ ፈስቲቫል 

ተወሳኺ ጽባቐ ሂብዎ እዩ። ኣብ ቀጽሪ 
ኤክስቦ ዝቐረቡ ዝተፈላለዩ ኣቑሑ ገዛ 
ዋጋኦም ርትዓዊ ስለ ዝዀነ፡ ተሳታፋይ 

ንኽዕድግ ዘተባብዕ ሃዋሁ እዩ ዘሎ። 
ኣብ 1974 ብመልክዕ ጉባኤ ኣብ 

ስደት ብዝነብሩ ኤርትራውያን ዝጀመረ 
ፈስቲቫል፡ ኣብ መጀመርታ ውሑዳት 
ኣማኢት ተሳተፍቲ’ኳ እንተ ነበርዎ፡ ቀስ 
ብቐስ ናብ ብዙሓት ከተማታት ኤውሮጳ 
ገጹ ከስፋሕፍሕ ብምጅማሩ፡ ኣብ ሓጺር 
ዓመታት ተሳተፍቱ ናብ ኣሽሓት 
ሰሲኖም። ሽዑ ግዜ ከም ኣውራ መማያየጢ 
ደሃይ ቃልሲ ህዝቢ ኤርትራ ዝነበረ 
ኤክስፖ፡ ካብ ግዜ ናብ ግዜ እናሰፍሐን 
እናጎልሐን ምስ መጽአ፡ ትሕዝቶታቱን 
ዕላማታቱን’ውን ብእኡ መንጽር እናዓሞቐ 
መጺኡ። ዳርጋ ፍርቂ ዕድመኡ ኣብ ስደት 
ዘሕለፎ ፈስቲቫል ኤርትራውያን፡ እንሆ 
ሎሚ ከኣ መንፈሱ ከይቀየረ፡ ከም ኣርማ 
ሓድነት ኰይኑ ጆባእ ይብል። እዚ ኩሉ 
መሰናድኦታት ክሳብ 20 ነሓሰ ማዕሪጉ 
ክቕጽል እዩ።

ሃብተሚካኤል ዕቚባስላሴ

ንጥፈታት ሕርሻ 
ኣብ ሃገራዊ ፈስቲቫል ኤርትራ - 2023

ዓንደመስቀል በርሀ ካሕሱ እብሃል። 
ካብ ሚኒስትሪ ሕርሻ፡ ጨንፈር ህዝባዊ 
ርክባት እየ ዝሰርሕ፡ ኣብ ሃገራዊ 
ፈስቲቫል 2023 ከኣ ከም ኣወሃሃዲ 
ኣዳራሽ ምርኢት ኤግዚቪሽን ሚኒስትሪ 
ሕርሻ ኰይነ እነጥፍ ኣለኹ።

ካብቲ ንምርኢት ቀሪቡ ዘሎ ምስ 
እንርኢ፡ ንጥፈታት እተን ሰለስተ 
ዓበይቲ ክፍልታት ሚኒስትሪ ሕርሻ 
ማለት ሃገራዊ ትካል ሕርሻዊ ምርምር፡ 
ክፍሊ ሕርሻዊ ኤክስቴንሽን፡ ክፍሊ 
ኣገልግሎት ሕጋጋትን ቍጽጽርን 
ከምኡ’ውን ሃገራዊ ላቦራቶሪ ጥዕና 
እንስሳን ብቝልን ማእከል ዝበረ 
እዩ። ብተወሳኺ ድማ ኣብዚ ዓመት 
ከም መበገሲ ሕርሻዊ ቤት-መዘክር 
ዝኸውን ንንጥፈታት ሕርሻ ከበሳን 
መታሕትን ዝውክል ያታዊ መሳርሒ 
ሕርሻ ንምርኢት ቀሪቡ ንረኽቦ። ኣብዚ 
ኣተባባዒ ዝዀነ ግብረ መልሲ’ዩ ቐሪቡ። 
ብዝያዳ ንዝመጽእ ዓመት ብሰፊሕ 
ክስርሓሉን ምድላዋት ክግበረሉን 
ዝድርኽይ እዩ። 

ካልእ ፍሉይ ንጥፈት ናይዚ ዓመት 
ብወገን ኣሃዱ ሕርሻዊ ምህዞ ዝቐረበ 
መሳጢ ዝዀነ መርኣያታት (models)
ዓቢ ኣቓልቦ ዝረኸበ ኰይኑ ኣሎ። 
ብዝሰፍሐ ኣብ ተግባር ማለት ኣብ 
ሓረስቶት ክስርሓሉ ዝብል ርእይቶታት 
ይመጸና ኣሎ። ከምኡ ውን ንባህርያዊ 
ድዅዒን ጸረ-ባልዕን ዝገልጽ 
ብምትሕብባር ሚኒስትሪታት ሕርሻን 
ሃብቲ ባሕርን ዝዳሎ ዘሎ ሓደ ኽፋል 
ናይቲ ምርኢት’ዩ።

ብተወሳኺ፡ ብወገን ማሕበር ደቀንስትዮ 
ሕርሻዊ ንግዲ ኤርትራ (ማሕደኤ)፡ 
ዝቐረበ ውጽኢት ሕርሻ፡ ኣብ ጸባን 
ውጽኢት ጸባን፡ ቃንጥሻ፡ እንቋቝሖ፡ 
ቀመማትን መማቕርትን፡ ውጽኢት 
መዓር፡ ምቁር ድንሽ፡ ምምስራሕ 
ካብ እተፈላለዩ ኣሕምልትን ዘራእትን 
ዝተዳለዉ ዓይነታት ዕሹግ መግቢ፡ 
በርበረን ካልእን ዘጠቓል ምርኢት’ውን 
ኣሎ። እዚ ብነጋድያን ሓደ ካብቲ 
መሳጢ ኰይኑ ተረኺቡ ዘሎ እዩ።

***

ሳሙኤል በረኸት ገብረማርያም 
እብሃል። ካብ ሃገራዊ ትካል ሕርሻዊ 
ምርምር፡ ኣወሃሃዲ ምርኢት ሃገራዊ 
ትካል ሕርሻዊ ምርምር ኣብ ሃገራዊ 
ፈስቲቫል 2023 እየ።

ሃገራዊ ትካል ሕርሻዊ ምርምር ኣብ’ዚ 
ናይ ሎሚ ዓመት ሃገራዊ ፈስቲቫል ካብ 
ኣርባዕተ ጨናፍር፡ ክልተ ናይ ደገፍ 
ኣሃዱታት ዝተዳለወ ምርምራዊ ስርሓት 
ብመልክዕ ህያው ትሕዝቶን ፖስተራትን 
እዩ ንምርኢት ቀሪቡ። ንምርምር 
ተወርሶኣዊ ጸጋታት ዝውክል፡ ኣብ 
ጨንፈር ተወርሶኣዊ ጸጋታት ተዓቂቦም 
ካብ ዘለዉ ልዕሊ 6000 ዝዀኑ 
ቅምሶታት መቦቆላውያንን ዝረዓሙን 
(ንነዊሕ ዓመታት ዝተጠቐምናሎም) 
ናይ ተኽሊ ተወርሶኣዊ ጸጋታት ከምኒ 
ኣእካል፡ ጥረታት፡ ናይ ቅብኣ፡ መግቢ 
እንስሳ፡ ናይ መድሃኒትን ቀመማትን 83 
ዝዀኑ ንምርኢት ብዝጥዕም ኣገባብ 
ብፕላስቲክ ተዓሺጎም ቀሪቦም። 
ካልእ፡ ንባህርያዊ ጸጋታት ዝገልጹ 
ዝተፈላለዩ ዓይነት ናይ ሓመድ ቅምሶ 
መውሰዲ (augures and core 
augures) ንዝተፈላለየ ኣገልግሎትን 
ጥቕምታትን ዘገልግል፡ ዝተፈላለዩ 
ዓይነት ሓመድ ከባቢ 10 ዝዀኑ፡ 

ብተወሳኺ ኮምፖስትን ዝተፈላለዩ 
ዓይነት ቀመማዊ ድዅዒ፡ ዓይነታት 
መሳርሒ ላቦራቶሪ፡ መበቆላውያን ዘርኢ 
ኣግራብን ቆጥቋጣትን ፍርያቶምን 
ከምኡ’ውን ፍርያቶም ዕንዲዳ፡ ገመድን 
ዝኣመሰሉ ንምርኢት ቀሪቦም ኣለዉ። 

ብሓፈሻ ኣብ ምምሕያሽ ዘራእቲ 
ዝግበር ዘሎ ስራሕ ንምንጽብራቕ ድማ 
ኣብ ምሕያሸ ዘራእቲ ዝርከባ ሰለስተ 
ኣሃዱታት ዘፍረየኦ ምርምራዊ ስርሓት፡ 
በብእዋኑ ብዝተገበረሎም ምርምራዊ 
ስርሓት ዝተዋሰቡን ምምሕያሽ 

ዝተገበረሎምን ዝተፈላለዩ ናይ ኣእካል፡ 
ጥረታት፡ ናይ ቅብኣን ኣሕምልትን 
ኣዝርእቲን ንምርኢት ቀሪቡ ኣሎ። 
ብፍሉይ ዘርኢ ኣድሪ ብመልክዕ ዘይቲ 
ኣድሪ ተፈቲኑ ውጽኢቱ ቀሪቡ ይርከብ። 
ሰለስተ ዓይነት ምቁር ድንሽ ክቐርቡ 
ከለዉ፡ ንተሳተፍቲ ፈስቲቫል ዝዕደል 
ሓረግ ምቁር ድንሽ ተዳልዩ ክሳብ 
ሳልሳይ መዓልቲ ድማ ኣስታት ሰለስተ 
ሚእቲ ተዓዲሉ’ሎ። ንመጀመርታ ግዜ 
ኣብ ሃገርና ዝተኣታተወ ዘርኢ ካሳቫ 
(cassava) ንተሳተፍቲ ንምልላይ’ውን 
ሓደ ካብቲ ሒዝናዮ ቐሪብና ዘለና እዩ። 
ከም መርኣያ ድማ ናይ ዝተፈላለዩ 
ሓሸራታት ሞዴል ኣካል ናይቲ 
ምርኢት’ዩ። 

ንምርምር እንስሳ ዘርእዩ ድማ ንቐጠልያ 
መግቢ እንስሳ ዘገልግሉ ዝተፈላለዩ ናይ 
ሳዕርን ጥረታትን ኣዝርእቲ፡ ዓይነታት 
ጥሙር መኣዛዊ መግቢ እንስሳ 
(feedblock)፡ ናይ ምራኽ መጀመሪ 
መግቢ (calf starter)፡ ንውጽኢት 
መጽናዕቲ ቀጠልያ መግቢ እንስሳን 
መበቆላውያን ጤለ-በጊዕን ዝምልከት 
ዝተገብረ ምርምራዊ ውጽኢት 
ብፖስተር ቀሪቡ ኣሎ።

ናይ ቦዮተክኖሎጂ ብፍላይ ድማ 
ብቲሹ-ካልቸር ዝተዳለው ምርምራዊ 
ስርሓት፡ ኣብ ምብዛሕ ዘርኢ ድንሽ፡ 
ተኽሊ ባናናን ተኽሊ ተምሪን 
ብኣካሊት ዝገልጽ መብርሂ ተዳልዮም 
ቀሪቦም ኣለዉ። ምርምር ተክኖሎጂ 
መግቢ ዝዳለዉ ዘለዉ ፈተነታት 
ወሰኽ ክብሪ ምቁር ድንሽ፡ እንጣጢዕ፡ 
ጥሑን ፉል (Peanut)፡ ካሳቫ፡ ዱባን 
ዝተመሓየሸ ተወሳኺ መግቢ ህጻናት 
(DMK) (ብርስን፡ ሩዝ፡ ዓለስ፡ ፉል፡ 
ቀጠልያ ዓተር) ቀሪቦም ኣለዉ።

***
ኤፍሬም ኣርኣያ ተኽለ እብሃል። 
ኣብ ሚኒስትሪ ሕርሻ፡ ክፍሊ ሕርሻዊ 
ኤክስቴንሽን፡ ጨንፈር ልምዓት 
ብቝልን እንስሳን ሓላፊ ኣሃዱ ልምዓት 
መግሃጫን ስጋን ቆርበትን፡ ኣብዚ 
ፈስቲቫል ድማ ጠርናፊ ዝመጻእክሉ 
ክፍሊ ኰይነ እነጥፍ ኣለኹ።

ንሎሚ ዓመት ብኽፍልና ሒዝናዮም 
ቀሪብና ዘሎና ትሕዝቶ፡ ሰለስተ 
ዓይነታት ቖፎ ንህቢ ማለት ባህላዊ፡ 

ጋብላዊን ዘመናውን፡ ኣብ ሞንጉኦም 
ዘሎ ፍልልያት ንምርኣይ፡ ኣብ ምርባሕ 
እንስሳታት ዝግበር ዘሎ ንጥፈታት 
ንምግላጽ ድማ ማናቲለ ተባዕታይን 
ኣንስታይን ከምኡ’ውን ደርሁ፡ 
ብላንካን ቴትራን ዝበሃሉ ነፍሲ ወከፍ 
1 ተባዕታይ 1 ኣንስታይን፡ እዚ ምስ 
ህዝቢ ብሚኒስትሪ ንኽዕደላ ካብተን ኣብ 
መደብ ዘለዋ ዓይነት ደርሁ ምዃነን 
ብመገድና ምሕባር እዩ። ካልእ፡ ሞዴል 
ሞጎጎ ኣድሓነት፡ ንኣደላልዋ መግቢ 
ህጻን ዝሕብር መጽሓፍ፡ ንንኡስ 
ውሁድ ስድራቤታዊ መደብ ሕርሻ 
ዝገልጽ ብሞዴል ዝተዳለወ ምርኢት፡ 

ንወሰኽ ክብሪ ባናና ሲትረስን ምቁር 
ድንሽን፡ ብዝተፈላለየ መገዲ ከም 
ሕብስቲ፡ ሕምባሻ ኬክ፡ ጽማቝ ካልእን 
ኣመስሪሕካ ክትምገቦ ከም ትኽእል 
ብኣብነት ቀሪቡ ኣሎ። ብተወሳኺ 
ኣገዳስነትን ጥቕምን ምዕቃብ ሓመድን 
ማይን ምስራሕ ከትራትትን ወዘተ 
ዘጠቓልል፡ ሞዴል ሒዝና ቀሪብና 
ኣሎና፡ 

***
ስመይ ሰላም ኣብርሃም በየነ እብሃል። 
ኣባል ክፍሊ ኣገልግሎት ሕጋጋትን 
ቍጽጽርን፡ ክኢላ ድሕነት መግቢ 
ኰይነ ኣብ ናይ ሎሚ ዓመት ፈስቲቫል 
ኤርትራ ድማ ከም ጠርናፊት ብኽፍልና 
ዝቐርብ ምርኢት ኣለኹ። ብሓፈሻ 
ኣብዚ ሒዝናዮ መጺእና ዘሎና፡ ብክፍሊ 
ኣገልግሎት ሕጋጋትን ቍጽጽርን 
ዝካየዱ ስራሕ ዝገልጽ እተፈላለዩ 
ቍጽጽራዊ ስርሓት፡ እንጥቀመሎም 
ኣዋጃት፡ ፖሊሲታት፡ ሕጋዊ መምርሒ 
ስራሓት፡ ንህዝቢ መነቓቕሕን 
መጐሳጎስን እንጥቀመሎም ጽሑፋት፡ 
ሓጸርቲ ድራማታትን ቪድዮታትን፡ 

ንስራሕና ዝገልጽ ቪድዮታትን ሒዝና 
ቐሪብና ኣሎና። ብተወሳኺ ዝተፈላለየ 
ቍጽጽራዊ ስርሓት እንጥቀመሎም 
መሳርሒታት፡ ንድሕነት መግቢ ዝገልጽ 
ጽሑፋት ከምኡ’ውን ኣብ ግዜ ምንጻግ 
ጸረ-ባልዕ ህዝቢ ክጥንቀቐሎምን 
ከቐድሞምን ዘለዎም መምርሒታት 
ንምግላጽ ኣገባብ ኣለባብሳ ምሉእ 
ውሕስነት ዝህብ መከላኸሊ በጃ ኽዳን 
(PPE) ብምስሊ ሰብ ወይ ባምቡላ 
ቀሪብና ኣሎና።

***
ስመይ ጽገ ክፍለየሱስ ተኪኤ እብሃል። 
ኣብ ሃገራዊ ላባራቶሪ ጥዕና እንስሳን 
ብቝልን (ሃ/ላ/ጥ/እ/ብቝልን) ከም 
ወኪል ዳይረክተር ኰይነ እሰርሕ። 
ብትካልና ሒዝናዮ ቀሪብና ዘሎና 
ንንጥፈታት ሃ/ላ/ጥ/እ/ብቝልን 
ዝገልጽ፡ ማለት ካብ 1903 ዝጀመረ 
ታሪኽ ኣመሰራርታ ላባራቶሪ፡ ኣብ 
1911/1912 ዝገብሮም ዝነበረ ስርሓት፡ 
በብግዚኡ ዘገልግሉ ዝነበሩን ክሳዕ ሕጂ 
ንጥቀመሎም ዘሎና መሳርሒታት 
ላባራቶሪ፡ ኣብ 2005 ንምጥፋእ 
ሕማም ጉልሓይ ዝተገብረ ኣበርክቶ 
ብደረጃ ኣፍሪቃ ነዚ ላባራቶሪና ወርቂ 
መዳልያ ከምኡ’ውን ብዓለማዊ ትካል 
ሓለዋ ጥዕና እንስሳ ዝተዋህበ ኤርትራ 
ካብ ሕማም ጉልሓይ ናጻ ከም ምዃና 
ዝምስክር ሰርቲፊኬት ሒዝና ቀሪብና 
ኣለና። ብተወሳኺ ካብ 1903 ዝፈሪ 
ዝነበረ ዓይነታት ክታበት እንስሳን 
ሰብን ከምኡ’ውን ኣብዚ ዓመት 
ብውሽጣዊ ዓቕምና ዘፍረናዮ ክልተ 
ክታበታት እንስሳ ሕማም ጉልሓይ 
መሰል ጤለ በጊዕን ሕማም ደርሁ 
ኒውካስልን ንመርኣያ ሒዝና ቐሪብና 
ኣለና። ነዘን ዝፈረያ ክልተ ክታበታት 
ናይ ብቕዓት ምስክር ዝሕብር ድማ 
ብብቕዓት ዘረጋግጽ ትካል ኣፍሪቃ 
AU-PANVAC ዝተዋህበና ኣካል 
ናይዚ ምርኢት’ዩ። ምስ ምንጻር 

ሕማማት ብቝሊ ዝተኣሳሰር ገለ ኣብነት 
ዝዀኑ ዝተጠቕዑ ዘራእትን ብቝልን 
ከምኡ’ውን ክፋል መስርሒታት 
ላባራቶሪ ብቝሊ ቀሪቡ’ሎ። 

 . . . ይቕጽል

ዓንደመስቀል በርሀ

ሳሙኤል በረኸት ኤፍሬም ኣርኣያ

ሰላም ኣብርሃም

ጽገ ክፍለየሱስ

ሕርሻን 
መግብን

   ፊልማዊት መዓሾ    

ኣማኻሪት፤ ሄለው ናብ ሃማመተኤ 
ኣገልግሎት ምኽሪ ብተለፎን 
ደዊልኩም ኣለኹም።

ደዋሊት፤ ሄለው ከመይ ውዕልኪ? 
ሄለን እብሃል። ዕድመይ 26 ዓመት 
ኮይኑ፡ ካብ ኣስመራ’የ ዝድውል 
ዘለኹ።

ኣማኻሪት፤ ጽቡቕ ሄለን፡ ንስኺኸ 
ከመይ ውዒልኪ? ዓሚል ናይዚ 
እንህቦ ኣገልግሎት ኢኺ ትመስሊ። 
ምኽንያቱ ቅድሚ ብዛዕባ መንነትኪ 
ምሕታተይ፡ ብጥርኑፍ ነጊርክኒ።

ደዋሊት፤ ሓቅኺ ኢኺ። 
ክገርመኪ ግን ዓሚል ኣይኮንኩን። 
እንተኾነ፡ ቅድሚ 2 መዓልቲ 
ጥዕናዊ ሓበሬታ ደልየ ኢለ ምስ 
ደወልኩ፡ ሓደ መሳርሕትኹም’ዩ 
ኣብዛ መዓልትን ሰዓትን ክድውል 
ብምሕባር ንጥዕና ዝምልከት ሓበሬታ 
ክረክብ ከም ዝኽእል ቈጺሩኒ። እቲ 
ሽዑ መጀመርታ ዝተሓተትክዎ 
ስለዝዘከርኩ’የ ጥርንፍ ኣቢለ 
ነጊረኪ። 

ኣማኻሪት፤ ጽቡቕ ጌይርኪ ሄለን፡ 
እሞ እንታይ ክሕግዘኪ?

ደዋሊት፤ ንጥዕና ዝምልከት 
ሓበሬታ ደልየ ነይረ። 

ኣማኻሪት፤ ጸገም የለን። ከምቲ 
ዝተሓበርክዮ ብዓልቲሞያ ጥዕና ስለ 
ዝኾንኩ፡ ዝኾነ ዓይነት ሕቶ ክትሓቲ 
ትኽእሊ ኢኺ። እንታይ’ዩ እቲ 
ዝደለኽዮ ሓበሬታ?

ደዋሊት፤ ናይ ሓሙሽተ ወርሒ 
ነብሰ-ጾር እየ። ቅድሚ ሳልስቲ 
ናብቲ ክንክን ቅድሚ ሕርሲ 
ዝከታተለሉ ክሊኒክ ምስ ከድኩ፡ 
ብዛዕባ መድመይቲ ኣብ ግዜ ጥንሲ 
ምሂረን ኣብ ምውድአን ኣርኪበየን። 
ኣቐዲመ መድመይቲ ኣብ ግዜ 
ጥንሲ ናይ ምንጻል ምልክት ጥራይ 
ምዃኑ’የ ዝፈልጥ ነይረ። ሽዑ ግን 
እተን ኣደታት ብዙሕ ከም ዝተማህራ 
ክዛረባ ሰሚዐየን። ክገርመኪ ሓደ 
ግዜ ሓንቲ ቤተሰብ ኣብ ግዜ ጥንሳ 

መድመይቲ እናጋጠማ ጥዑይ ህጻን 
ምግልጋላ ኵሉ ግዜ’ዩ ዝድንጽወኒ። 
ከመይ ኢሉ እቲ ጥንሲ ቀጺሉ 
ኢለ’የ ዝሓስብ። እዛ መድመይቲ 
ኣብ ግዜ ጥንሲ እትብል ትምህርቲ 
እንተ ዘርክበላ ብዙሕ ምፈለጥኩ 
ነይረ። እተኾነ ደንጕየ ብምምጽአይ 
ኣምሊጣትኒ። ብዓልቤተይ ግን 
ኣቐዲሙ ናትኩም ኣገልግሎት 
ይፈልጦ ስለ ዝጸንሐ፡ “ድሓን ገዛ’ሞ 
ንኺድ ደዊልና ሓበሬታ ክንረክብ 
ንኽእል ኢና፡” ኢሉ ኣደዓዒሱኒ። 

ኣማኻሪት፤ ጽቡቕ ሄለን። እቲ 
ዝበለጸ’ኳ ኣብ ሰዓትኪ ብምኻድ 
ካብቲ ትካል ጥዕና ዝወሃበኪ ሓበሬታ 
እንድዩ ነይሩ፡ ንሱ ካብ ሓለፈኪ ግን 
ዘድልየኪ ሓበሬታ ጆባእ ክብለኪ 
እየ።

ደዋሊት፤ ሓቅኺ ኢኺ። ኣነ’ውን 
ብወገነይ ኣብ ትካላት ጥዕና ዝወሃብ 
ሓበሬታ ክሓልፈኒ ኣይደልን’የ። 
ኣጋጣሚ ኮይኑ’የ ሽዑ መዓልቲ 
ደንጕየ። መጀምርታ ክፈልጣ ዝደሊ 
ነጥቢ፡ ኣብ ግዜ ጥንሲ መድመይቲ 
እናጋጠመ እቲ ዕሸል ብኸመይ’ዩ 
ዝቕጽል?

ኣማኻሪት፤ መድመይቲ ኣብ ግዜ 
ጥንሲ ሓደ ካብቶም ሓደገኛታት 
ምልክታት ጥንሲ ኮይኑ፡ እቲ ቀንዲ 
ጠንቂ ሕማምን ሞትን ኣደን ዕሸልን 
ምዃኑ ንስኺ’ውን ኣይሰሓትክዮን። 

ደዋሊት፤ እወ፡ ሓደገኛ ክነሱስ 
ብኸመይ’ዩ ጥዑይ ዕሸል ክውለድ 
ዝኽእል እዩ’ኮ ገሪሙኒ ዘሎ።

ኣማኻሪት፤ ሓደገኛ ምዃኑ 
ምፍላጥኪ ጥራይ ኣዝዩ ዝነኣድ እዩ። 
ዝኾነት ኣደ ነዚ ተረዲኣ ኣብ ግዜ 
ጥንሳ መድመይቲ እንተ ኣጋጢምዋ፡ 
ናብ ትካላት ጥዕና ብቕልጡፍ 
ክትመጽእ እዩ ዝግባእ። እቲ ዝተረፈ 

ብሰብ ሞያ ጥዕና ዝረጋገጽን ዝንጽርን 
እዩ። “ብኸመይ’ዩ መድመይቲ ኣብ 
ግዜ ጥንሲ እናኣጋጠመ ጥዑይ 
ዕሸል ዝውለድ?” ንዝብል ሕቶኺ 
ንምምላስ ግን፡ ጠንቂ መድመይቲ 
ኣብ ግዜ ጥንሲ ክንፍትሽ።

ደዋሊት፤ ብዘይካ ምንጻል ጥንሲ 
ካልእ ጠንቂ መድመይቲ ኣለዉ 
ማለት ድዩ?

ኣማኻሪት፤ መድመይቲ ኣብ 
ግዜ ጥንሲ ዝተፈላለዩ ጠንቅታት 
ክህልውዎ ይኽእሉ እዮም። ሓደ 
ካብቶም ጠንቅታት ድማ ከምቲ 
ፈሊጥክዮ ዘለኺ ምንጻል ጥንሲ 
እዩ። እንተኾነ፡ ምንጻል ጥንሲ’ውን 
ኣብ ዓይነቶም ይፈላለዩ እዮም።

ደዋሊት፤ ምንጻል ጥንሲ ከኣ 
ዓይነት ኣለዎ?

ኣማኻሪት፤ እወ፡ ውጽኢት ናይቲ 
ብሰብ ሞያ ጥዕና ዝትግበር ፍተሻን 
መርመራን ምርኩስ ብምግባር 
ክፈላለ ይኽእል እዩ። መድመይቲ 
ጥራይ’ምበር ኣፍደገ ማህጸን 
ከይተኸፍተ ጥዕና ዕሸልን ኣደን 
ዘየሰክፍ ምስ ዝኸውን ኣስጋኢ 
(threatend abortion) ዝብሃል 
ዓይነት ምንጻል ተባሂሉ ይጽዋዕ። 
ኣብ ከምዚ ግዜ ቀጻልነት ዕሸል ኣዝዩ 
ልዑል ስለ ዝኾነ፡ ኣደ ድሕሪ ዘድሊ 
ኣካላዊ ፍተሻን መርመራን ምኽርን 
ሓበሬታን ኣስኒቕካ ንገዛኣ ኢኻ 
ትመልሳ። ዋላ’ኳ መድመይቲ እንተ 
ኣጋጠመ ዕሸል ግን ክቕጽል ይኽእል 
ማለት’ዩ። እቶም ካልኦት ዓይነታት 
ምንጻል ጥንሲ ግን ኣፍደገ ማህጸን 
ስለ ዝኽፈት ከከም ኣድላይነቱ 
ሕክምናዊ ሓገዝ ይትግበር።

ደዋሊት፤ በሊ ኣነስ ድሕሪ 
መድመይቲ እቲ ጥንሲ ዝቑቝ ኢሉ 
ዝኸይድ ጥራይ’ዩ ዝመስለኒ ነይሩ። 
እሞ እቲ ዓይነት ምንጻል ጥንሲ 
ዝቕጽል ድዩ ወይስ ዘቋርጽ ድኣ 
ከመይ ገይርና ንፈልጦ?

ኣማኻሪት፤ እንታይ ዓይነት 
ምንጻል ጥንሲ ምዃኑ ብሰብ ሞያ 
ጥዕና ድኣ’ምበር ኣደ ክትፈልጦ 
ኣይትኽእልን እያ። ኣደ ክትፈልጦ 

ዘለዋ ኣገዳሲ ነገር እንተ ሃልዩ፡ 
ዝኾነ መድመይቲ እንተ ኣጋጢሙ 
ብቕልጡፍ ናብ ሕክምና ክትመጽእ 
ከም ዘለዋ ጥራይ እዩ። 

ደዋሊት፤ እዋይ! ኣብ ዘይሞያይዶ 
ኣትየ? ብዘይካ ምንጻል ጥንሲ 
መድመይቲ ዘስዕብ ካልእከ እንታይ 
ኣሎ?

ኣማኻሪት፤ ኖኖ ጸገም የለን 
ሄለን። ኣብ ዘይሞያኺ ኣቲኺ ኢለ 
ዘይኮንኩስ እቲ መፈላለዪ ምልክታት 
ምምላስ ምድንጋራት ካብ ምፍጣር 
ሓሊፉ ካልእ ዘምጽኦ ለውጢ ስለ 
ዘየለ እየ። ጠንቂ ምንጻል ጥንሲ 
ግን ከምቲ ኣቐዲመ ዝሓበርኩኺ፡ 
ካልኦት’ውን ኣለዉ። ገሊኦም ምስ 
መዳሕንቲ ዝተኣሳሰሩ እዮም፣ 
ገሊኦም ከኣ እቲ ጥንሲ ኣብ 
ዘይቦታኡ ስለዝትከል ዝስዕቡ እዮም።

ደዋሊት፤ መዳሕንቲ ድኣ ድሕሪ 
ሕርሲዶ ኣይኮነን ዝወጽእ? ኣብ 
ግዜ ጥንሲ ድኣ ብኸመይ ጠንቂ 
መድመይቲ ይኸውን?

ኣማኻሪት፤ ጽቡቕ ኣለኺ ሄለን። 
መዳሕንቲ ንኣደን ዕሸልን ዘራኽብ 
ድልድል ኮይኑ፡ ድሕሪ ዕሸል 
ምውላዱ’ዩ ካብ ማህጸን ዝወጽእ። 
እንተኾነ፡ ኣብ ገለ ኣደታት መዳሕንቲ 
ኣብ ዘይቦታኡ (ኣብ ታሕተዋይ 
ክፋል ማህጸን ወይ ድማ ኣብ 
ኣፍደገ ማህጸን) ይትከል’ሞ ጥንሲ 
እናዓበየ ምስ ከደ (ካብ 20 ሰሙን 
ንላዕሊ) ንመድመይቲ ይቃላዕ። ኣብ 
ገለ ኣደታት’ውን መዳሕንቲ ኣብ 
ቦታኡ ተተኺሉ ክነሱ ብዝተፈላለዩ 
ምኽንያት ካብ ቦታኡ ስለ ዝለቅቕ 
ጠንቂ መድመይቲ ይኸውን። 

ደዋሊት፤ እቲ ጥንሲ ኣብ ዘይቦታኡ 
ምትካልከ ከመይ ማለት’ዩ?

ኣማኻሪት፤ እዚ ድኣ፡ ጥንሲ 
ካብቲ ግቡእ ክፋል ማህጸን ወጻኢ 
ክስረት ከሎ ማለት እዩ። ኣብ ገለ 
ኣደታት ጥንሲ ካብ ማህጸን ወጻኢ 
ኣብ ሻምብቆታት ማህጸን ወይ’ውን 
ምሉእ ብምሉእ ካብ ማህጸን 
ብምውጻእ ኣብ ከብዲ ክስረት 
ይኽእል’ዩ። እቲ ተሰሪትሉ ዘሎ ቦታ 

ግቡእ ስለ ዘይኮነ ድማ መድመይትን 
ክቱር ቃንዛን ከስዕብ ይኽእል።

ደዋሊት፤ ወይ ጉድ! እዚ 
ምክትታል ቅድሚ ሕርሲ ድኣ ነዚ 
ዅሉ ዝፍትሽ ኣገዳሲ ዕዮ እንድዩ። 
እዚ ዕሸል ካብ ማህጸን ወጻኢ ዝትከል 
ዝበልክዮ ከኣ ዝኸፍአ’ምበር!

ኣማኻሪት፤ ኣጆኺ ሄለን። እዚ 
ተርእዮ’ዚ ኣዝዩ ሳሕቲ ኣብ ሒደት 
ኣደታት ዘጋጥም ጠንቂ መድመይቲ 
ኣብ ግዜ ጥንሲ እዩ። 

ደዋሊት፤ በሊ እንቋዕ ሳሕቲ 
ኮነ። ጥንሲ ክንጸል ከሎ ብዘይካ 
መድመይቲ ካልእ ምልክታትከ 
ኣለዎ ድዩ? ማለትሲ ሕርሲ ድዩ 
ዋላ ምንጻል ክትፈልዮ ትኽእልዶ?

ኣማኻሪት፤ ሄለን፡ ምልክታት 
ምንጻል ጥንሲ ከከም ዓይነቱ ይፈላለ 
እዩ። ንኣብነት ኣስጋኢ ምንጻል 
ብዘይካ መድመይቲ ካልእ የብሉን። 
እቶም ካልኦት ዓይነት ምንጻል 
ጥንሲ ግን ቅርጸትን ቃንዛ ከብድን 
ከኸትሉ ይኽእሉ። ኣብዚ ክንጽር 
ዘለዎ ግን ብሕክምናዊ ኣገላልጻ 
ምንጻል ጥንሲ ዝብሃል እቲ ጥንሲ 
ቅድሚ 28 ሳምንታት እንተ ተነጺሉ 
እዩ። ካብኡ ንዳሓር ዘሎ ግን ምዉት 
ዕሸል ምግልጋል ድኣ’ምበር ምንጻል 
ጥንሲ ኣይብሃልን እዩ።

ደዋሊት፤ እዋይ! ስለዝስ ምንጻል 
ጥንሲ ኣጋጢሙ ክብሃል እንተ 
ኾይኑ ዕሸል ኣጸቢቑ ከይማዕበለ ምስ 
ዘጋጥም ማለት እዩ።

ኣማኻሪት፤ ጽቡቕ ኣለኺ ሄለን። 
እንተኾነ፡ ዝኾነት ኣደ ኣብ ዝኾነ 
እዋን ጥንሳ፡ መድመይቲ እንተ 
ኣጋጢምዋ ተቐላጢፋ ናብ ትካላት 
ጥዕና ክትመጽእ ኣለዋ። 

ደዋሊት፤ ተረዲኡኒ። እዚ 
ክትገልጽለይ ዝጸናሕኪ ካብ ኮነ 
ጠንቂ መድመይቲ ደኣ ከመይ 
ገይርካ ኣብ ገዛ ኮፍ ክብሃል። ሓንቲ 
ሕቶ ከኣ ሕጂ ዘኪረ። ዓይነት ደም 
ግድን ድዩ ኣብ ግዜ ጥንሲ ክፍለጥ 
ዘለዎ?

ኣማኻሪት፤ እወ ግድን’ዩ። 
ምኽንያቱ ኣርኤች ፋክተር (RH 
factor) ዝብሃል ምስ ዓይነት ደም 
ዝልለ ኣገዳሲ ባእታ ኣሎ። ኣርኤች 
ኣሉታ ዝኾና ኣደታት ድሕሪ ሕርሰን 
ናይ ዕሸለን ዓይነት ደም ኣርኤች 
እወታ እንተ ኾይኑ ዝወስድኦ 
መርፍእ ስለ ዘለወን፡ ዝኾነት ነብሰ-
ጾር ኣደ ኣቐዲማ ዓይነት ደማ 
ክትፈልጦ ይግባእ።

ደዋሊት፤ በሊ የቐንየለይ ጽቡቕ 
ሓበሬታ’የ ረኺበ። ካብ ሕጂ ንደሓር 
ድማ ዓሚልኩም’የ ክኸውን።

ኣማኻሪት፤ ገንዘብኪ ሄለን። 
ዓሚልና ንኽትኮኒ ከኣ ሓንጎፋይ 
ኢልና ንቕበለኪ።

ደዋሊት፤ ሕራይ የቐንየለይ! 

ኣማኻሪት፤ ገንዘብኪ!

ሸባብሸባብ
ሃሃ ማማ መመ ተተኤኤ

ሸባብሸባብ

መድመይቲ ኣብ ግዜ ጥንሲመድመይቲ ኣብ ግዜ ጥንሲ

~ ሓደ ሚኒስተር ናይ ሓደ ዓዲ፡ 
ንመዓልታት ዝኸደ ዑደት ይገብር 
ነበረ። ብባቡር፡ መኪናን ጃልባን 
ገይሩ ኸኣ ኣብ ሓንቲ ደሴት 
በጽሐ። እታ ደሴት ብርቱዕ ቀዝሒ 
ከም ዘሎዋ’ኳ እንተ መስከረ፡ በቲ 
ደረት ትራኢትን ጽባቐ ኣከባቢን 
ናይታ ደሰት ግን ተመሰጠ። ኣብታ 
ደሴት እናዀለለ ሓንቲ ነበራቲ 
ደው ኣቢሉ ከዛርባ ጀመረ።

“ንስኹም ኣብ ርሑቕ ቦታ 
ኢኹም ትቕመጡ ሓቀይ?” በላ።

“ርሑቕ ካበይ?” ክትብል 
መለሰት።     

ሱራፌል ተ.ሱራፌል ተ.

ልቦናልቦና ኣነቓቓሒ ዛንታ

~ ክልተ ሰብኡት ብሓንቲ ጃልባ 
ኣብ ሓደ ውቅያኖስ ይጓዓዙ ነበሩ። 

እቲ ሓደ ሰብኣይ ኣብ ምድሪቤት 
ናይቲ ጃልባ ክፍሕር ጀመረ። 

“እንታይ ትገብር ኣለኻ? 
ግድፍ’ባ!” ሓተተን ተማሕጸነን 
እቲ ካልኣዩ ተገሪሙ።

“ቅሰን ኣጆኻ! ብወገነይ ጥራይ’የ 
ዝፍሕር ዘለኹ፡” ክብል መልሰ።

***

ኣዋጃት መሬት፡ ንውሑስ ምሕደራ መሬት

ኣቶ ጸጋይ ተኣምራት

ዓንዶም ግርማይ (ወዲ-ደረስ)

  መሬትን ምሕደራኡን ብዝምልከት 
መንግስቲ በብእዋኑ ኣዋጃት፡ ሕጋዊ 
ምልክታታት፡ መምርሒታትን 
መኣረምታታትን ከምዘውጽአ ይፍለጥ። 
ዓምዲ ኣከባቢ ጋዜጣ ሓዳስ ኤርትራ ኣብ 
ዝሓለፈ ሕታማት፡ “ኣገባብ ምርሒትን 
ኣመሓድራን መሬት” ንምውሳን ኣብ 
ጋዜጣ ኣዋጃት ኤርትራ ቅጺ 7/1997፡ 
ቁጽሪ 2፣ ሕጋዊ ምልክታ ቁጽሪ 
31/1997 ዝወጸ ሕጋጋት፡ ከምኡ’ውን 
“ንምዝገባ መሬትን ካልእ ዘይንቀሳቐስ 
ንብረትን” ዝምልከት ኣዋጅ ቚጽሪ 
95/1997 ኣአንጊዳ ምንባራ ይዝከር። እዚ 
ኣዋጃት’ዚ ኣብ ዓምዲ ኣከባቢ ደጊምካ 
ምቕራቡ ዝተደልየሉ፡ ሕብረተ-ሰብና 
ብስፍሓት ክርድኦ ብዝብል ዕላማ’ዩ። 
ኣብ ናይ ሎሚ ሕታም ከኣ፡ ዓምዲ 

ኣከባቢ ብዛዕባ’ዚ ሕጋጋት’ዚ ተወሳኺ 
መብርሂ ንምርካብ ምስ ኣቶ ጸጋይ 
ተኣምራት፡ ኣብ ሚኒስትሪ መሬት፡ ማይን 
ኣከባብን ግዝያዊ ኣካያዲ ስራሕ ክፍሊ 
መሬት፡ ዝተኻየደ ቃለ-መሕተት ቀዳማይ 
ክፋሉ ሒዛትልኩም ቀሪባ ኣላ። 
* ክፍሊ መሬት ብናይ ቅድም * ክፍሊ መሬት ብናይ ቅድም 

ኣጸዋውዕኡ (ኮምሽን መሬት) ክቐውም ኣጸዋውዕኡ (ኮምሽን መሬት) ክቐውም 
ዝደረኸ ኵነታት እንታይ’ዩ ነይሩ? ቅድሚ ዝደረኸ ኵነታት እንታይ’ዩ ነይሩ? ቅድሚ 
ምቛም’ዚ ክፍሊ፡ ዝነበረ ኵነታት ምሕደራ ምቛም’ዚ ክፍሊ፡ ዝነበረ ኵነታት ምሕደራ 
መሬት ብኸመይ ይግለጽ?መሬት ብኸመይ ይግለጽ?
   ንድሕሪት ናብ ታሪኽ ምስ እንምለስ፡ 

ኣብ ግዜ መግዛእቲ እዋን ስርዓት ሃይለስላሰ፡ 
መሬት ውልቃዊ ሃብቲ (private proper-
ty) እዩ ነይሩ። ይሽየጥ፡ ይልወጥ፡ ብትሕጃ 
ይተሓዝ…ወዘተ፡ ከም ውልቀ ንብረት 
ኮይኑ የገልግል ነይሩ ማለት እዩ። ኣብ 
ግዜ ቃልሲ ተሓኤ ይዅን ህዝባዊ ግንባር 
ኣብ ትሕዞ መሬት ለውጥታት ክገብሩ 
ፈቲኖም። ክልቲኦም ውድባት ዝገብርዎ 
ዝነበሩ ለውጥታት ኣብ ዝርዝራቱ 
ዝፈላለ እኳ እንተነበረ፣ ኣብ ዓብዪ ስእሊ 
ኣእቲኻ ምስ እትርእዮ ግን፡ ንምሕደራ 
መሬት ብዝምልከት፡ “ህዝቢ ከመይ ገይሩ 
ይረብሓሉ?” ዝብል እዩ። በዚ ዕላማ’ዚ 
ክልቲኦም ውድባት ኣብ ዝቈጻጸርዎም 
ቦታታት ኣብ ስርዓተ-ትሕዞ መሬት 
ለውጢታት ንምግባር ይፍትኑ ነይሮም። 
እቲ ናይ ሽዑ ተበግሶታት፡ ከም መሰረት 
ናይዚ ሕጂ በጺሕናዮ ዘለና ኣገባብ 
ምሕደራ መሬት ክንርእዮ ንኽእል። 
  ብድሕሪ’ዚ፡ ኣብ 1974 ስርዓት ደርግ 

ናብ ስልጣን መጺኡ። ንሱ ብግደኡ 
ንመሬት ከተማ ብዝምልከት 47/67 
ዝተሰምየ፡ ንሕርሻዊ መሬት ብዝምልከት 
ከኣ 31/67 ዝተሰምየ ኣዋጃት ምሕደራ 

መሬት ኣውጺኡ። ውድቀት ስርዓት 
ሃይለስላሰን ምምጻእ ስርዓት ደርግን ኣብ 
ኢትዮጵያ ብዙሕ ፖለቲካዊ ትንታነታት 
ዝወሃቦ ታሪኽ እኳ እንተኾነ፡ ኣብ ጒዳይ 
መሬት እንተድኣ መጺእና፡ ነቲ ኣብቲ 
ሃገር ሰሪቱ ዝነበረ መስፍናዊ ኣገባብ 
ምሕደራ ብመሰረቱ ለዊጡዎ እዩ። እቲ 
ኣብ ትሕዞ መሬት ዝተገብረ ለውጢ፡ 
ኣብ መንጎ እቶም መሳፍንትን ተወፋሮን 
ዝነበረ ጋግ ንምጽባብ እዩ ነይሩ። 
በዚ ከኣ፡ ስርዓት ደርግ ናብ ስልጣን ኣብ 

ዝመጻሉ ቀዳሞት ዓመታት ካብ ህዝቢ 
ዓቢዪ ተቐባልነት ኽረክብ ኣኽኢልዎ 
እዩ። ነቲ ቅድሚኡ ብተመሃሮን ካልኦት 
ንቑሓት ክፋላት ሕብረተ-ሰብን ዝለዓል 
ዝነበረ ሕቶ መሬት ንምምላሽ ስርዓት-
ደርግ ዘውጽኦ ኣዋጃት፡ መሬት ብህዝቢ 
ከም ዝውነን (public land) ዝገብር እዩ 
ነይሩ። 
   እዞም ደርግ ዝኣወጆም ኣዋጃት፡ 

ትሕዝቶኦም፡ ኣብ ግዜ ቃልሲ ከም 
ውድብ፡ ድሕሪ ናጽነት ድማ ከም 
መንግስቲ ኤርትራ ምስ ዝገበርናዮ 
ለውጥታት ዝመሳሰል’ዩ ነይሩ። ኣብ 
ዝርዝራቱ ፍልልያት ይሃልዎ’ምበር፡ 
ትሕዝቶኡ ግን፡ “ህዝቢ ከመይ ገይሩ ካብ 
መሬት ተጠቃማይ ይኸውን” ካብ ዝብል 
ዕላማ ዝነቐለ’ዩ ነይሩ። መንግስቲ ኤርትራ 
ዘውጽኦ ኣዋጅ፡ ዜጋታት ኣብ መሬት 
ዘለዎም መሰል፡ ምኽንያት ፍልልያት 
ሃብቲ ክኸውን የብሉን፣ ሰባት ክንፈላለ 
እንተደኣ ኴንና ብእንገብሮ ጻዕሪ ደኣ 
እምበር፡ መሬት ኣብ ምጥቃም ብዘለና 
ዕድል ወይ መሰል ክኸውን ኣይግብኦን 
ዝብል ሓሳብ መሰረት ዝገበረ እዩ።   
  ኣቐዲሙ ኣብ ኤርትራ ዝጸንሐ 

ኣባታዊ ስርዓተ-ትሕዞ መሬት፡ በብኸባቢኡ 
ዝፈላለ እዩ። ኣብ ገሊኡ ከባቢታት ርስቲ፡ 
ኣብ ገሊኡ ጽልሚ፡ ኣብ ገሊኡ ጉልቲ፡ ኣብ 
ገሊኡ ዴሳ፡ ኣብ ገሊኡ ድማ ኳሕ ማሕጸ 
ብዝብል፡ ዝተፈላለዩ ኣገባባት ዝመሓደር’ዩ 
ነይሩ። እዚ ነናቱ ማሕንቖታት ስለዝነበሮ 
ከኣ፡ በቲ ኣቐዲመ ዝጠቐስክዎ ዕላማ 
መሰረት ለውጢ ክግበረሉ ተደልዩ። 
ከምዝፍለጥ ሰውራ ኤርትራ ህዝቢ ካብ 
ጭቆና፡ ባርነትን መግዛእትን ነጻ ንምውጻእ 
ጥራይ ዘይኮነ ሱር በተኽ ቁጠባዊን 
ማሕበራዊን ለውጢ ንምምጻእ ዝዓለመ 
እዩ ነይሩ።
• ድሕሪ ናጽነት ዝተገብረ • ድሕሪ ናጽነት ዝተገብረ 

ለውጢ ምስቲ ኣብ እዋን ሰውራ ብህዝባዊ ለውጢ ምስቲ ኣብ እዋን ሰውራ ብህዝባዊ 
ግንባር ዝተኣታተወ ለውጢ ስርዓተ ትሕዞ ግንባር ዝተኣታተወ ለውጢ ስርዓተ ትሕዞ 
መሬት ብምንጽጻር፡ መቐጸልታኡ’ዩ መሬት ብምንጽጻር፡ መቐጸልታኡ’ዩ 

ክንብሎ ንኽእልዶ?ክንብሎ ንኽእልዶ?
  ብመንፈሱ ልክዕ ከምቲ ኣብ እዋን 

ሰውራ ዝተኣታቶ ዝነበረ እዩ። ኣብ ግዜ 
ሰውራ ኣብ ገረሚ ዝተወስደ ስጉምቲ 
ከም ኣብነት ምጥቃስ ይከኣል። ናይ ባሕሪ 
መሬት ብምሉኡ ህዝቢ ብዝረብሓሉ 
ኣገባብ ክተሓዝ እዩ ተወሲኑ። ኣብ 
ከባቢ ጽልማን ከባቢ መንደፈራን እውን 
ብተጋድሎ ሓርነት ኤርትራ ናብኡ ገጹ 
ዝኸደ ለውጢ ኣብ ስርዓተ ትሕዞ መሬት 
ተገይሩ ነይሩ። ስለዚ እቲ መንፈሱ፡ 
“መሬት ኣብ ጥቕሚ ሓፋሽ ህዝቢ 
ምውዓል” ዝብል ስለዝኾነ ሓደ’ዩ ክበሃል 
ይከኣል። 
  መሬት ከም ባህርዊ ሃብቲ ንኵልና 

ብማዕረ እዩ ዝብጽሓና። ስለዚ ኣብ ሓንቲ 
ሃገር እንነብር ዜጋታት ብማዕረ ናይ 
ምጥቃም መሰል ክህልወና ኣለዎ። ደርግ 
ዝኣወጆም ንመሬት ዝምልከቱ ኣዋጃት 
ጠቒስና ጸኒሕና። እዚ ኣዋጃት’ዚ ኣብ 
ኢትዮጵያ ከተግብሮ እኳ እንተኸኣለ፣ 
ኣብ ኤርትራ ግን ምስቲ 
ዝነበረ ወተሃደራዊ 
ኵነታት ብሓደ ወገን፡ 
ሰፊሕ ከባቢታት 
ኤርትራ ኣውራ 
ድማ ገጠራት ሰውራ 
ይቆጻጸሮ ስለዝነበረ 
በቲ ካልእ ከተግብሮ 
ኣይከኣለን። ህዝቢ 
እውን ነቲ ስርዓት 
ይቕበሎ ኣይነበረን። 
ኣብ ውሽጢ ከምዚ 
ዓይነት ኩነታት እንከሎ 
ግን ኣብ ዓንሰባ ዝገበሮ ፈተነ ነይሩ። 
ዓዲታት ክጥርንፍ እውን ፈቲኑ ነይሩ 
እዩ። 
እንተኾነ ደርግ፡ ሕቶ መሬት ምስተን 

ንሱ ዝመስረተን መጋበርያ ማሕበራት 
(ማሕበር ሓረስቶት) ኣተኣሳሲሩ እዩ 
ዝርእዮ ነይሩ። ተጠቃሚ ናይቲ 

ረብሓታት ክትከውን 
እንተደኣ ኮይንካ ኣባል 
እዘን ማሕበራት ክትከውን 
ኣሎካ። እዘን ማሕበራት 
ፖለቲካዊ ዕላማታት ደርግ 
ከተግብራ ዝቘማ ከም 
ምዃነን መጠን፡ ንናጽነትን 
ሓርነትን ህዝቢ ኤርትራ 
ዝቃወማ ዝነበራ እየን። 
ህዝቢ ኤርትራ ድማ 
ንሰውራ ይድግፍ ስለ 
ዝነበረ፡ ተጠቃሚ ናይዚ 

ረብሓታት ክኸውን ኣይከኣለን። 
   ስለዚ እዚ ሕጂ ከም መንግስቲ 

እንገብሮ ዘሎና ለውጥታት፡ መቐጸልታ 
ናይቲ ብህዝባዊ ግንባር ኣብ ግዜ ሰውራ 
ዝተፈተነ ለውጥታት እዩ እንተበልና ካብ 
ሓቂ ኣይረሓቕናን። እቲ ድሕሪ ናጽነት 
ዝተገብረ ለውጢ ፍሉይ ዝገብሮ ስፍሕ 
ዝበለን ብደረጃ መላእ ሃገር ትካላዊ 
መልክዕ ዘለዎን ምዃኑ እዩ። ኣብ ግዜ 
ቃልሲ ህዝባዊ ግንባር ንዅሉ ከባቢታት 
ኤርትራ ይቋጻጸሮ ኣብ ዘይነበረሉ ኩነት፡ 
ኣብ ኵሉ ከባቢታት ሃገር ዝሰርሕ ኣዋጅ 
ክእውጅን ከተግብርን ይኽእል ኣይነበረን። 
ኣብቲ ዝቈጻጸሮ ሓራን ሓውሲ ሓራን 
መሬት ግን፡ ብዝተኻእለ መጠን ፍትሓዊ 
ዝኾነ ኣጠቓቕማ መሬት ንኽህሉ 
ይሰርሓሉ ነይሩ እዩ። ድሕሪ ናጽነትን 
መንግስቲ ኤርትራ ድሕሪ ምቛሙን ከኣ፡ 
ኣብ መላእ ሃገር ብማዕረ ዝሰርሕ ኣዋጅ 
ኣውጺኡ ይሰርሓሉ ኣሎ።
• ድሕሪ  ናጽነት ብመንግስቲ • ድሕሪ  ናጽነት ብመንግስቲ 

ዝተኣወጀ ንመሬት ዝምልከት ናይ ዝተኣወጀ ንመሬት ዝምልከት ናይ 
መጀመርታ ኣዋጅ ኣየናይ እዩ? ንዕኡ መጀመርታ ኣዋጅ ኣየናይ እዩ? ንዕኡ 

ዝደረኸ ኵነታትን ዕላማኡን ዝደረኸ ኵነታትን ዕላማኡን 
እ ን ታ ይ እ ን ታ ይ 

ነይሩ? ኣብ ምትግባሩ ዘሎ ብድሆታት’ከ ነይሩ? ኣብ ምትግባሩ ዘሎ ብድሆታት’ከ 
እንታይ ይመስል? እንታይ ይመስል? 
   እዚ ድሕሪ ናጽነት ዝተኣወጀ ኣዋጅ 

መሬት ቁጽሪ 58/94 ተባሂሉ ይጽዋዕ። 
እዚ ኣዋጅ’ዚ፡ ኣብ 1994 ዝተኣወጀ 
ኮይኑ፡ መሬት ብሃገር (state) ከም ዝውነን 
ዘነጸረ እዩ። መሬት፡ መሬት መንግስቲ 
ንብል ኢና። መንግስቲን ሃገርን (State 
and Government) ግን ፍልልይ 
ኣለዎ። መንግስቲ ክበሃል ከሎ፡ ሓደ 
ትካል እዩ። መንግስቲ ዝበሃል ትካል፡ ኣብ 
ሓንቲ ሃገር ዝርከብ ህዝቢ ከመይ ገይሩ 
ብሰላም ይነብር፡ ይብልጽግ፡ ልኡላውነቱ 
የውሕስን ምዕባለ የምጽእን …ወዘተ. 
ዝሰርሕን ሓላፍነት ዝስከምን ትካል እዩ። 
መንግስቲ ነዚ ክገብር እንተደኣ ኾይኑ፡ 
መሬት ሓደ ካብቶም ቀንዲ መሰረታት 
ህይወት ስለዝኾነ፡ መሬትን ኣብኡ ዝርከብ 
ባህርያዊ ሃብቲን (ማይ፡ ማዕድናት ወዘተ) 
ብግቡእ ከመሓድሮ ኣለዎ። መሬት ግቡእ 
ክንክን እናተገብረሉ፡ ቀጻልነት ብዘለዎ 
ኣገባብን ብዝለዓለ ደረጃን ኣብ ጥቕሚ 
ህዝቢን ሃገርን ከምዝውዕል ንምግባር 
ክሰርሕ ኣለዎ። 

  ላዕለዋይ ቀጸለ መሬት ንኽምስራሕ፡ 
ኣሽሓት ዓመታት’ዩ ዝወስደሉ። 
ብኣንጻሩ ግን ኣብ ሓጺር ግዜ ብፍግረ 
መሬት ተባሕጒጉ ክግዕዝ ይኽእል። 
ነዚ ብምግንዛብ፡ ዘሎና ባህርያዊ ሃብቲ 
ብግቡእ ክዕቀብ፡ ነዚ ህልው ወለዶ 
ጥራይ ዘይኮነ ንመጻእቲ ወለዶታት 
እውን ብዘርብሕ ኣገባብ ክመሓደር 
የድልዮ። በዚ ዕላማ’ዚ ድማ፡ ጉዳይ 
መሬት ማይን ኣከባቢን ኣብ ትሕቲ ሓደ 
ሚኒስትሪ ከምዝመሓደር ተገይሩ። 
  ብኻልኣይ ደረጃ ዕላማ ኣዋጅ 

መሬት፡ ኣብ ሃገር ዝጸንሐ መሬት 
ጠቀስ ግርጭታት ክፈትሕ ዝዓለመ 
እዩ። ‘መሬት-መሬት መንግስቲ እዩ’ 
ክበሃል እንከሎ፡ መንግስቲ ሓላፍነት ስለ 
ዝወስደሉ፡ ኣብ መንጎ ዓድታትን ውልቀ 
ሰባትን ዝርአ ግርጭታት መሬት 
መንግስቲ ነዚ ኣዋጅ’ዚ መሰረት ገይሩ 
ፍታሕ ይረኽበሉ። 
• ዋንነት ዝጠንቁ ኣብ መንጎ • ዋንነት ዝጠንቁ ኣብ መንጎ 

ዓድታት ይዅን ውልቀ-ሰባት ዝኽሰት ዓድታት ይዅን ውልቀ-ሰባት ዝኽሰት 
ግርጭት ብመሰረት’ዚ ኣዋጅ’ዚ ግርጭት ብመሰረት’ዚ ኣዋጅ’ዚ 
ከምዝፍታሕ ገሊጽካ? ኣብ ልዕሊ ከምዝፍታሕ ገሊጽካ? ኣብ ልዕሊ 
መሬት ዝሰላሰል ልምዓታዊ ንጥፈታት መሬት ዝሰላሰል ልምዓታዊ ንጥፈታት 
ብዝምልከት’ከ ኣዋጅ መሬት ብኸመይ ብዝምልከት’ከ ኣዋጅ መሬት ብኸመይ 
ይጥምቶ?  ይጥምቶ?  
   ልምዓት ክበሃል ከሎ ብዙሕ መዳያ 

ዝሓቘፈ ንነዊሕ ግዜ ዝዓለመ እዩ። 
ልምዓት ከተረጋግጽ፡ መሬትን ኣብኡ 
ዝርከብ ባህርያዊ ሃብቲን ወሰንቲ እዮም። 
በዚ ምኽንያት ኣዋጅ መሬት ነዚ ኣብ 
ግምት ኣእትዩ ዝወጸ እዩ። ዓንቀጻት 
ናይቲ ኣዋጅ ብዝርዝር ምስ እንምልከቶ፡ 
ኣብ ልዕሊ መሬት ርእሰ-ማሎም ዘውፍሩ 
ኣውፈርቲ (ሓረስቶት) ልቦም 
ወዲቑሎም ዘለዎም 
ሃ ብ ቲ ን 

ጉልበትን ከፍስሱ ምእንቲ፡ እቲ 
ዝተፈቕደሎም መሬት ብህይወት ክሳብ 
ዘለዉ ክሕዝዎ ዕድል ዝህብ እዩ። ኣብቲ 
ዝጸንሐ ኣባታዊ ስርዓት ኣብ ነፍሲ-ወከፍ 
ሸውዓተ ዓመታት ዋሬዳ መሬት ይግበር 
ነይሩ። 
እዚ ናቱ ጸገማት ኣለዎ። እቲ ሓረስታይ 

ዝጥቀመላ መሬት ድሕሪ ሸውዓተ 
ዓመት ምስኡ ክትቅጽልን ከይትቕጽልን 
ስለ ዘይፍለጥ፡ ኣብኣ ዝገብሮ ወፍርታት 
ኣይህሉን። ነቲ መሬት ግቡእ ክንክን 
ኣይገብረሉን። እዚ ድማ ንፍግረ-
መሬትን ምድካይ ሓመድን ዘቃልዕ 
እዩ። ስለዚ ኣብ መሬት ሕርሻ ብሰሪ 
ዘይውሕሉል ኣጠቓቕማ ዝስዕብ ፍግረ-
መሬት ንምግታእ፡ ተጠቃማይ እታ 
ዝሓርሳ መሬት ብህይወት ክሳብ ዘሎ 
ክጥቀመላ ዕድል ክወሃቦ ኣለዎ። መሰል 
ተጠቃምነት ሕርሻ ዝተወሃቦ ሰብ ዘለዎ 
ዓቕሚ ኣውፊሩ ክሰርሕን ፍረ-ጻዕሩ 
ክሓፍስን ምእንቲ ከኣ፡ እቲ ኣዋጅ 
ዝኣክል ግዜን ዕድልን ሂብዎ ኣሎ። 

         ይቕጽል         ይቕጽል



ሓዳስ   ኤርትራ

እቲ ህኩይ ሓረስታይዛንታ
ሓደ እዋን፡ ኣብ ዓዲ እንግሊዝ ሓደ እዋን፡ ኣብ ዓዲ እንግሊዝ 

ዝቕመጥ ኤሪክ ዝብሃል ኣዝዩ ሃካይ ዝቕመጥ ኤሪክ ዝብሃል ኣዝዩ ሃካይ 
ሓረስታይ ነበረ። ኤሪክ ንግራቱ ምጽሃይ ሓረስታይ ነበረ። ኤሪክ ንግራቱ ምጽሃይ 
ኣይፈቱን ነበረ። ኣጣሉ፡ ኣባጊዑን ኣይፈቱን ነበረ። ኣጣሉ፡ ኣባጊዑን 
ከብቱን ብጥምየት ይሳቐያ ነበራ። ገዝኡ ከብቱን ብጥምየት ይሳቐያ ነበራ። ገዝኡ 
ድማ ሰኣን ምትዕርራይ፡ ክፈርስ ቀረበ። ድማ ሰኣን ምትዕርራይ፡ ክፈርስ ቀረበ። 
በዓልቲ ቤቱን ክልተ ደቁን ግን ኣዝዮም በዓልቲ ቤቱን ክልተ ደቁን ግን ኣዝዮም 
ህርኩታት ነበሩ። እንተዀነ እኹል ዝዀነ ህርኩታት ነበሩ። እንተዀነ እኹል ዝዀነ 
ዝብላዕ ኣይነበሮምን። ክዳውንቶም’ውን ዝብላዕ ኣይነበሮምን። ክዳውንቶም’ውን 
ዝኣረገ ነበረ። ብሰንኪ ትህኪት ኤሪክ፡ እታ ዝኣረገ ነበረ። ብሰንኪ ትህኪት ኤሪክ፡ እታ 
ስድራ ድኽነት ኣጥቀዓ። ክንዲ ዝዀነ፡ ስድራ ድኽነት ኣጥቀዓ። ክንዲ ዝዀነ፡ 
ደቁን በዓልቲ ቤቱን ሕጕሳት ኣይነበሩን።ደቁን በዓልቲ ቤቱን ሕጕሳት ኣይነበሩን።
ሓደ ንግሆ፡ ኤሪክ ኣዝዩ ስለ ዝጠመየ፡ ሓደ ንግሆ፡ ኤሪክ ኣዝዩ ስለ ዝጠመየ፡ 

ንኣና በዓልቲ ቤቱ፡ ከምዚ በላ፡ንኣና በዓልቲ ቤቱ፡ ከምዚ በላ፡
ኤሪክ፡ኤሪክ፡ ኣዝየ’ምበር ጠምየ። በጃኺ’ባ ኣና  ኣዝየ’ምበር ጠምየ። በጃኺ’ባ ኣና 

ገለ ዝብላዕ ሃብኒ።ገለ ዝብላዕ ሃብኒ።
ኣና፡ኣና፡ መግቢ ዝብሃል የብልናን። ዘይሰርሐ  መግቢ ዝብሃል የብልናን። ዘይሰርሐ 

ክበልዕ ኣይክእልን’ዩ። ኣብዚ ምስውስው ክበልዕ ኣይክእልን’ዩ። ኣብዚ ምስውስው 
ካብ ምባል ዘይትሰርሕ ግዳ።ካብ ምባል ዘይትሰርሕ ግዳ።
ኤሪክ፡ኤሪክ፡ ጠምየን ደኺመን ከለኹ’ሞ  ጠምየን ደኺመን ከለኹ’ሞ 

ከመይ ኢለ ክሰርሕ፧ ከመይ ኢለ ክሰርሕ፧ 
ኣና፡ኣና፡ ኤሪክ ስንፍና በሊዑካ ኣሎ። ካብ  ኤሪክ ስንፍና በሊዑካ ኣሎ። ካብ 

ሰባት ገንዘብ ተለቂሕካ ኣለኻ። ስራሕ ሰባት ገንዘብ ተለቂሕካ ኣለኻ። ስራሕ 
ፍቶ። ኪድ ስራሕ።ፍቶ። ኪድ ስራሕ።
ብድሕሪኡ፡ ኤሪክ ካብ ገዝኡ ወጺኡ ብድሕሪኡ፡ ኤሪክ ካብ ገዝኡ ወጺኡ 

ንበረኻ ገጹ ከደ። ኣብ ትሕቲ ሓንቲ ንበረኻ ገጹ ከደ። ኣብ ትሕቲ ሓንቲ 
ገረብ ድማ ኮፍ በለ። ሽዑ ምስ ነብሱ ገረብ ድማ ኮፍ በለ። ሽዑ ምስ ነብሱ 
ክዛረብ ጀመረ።ክዛረብ ጀመረ።
ኤሪክ፡ኤሪክ፡ ሕጂ’ሞ እንታይ’የ ክሰርሕ?  ሕጂ’ሞ እንታይ’የ ክሰርሕ? 

ስራሕ ዝብሉዎ ኣይፈቱን’የ። ኣብ ስራሕ ዝብሉዎ ኣይፈቱን’የ። ኣብ 
ትሕቲ’ዛ ገረብ ኰይነ ምዕራፍን ምድቃስን ትሕቲ’ዛ ገረብ ኰይነ ምዕራፍን ምድቃስን 
ይሕሸኒ። ክንደይከ ይጥዕም። ዛሕሊ’ውን ይሕሸኒ። ክንደይከ ይጥዕም። ዛሕሊ’ውን 
ኣለዎ።ኣለዎ።
ኣብ ትሕቲ እታ ገረብ ከሎ፡ ኣብ ጥቕኡ ኣብ ትሕቲ እታ ገረብ ከሎ፡ ኣብ ጥቕኡ 

ዝወደቐት ሻምብቆ ረኣየ። ከይዱ’ውን ዝወደቐት ሻምብቆ ረኣየ። ከይዱ’ውን 
ኣልዓላ። ኣዝዩ ድማ ተሓጐሰ። ሻምብቆ ኣልዓላ። ኣዝዩ ድማ ተሓጐሰ። ሻምብቆ 
ምጽዋት ኣዝዩ ይፈቱ ብምንባሩ ኣብ ምጽዋት ኣዝዩ ይፈቱ ብምንባሩ ኣብ 
ትሕቲ’ታ ገረብ ኰይኑ፡ ክወቕዓ ክውዕል ትሕቲ’ታ ገረብ ኰይኑ፡ ክወቕዓ ክውዕል 
ወሰነ። ነታ ሻምብቆ እናገላበጠ ክርእያ ወሰነ። ነታ ሻምብቆ እናገላበጠ ክርእያ 
ከሎ፡ ሜሪ ትብሃል ጐረቤቶም ዘንቢል ከሎ፡ ሜሪ ትብሃል ጐረቤቶም ዘንቢል 
ሒዛ ኣብ ጥቕኡ በጽሐት። ምስኣ ድማ ሒዛ ኣብ ጥቕኡ በጽሐት። ምስኣ ድማ 
ዕላል ጀመረ።ዕላል ጀመረ።
ኤሪክ፡ኤሪክ፡ ከመይ ሓዲርኪ፧ ከመይ ሓዲርኪ፧
ሜሪ፡ሜሪ፡ ከመይ ሓዲርካ ኤሪክ፧ ከመይ  ከመይ ሓዲርካ ኤሪክ፧ ከመይ 

ቀኒኻ፧ቀኒኻ፧
ኤሪክ፡ኤሪክ፡ ደኺመን ጠምየን ኣለኹ። ገለ  ደኺመን ጠምየን ኣለኹ። ገለ 

ዝብላዕ ኣብቲ ዘንቢልኪ የብልክን፧ዝብላዕ ኣብቲ ዘንቢልኪ የብልክን፧
ሜሪ፡ሜሪ፡ እወ። ባኒ፡ ሜለ፡ ጸባን በናናን ኣለኒ። እወ። ባኒ፡ ሜለ፡ ጸባን በናናን ኣለኒ።
ኤሪክ፡ኤሪክ፡ ግርም። እሞ ካብኡ ደኣ  ግርም። እሞ ካብኡ ደኣ 

ዘይትህብኒ።ዘይትህብኒ።
ሜሪ፡ሜሪ፡ ክህበካ እኽእል’የ። እንተዀነ ግዳ፡  ክህበካ እኽእል’የ። እንተዀነ ግዳ፡ 

ገንዘብ ክትከፍለኒ’ለካ።ገንዘብ ክትከፍለኒ’ለካ።
ኤሪክ፡ኤሪክ፡ ገንዘብ ደኣ ዘይብለይ። ኣክንድኡ  ገንዘብ ደኣ ዘይብለይ። ኣክንድኡ 

ግና እንኪ’ዛ ሻምብቆይ።ግና እንኪ’ዛ ሻምብቆይ።
ሜሪ፡ሜሪ፡ ሻምብቆኻ ኣይተድልየንን’ያ።  ሻምብቆኻ ኣይተድልየንን’ያ። 

ገንዘብ’ዩ ዘድልየኒ።ገንዘብ’ዩ ዘድልየኒ።

ኤሪክ፡ኤሪክ፡ ጽብቕቲ ሻምብቆ እኳ’ያ። ዋላ  ጽብቕቲ ሻምብቆ እኳ’ያ። ዋላ 
ከስምዓኪ። ከስምዓኪ። 
ኤሪክ ከስምዓ ኢሉ ነታ ሻምብቆ ኤሪክ ከስምዓ ኢሉ ነታ ሻምብቆ 

ክወቕዓ ጀመረ። እታ ጓል ድማ፡ ብዘይ ክወቕዓ ጀመረ። እታ ጓል ድማ፡ ብዘይ 
ድሌታ ክትስዕስዕ ጀመረት። ዋላ ደው ድሌታ ክትስዕስዕ ጀመረት። ዋላ ደው 

ክትብል እንተደለየት፡ ደው ምባል ኣበያ።ክትብል እንተደለየት፡ ደው ምባል ኣበያ።
ሜሪ፡ሜሪ፡ በጃኻ! በጃኻ ኤሪክ! ምስዕሳዕ  በጃኻ! በጃኻ ኤሪክ! ምስዕሳዕ 

ከቋርከቋርጽ ኣይከኣልኩን። ሻምብቆኻ ጽ ኣይከኣልኩን። ሻምብቆኻ 
ምውቃዕ ኣቋርጾ በጃኻ! ምውቃዕ ኣቋርጾ በጃኻ! 
ኤሪክ፡ኤሪክ፡ ወይለይ፡ እዛ ሻምብቆ  ወይለይ፡ እዛ ሻምብቆ 

ተኣምራታዊት’ያ። ሜሪ ሳዕስዒ! ተኣምራታዊት’ያ። ሜሪ ሳዕስዒ! 
ኣጸቢቕኪ ደኣ ሳዕስዒ! ፎርሳ ሜሪ!ኣጸቢቕኪ ደኣ ሳዕስዒ! ፎርሳ ሜሪ!

ሜሪ፡ሜሪ፡ በጃኻ ኤሪክ፡ ሻምብቆኻ ደው  በጃኻ ኤሪክ፡ ሻምብቆኻ ደው 
ኣብላ። ኵሉ መግበይ ክትወስዶ ትኽእል ኣብላ። ኵሉ መግበይ ክትወስዶ ትኽእል 
ኢኻ። ገንዘብ ዝበሃል ኣይሓተካን’የ። ኢኻ። ገንዘብ ዝበሃል ኣይሓተካን’የ። 
በጃኻ ደው ኣብላ።በጃኻ ደው ኣብላ።
ኤሪክ፡ኤሪክ፡ ጽቡቕ! የቐንየለይ። ሕጂ  ጽቡቕ! የቐንየለይ። ሕጂ 

ክትከዲ ትኽእሊ ክትከዲ ትኽእሊ 
ኢኺ። ኢኺ። 
ሜሪ፡ሜሪ፡ ርጉም  ርጉም 

ፍጥረት ኢኻ ኤሪክ። ፍጥረት ኢኻ ኤሪክ። 
ንስኻ ንዅሉ’ቲ ንስኻ ንዅሉ’ቲ 
መግበይ ወሲድካዮ። መግበይ ወሲድካዮ። 
ንዓይ ግን ሓንቲ ንዓይ ግን ሓንቲ 
ሳንቲም’ውን ሳንቲም’ውን 
ኣይሃብካንን።ኣይሃብካንን።
ብድሕሪኡ፡ ኤሪክ ብድሕሪኡ፡ ኤሪክ 

ኣብ ትሕቲ’ታ ኣብ ትሕቲ’ታ 
ገረብ ኮፍ ኢሉ ነቲ ገረብ ኮፍ ኢሉ ነቲ 
ብዓመጽ ዝረኸቦ ብዓመጽ ዝረኸቦ 
መግቢ ክበልዕ መግቢ ክበልዕ 
ጀመረ። ንበይኑ ጀመረ። ንበይኑ 

ድማ ከምዚ በለ፡ድማ ከምዚ በለ፡
ኤሪክ፡ኤሪክ፡ እህም…. ክንደይከ ይጥዕም እዚ  እህም…. ክንደይከ ይጥዕም እዚ 

ባኒ። እዚ ሜለን በናናን ድማ ክምቅር። ባኒ። እዚ ሜለን በናናን ድማ ክምቅር። 
ናይዛ ሻምብቆ እሞ ኸኣ ዘረባ የብሉን። ናይዛ ሻምብቆ እሞ ኸኣ ዘረባ የብሉን። 
ክወቕዓ እንተጀሚረ ሰባት ምስዕሳዕ ክወቕዓ እንተጀሚረ ሰባት ምስዕሳዕ 
ከቋርጹ ኣይክእሉን። ሽዑ ዝደለኹዎ ከቋርጹ ኣይክእሉን። ሽዑ ዝደለኹዎ 
ይህቡኒ። ኣሃሃ! እንታይ ዝኸውን ይህቡኒ። ኣሃሃ! እንታይ ዝኸውን 

ስራሕ’ዩ። ከምኡ ኢሉ እናሓሰበ ከሎ፡ ስራሕ’ዩ። ከምኡ ኢሉ እናሓሰበ ከሎ፡ 
ሓደ ጓሳ ጤለ-በጊዑ ሓደ ጓሳ ጤለ-በጊዑ ሒዙ ናብ ጥቓ ሒዙ ናብ ጥቓ 
ኤሪክ ቀረበ። ኤሪክ ድማ ሰላምታ ለገሰሉ።ኤሪክ ቀረበ። ኤሪክ ድማ ሰላምታ ለገሰሉ።
ኤሪክ፡ኤሪክ፡ ከመይ ሓዲርካ፧ ከመይ ሓዲርካ፧
ጓሳ፡ጓሳ፡ ከመይ ሓዲርካ፧ ከመይ ሓዲርካ፧
ኤሪክ፡ኤሪክ፡ ክንደይ ደኣ ይጽብቓ እዘን ጤለ- ክንደይ ደኣ ይጽብቓ እዘን ጤለ-

በጊዕካ፣ ክወስደንዶ፧በጊዕካ፣ ክወስደንዶ፧
ጓሳ፡ጓሳ፡ ይከኣል’ዩ። ግዳ ገንዘብ ክትህበኒ’ለካ። ይከኣል’ዩ። ግዳ ገንዘብ ክትህበኒ’ለካ።
ኤሪክ፡ኤሪክ፡ ገንዘብ ዝብሃል ዘይብለይ። ግዳ ነዛ  ገንዘብ ዝብሃል ዘይብለይ። ግዳ ነዛ 

ሻምብቆ ክትወስዳ ትኽእል ኢኻ።ሻምብቆ ክትወስዳ ትኽእል ኢኻ።
ጓሳ፡ጓሳ፡ ሻምብቆኻ ኣይተድልየንን’ያ።  ሻምብቆኻ ኣይተድልየንን’ያ። 

ብገንዘብ’የ ንጤለ-በጊዐይ ዝሸጠን።ብገንዘብ’የ ንጤለ-በጊዐይ ዝሸጠን።
ኤሪክ፡ኤሪክ፡ ክትጥዕም ጉዳም’ያ። ስማዓያ’ንዶ። ክትጥዕም ጉዳም’ያ። ስማዓያ’ንዶ።
ኤሪክ ከስምዖ ኢሉ ነታ ሻምብቆ ኤሪክ ከስምዖ ኢሉ ነታ ሻምብቆ 

ክወቕዓ ጀመረ። እቲ ጓሳ ድማ፡ ብዘይ ክወቕዓ ጀመረ። እቲ ጓሳ ድማ፡ ብዘይ 
ድሌቱ ክስዕስዕ ጀመረ። ዋላ ደው ክብል ድሌቱ ክስዕስዕ ጀመረ። ዋላ ደው ክብል 
እንተደለየ፡ ደው ምባል ኣበዮ።እንተደለየ፡ ደው ምባል ኣበዮ።
ጓሳ፡ጓሳ፡ በጃኻ! በጃኻ! ደው ክብል  በጃኻ! በጃኻ! ደው ክብል 

ኣይከኣልኩን።ኣይከኣልኩን።
ኤሪክ፡ኤሪክ፡ ኣጆኻ፡ ሳዕስዕ ደኣ። ቅልጥፍ  ኣጆኻ፡ ሳዕስዕ ደኣ። ቅልጥፍ 

ቅልጥፍ በል።ቅልጥፍ በል።
ጓሳ፡ጓሳ፡ በጃኻ ሻምብቆኻ ምውቃዕ ኣቋርጾ።  በጃኻ ሻምብቆኻ ምውቃዕ ኣቋርጾ። 

ዋላ፡ ንዅለን ውሰደን።ዋላ፡ ንዅለን ውሰደን።
ኤሪክ፡ኤሪክ፡ የቐንየለይ። ሕጂ ክትከይድ  የቐንየለይ። ሕጂ ክትከይድ 

ትኽእል ኢኻ።ትኽእል ኢኻ።
ጓሳ፡ጓሳ፡ ንስኻ ሰይጣን ኢኻ። ንስኻ ንጤለ- ንስኻ ሰይጣን ኢኻ። ንስኻ ንጤለ-

በጊዐይ ወሲድካየን፡ ኣነ ግን ሳንቲም’ውን በጊዐይ ወሲድካየን፡ ኣነ ግን ሳንቲም’ውን 
ዘይብለይ ንገዛይ እምለስ ኣለኹ።ዘይብለይ ንገዛይ እምለስ ኣለኹ።

                       ይቕጽል                       ይቕጽል

ሕንቅል ሕንቅሊተይ?ሕንቅል ሕንቅሊተይ?

ሰናብ ሰናቢተይሰናብ ሰናቢተይ

ሽዱሽተ ዞባታት፡ ትሽዓተ ብሄር ሽዱሽተ ዞባታት፡ ትሽዓተ ብሄር 
ብሓደ፡ ኣብ ሓደ ቀጽሪ ዝርከባሉ ብሓደ፡ ኣብ ሓደ ቀጽሪ ዝርከባሉ 

ጽምብል እንታይ ይበሃል?ጽምብል እንታይ ይበሃል?

እዚኣ ደኣ ቀላል፡ ፈስቲቫል እዚኣ ደኣ ቀላል፡ ፈስቲቫል 
ኤርትራኤርትራ

ፈሊጥካያ!ፈሊጥካያ!

ዝተፈተኹም ተመሃሮ እዚ ዘለናዮ ዝተፈተኹም ተመሃሮ እዚ ዘለናዮ 
ቅንያት ሃገራዊ ፈስቲቫል ኤርትራ ቅንያት ሃገራዊ ፈስቲቫል ኤርትራ 
ዝካየደሉ ቅንያት እዩ። ስለዝኾነ ድማ ዝካየደሉ ቅንያት እዩ። ስለዝኾነ ድማ 
ንሕና ናብ ቀጽሪ ኤክስፖ ብምኻድ ንሕና ናብ ቀጽሪ ኤክስፖ ብምኻድ 
ሃዋህው ፈስቲቫል ተዓዚብና ምስ ሃዋህው ፈስቲቫል ተዓዚብና ምስ 
ቈልዑ ዝገብርናዮ ዕላል ይቕጽል። ቈልዑ ዝገብርናዮ ዕላል ይቕጽል። 
ሰናይ ቅንያት ፈስቲቫል፡ ሰናይ ሰናይ ቅንያት ፈስቲቫል፡ ሰናይ 
ክራማት!ክራማት!

* * ** * *
ምስ ነብስኺዶ ከተላልይና፧ምስ ነብስኺዶ ከተላልይና፧

ስመይ ሰማርያ ተስፎም እበሃል። ኣብ ስመይ ሰማርያ ተስፎም እበሃል። ኣብ 
ቤት ትምህርቲ ዓወት ተመሃሪት ራብዓይ ቤት ትምህርቲ ዓወት ተመሃሪት ራብዓይ 
ክፍሊ እየ። ክፍሊ እየ። 

ናብ ፈስቲቫል ምስ መን ናብ ፈስቲቫል ምስ መን 
መጺእኪ፧መጺእኪ፧

ምስ ማማ፡ ዓባየይን ከምኡ’ውን ምስ ምስ ማማ፡ ዓባየይን ከምኡ’ውን ምስ 
ኣሕዋተይ መጺአ ኣለኹ። ኣሕዋተይ መጺአ ኣለኹ። 

ኣብ ቀጽሪ ኤክስፖ እንታይ ኣብ ቀጽሪ ኤክስፖ እንታይ 
ተዓዚብኪ፧ተዓዚብኪ፧

ብዙሕ ነገራት ተዓዚበ። ንኣብነት ብዙሕ ነገራት ተዓዚበ። ንኣብነት 
መጻሕፍቲ፡ ናይ ገጠር ናብራ፡ ክዳውንቲ፡ መጻሕፍቲ፡ ናይ ገጠር ናብራ፡ ክዳውንቲ፡ 
ህበይ ኣባ ጐብየ፡ ጆላተ ተዓዚበ ጣዕምያ ህበይ ኣባ ጐብየ፡ ጆላተ ተዓዚበ ጣዕምያ 
ድማ በሊዐ። ኣብዚ ብምውዓለይ ተሓጒሰ ድማ በሊዐ። ኣብዚ ብምውዓለይ ተሓጒሰ 
ውዒለ።ውዒለ።

ንኸምዚ ከማኺ ዘይመጽኡ ንኸምዚ ከማኺ ዘይመጽኡ 
ተመሃሮ እንታይ ትብልዮም፧ተመሃሮ እንታይ ትብልዮም፧

ኣብ ኤክስፖ ብዙሕ ትምህርቲ ስለዘሎ ኣብ ኤክስፖ ብዙሕ ትምህርቲ ስለዘሎ 
መጺእኩም ተዓዘቡ እብሎም። ኣብዚ መጺእኩም ተዓዘቡ እብሎም። ኣብዚ 
ምስ መጻእኩም ክትሕጐሱ ኢኹም ምስ መጻእኩም ክትሕጐሱ ኢኹም 
እብሎም።  እብሎም።  

********

ምስ ነብስኻዶ ከተላልየና፧ምስ ነብስኻዶ ከተላልየና፧

ስመይ ኣማኑኢል ክብረኣብ እበሃል። ስመይ ኣማኑኢል ክብረኣብ እበሃል። 
2012 ኣብ ኣስመራ ተወሊደ። ኣብ ቤት 2012 ኣብ ኣስመራ ተወሊደ። ኣብ ቤት 
ትምህርቲ ቆሓይቶ ተመሃራይ ሓሙሻይ ትምህርቲ ቆሓይቶ ተመሃራይ ሓሙሻይ 
እየ።እየ።

ናብ ፈስቲቫል ምስ መን ናብ ፈስቲቫል ምስ መን 
መጺእካ፧መጺእካ፧

ምስ ማማን ኣሕዋተይን መጺአ ኣለኹ። ምስ ማማን ኣሕዋተይን መጺአ ኣለኹ። 

ባባ ድማ ኣብዚ እዩ ዝሰርሕ ዘሎ።ባባ ድማ ኣብዚ እዩ ዝሰርሕ ዘሎ።
ኣብ ቀጽሪ ኤክስፖ እንታይ ኣብ ቀጽሪ ኤክስፖ እንታይ 

ተዓዚብካ፧ተዓዚብካ፧
ብዙሕ። ምርኢት ናይ ዞባታት፡ ቊሸት ብዙሕ። ምርኢት ናይ ዞባታት፡ ቊሸት 

ህጻናት፡ ተመሃሮ ዝሰርሕዎ ምህዞ ህጻናት፡ ተመሃሮ ዝሰርሕዎ ምህዞ 
ከምኡ’ውን ኣብ ናይ ስእሊ ቦታ በጺሐ ከምኡ’ውን ኣብ ናይ ስእሊ ቦታ በጺሐ 
ስኢለ። ኣብ ናይ ኮምፕዩተር ቦታ በጺሐ ስኢለ። ኣብ ናይ ኮምፕዩተር ቦታ በጺሐ 
ድማ ኮምፕዩተር ተማሂረ።ድማ ኮምፕዩተር ተማሂረ።

ካብዚ ዝተዓዘብካዮ እንታይ ካብዚ ዝተዓዘብካዮ እንታይ 
ተማሂርካ፧ተማሂርካ፧

ኣይክእሎን’የ ኢልካ ዝኾነ ነገር ኣይክእሎን’የ ኢልካ ዝኾነ ነገር 
ክትገድፎ ከምዘይብልካ ተማሂረ። ኣብዚ ክትገድፎ ከምዘይብልካ ተማሂረ። ኣብዚ 
ዘለዉ ንፉዓት ተመሃሮ ብዙሕ ነገር ዘለዉ ንፉዓት ተመሃሮ ብዙሕ ነገር 
ሰሪሖም ኣለዉ። ኣነ ድማ ቀኒአ ኣለኹ። ሰሪሖም ኣለዉ። ኣነ ድማ ቀኒአ ኣለኹ። 
ዝኾነ እትሓልሞ ክትፍትኖ ከምዘለካ ዝኾነ እትሓልሞ ክትፍትኖ ከምዘለካ 
ካብዞም ምህዞን ሰንዓን ዘቕረቡ ተማሂረ ካብዞም ምህዞን ሰንዓን ዘቕረቡ ተማሂረ 
ኣለኹ።ኣለኹ።

ናብ ፈስቲቫል ንዘይመጽኡ ናብ ፈስቲቫል ንዘይመጽኡ 
ተማሃሮኸ እንታይ ትብሎም፧ተማሃሮኸ እንታይ ትብሎም፧

ብዙሕ ትምህርቲ ይሓልፈኩም ብዙሕ ትምህርቲ ይሓልፈኩም 
ስለዘሎ ናብ ፈስቲቫል ኤርትራ ስለዘሎ ናብ ፈስቲቫል ኤርትራ 
መጺእኩም ተመሃሩ ስኣሉ፡ መጺእኩም ተመሃሩ ስኣሉ፡ 
ተዘናግዑ እብሎም።ተዘናግዑ እብሎም።

********

ምስ ነብስኺዶ ከተላልይና፧ምስ ነብስኺዶ ከተላልይና፧
ስመይ ሩፍታ ዳንኤል እበሃል። ስመይ ሩፍታ ዳንኤል እበሃል። 
ዕድመይ ሸውዓተ። ኣብ ቤት ዕድመይ ሸውዓተ። ኣብ ቤት 

ትምህርቲ በይሉል ካልኣይ ክፍሊ ትምህርቲ በይሉል ካልኣይ ክፍሊ 
እመሃር። እመሃር። 

ናብ ፈስቲቫል ምስ መን ናብ ፈስቲቫል ምስ መን 
መጺእኪ፧መጺእኪ፧

ምስ ማማ፡ ዓባየይ፡ ከምኡ’ውን ሓወይ ምስ ማማ፡ ዓባየይ፡ ከምኡ’ውን ሓወይ 
ብሩኽ ሓብተይ ሜሪ ምሳይ መጺኦም ብሩኽ ሓብተይ ሜሪ ምሳይ መጺኦም 
ኣለዉ።ኣለዉ።
እንታይ ክትገብሪ ኢኺ መጺእኪ፧እንታይ ክትገብሪ ኢኺ መጺእኪ፧
ፈስቲቫል ኤርትራ ስለዝኾነ ክዛወርን ፈስቲቫል ኤርትራ ስለዝኾነ ክዛወርን 

ኣብ ኤክስፖ ዘሎ ነገራት ክርእን።ኣብ ኤክስፖ ዘሎ ነገራት ክርእን።

ሕራይ እንታይከ ርኢኺ፧ሕራይ እንታይከ ርኢኺ፧
ኣብ ኤክስፖ ህበይ፡ ኣባ ጐብየ፡ በጊዕ፡ ኣብ ኤክስፖ ህበይ፡ ኣባ ጐብየ፡ በጊዕ፡ 

ናይ ኮምፕዩተር ትምህርቲ፡ ጸወታ ናይ ኮምፕዩተር ትምህርቲ፡ ጸወታ 
ሸተት ሰለል። ከምኡ’ውን ብዙሕ ዓይነት ሸተት ሰለል። ከምኡ’ውን ብዙሕ ዓይነት 
ኣከዳድና ርእየ።ኣከዳድና ርእየ።

********
ምስ ነብስኺዶ ከተላልይና፧ምስ ነብስኺዶ ከተላልይና፧

ስመይ ራኬብ ኤፍሬም እበሃል። ካብ ዓዲ ስመይ ራኬብ ኤፍሬም እበሃል። ካብ ዓዲ 

እንግሊዝ መጺአ።እንግሊዝ መጺአ።  ዓድና ጽቡቕ እዩ።ዓድና ጽቡቕ እዩ።

ናብዚ ምስ መን መጺእኪ፧ናብዚ ምስ መን መጺእኪ፧
ምስምስ ዓባይ  ዓባይ ሓብተይ፡ ጓል ሓወቦይ ሓብተይ፡ ጓል ሓወቦይ 

ክንዛወር መጺእና።ክንዛወር መጺእና።

ኣብ ፈስቲቫል ኤርትራ እንታይ ኣብ ፈስቲቫል ኤርትራ እንታይ 
ተዓዚብኪ፧ተዓዚብኪ፧

ብዙሕ ነገራት ተዓዚበ። ዝተፈላለዩ ብዙሕ ነገራት ተዓዚበ። ዝተፈላለዩ 
ብሄራትን ባህልን ርእየ። ብሄራት ብሄራትን ባህልን ርእየ። ብሄራት 
ኤርትራ ከመይ ከምዝኽደኑ ከመይ ኤርትራ ከመይ ከምዝኽደኑ ከመይ 
ከምቝነኑ ተዓዚበ። ካልእ፡ ተመሃሮ ከምቝነኑ ተዓዚበ። ካልእ፡ ተመሃሮ 
ዝሰርሕዎ ምህዞታት ርእየ። ካልእ ድማ ዝሰርሕዎ ምህዞታት ርእየ። ካልእ ድማ 
በለስ፡ ፉል በሊዕና። ዝተፈላለየ ገዛውቲ በለስ፡ ፉል በሊዕና። ዝተፈላለየ ገዛውቲ 
ድማ ርእየ።ድማ ርእየ።

ካብዚ ዝተዓዘብክዮ እንታይ ካብዚ ዝተዓዘብክዮ እንታይ 
ተማሂርኪ፧ተማሂርኪ፧

ኣብ ኤርትራ ዝተፈላለየ ባህሊ ኣብ ኤርትራ ዝተፈላለየ ባህሊ 
ዘለዎም ብዙሓት ሰባት ከምዘለዉ ዘለዎም ብዙሓት ሰባት ከምዘለዉ 
ፈሊጠ። ዝተፈላለየ ኣከዳድና ከምዘሎ ፈሊጠ። ዝተፈላለየ ኣከዳድና ከምዘሎ 
ተረዲኡኒ። ካልእ  ከኣ፡ ትግርኛ ከመይ ተረዲኡኒ። ካልእ  ከኣ፡ ትግርኛ ከመይ 
ገይርካ ትስዕስዕ ርእየን ሳዕሲዐን።ገይርካ ትስዕስዕ ርእየን ሳዕሲዐን።  

ፈስቲቫል ኤርትራ ብዓይኒ ቈልዑ



ሓዳስ   ኤርትራ 19 ነሓሰ 2023 - ገጽ 7መበል 32 ዓመት ቁ.303

ኤልኒኖን ላኒናን
ኤልኒኖን ላኒናን ኣብ ልዕሊ ኩነታት ኣየር 

ዓለምና ዓቢ ጽልዋ ዘለዎም ናይ ውቅያኖስን 
ከባቢ ኣየርን ምንዋጻት’ዮም። እዞም 
ክልተ ተርእዮታት ምስ ስሩዕ ምልውዋጥ 
ወቕቲታት ኣይቅየሩን’ዮም። ኣብ ክንድኡ፡ 
ኣብ ነፍሲ-ወከፍ ክልተ ክሳብ ሸውዓተ ዓመት 
ክቕልቀሉ ይረኣዩ። ኤልኒኖን ላኒናን ክልተ 
ጫፋት ናይ’ቲ ኣብ ደቡባዊ ውዝዋዘ ኤል ኒኖ 
(ENSO) ዘሎ ዘይስሩዕ ዑደት’ዮም። ደቡባዊ 
ውዝዋዘ ኤልኒኖ ኣብ ዝረኣየሉ ወቕቲ፡ ካብ 
ምዕራባዊ ሰላማዊ ውቅያኖስ ዝብገስ ውዑይ 
ማይ ናብ ደቡባዊ ገማግም ባሕሪ ኣመሪካ 
ገጹ ይዝርጋሕ። ኣብ ካልእ ስሩዕ ወቕቲ 
ድማ፡ ካብ ምብራቕ ናብ ምዕራብ ዝነፍሱ 
ንፋሳት (South easterly Trade Winds) 
ናብ ከባቢ ቅናት ምድሪ ንዝርከብ ጽፍሒ 
ማያት ውቅያኖስ ናብ ምዕራባዊ ክፋል 

ሰላማዊ ውቅያኖስ ገጾም ይደፍኡዎ’ሞ ኣብ 
ከባቢ ኢንዶኖዥያ ውዑይ ማይ ይፍጠሩ። 
ስለ’ዚ ሰላማዊ ውቅያኖስ ምብራቓዊ ክፋሉ 
ብተዛማዲ ካብ’ቲ ምዕራባዊ ክፋሉ ዝወዓየ 
ይኸውን። ብኡ መጠን ድማ ምዕራባዊ 
ገማግምን ደሴታትን ሰላማዊ ውቅያኖስ 
እኹል ዝናብ ይረክብ። እዚ ከም’ዚ ኢሉ 
እንከሎ፡ ኣብ ገማግም ደቡባዊ ኣመሪካ 
ብመኣዛታት ዝሃብተመ ዝሑል ማይ፡ ካብ 
ማዕምቝ ውቅያኖስ ናብ ጽፍሒ ውቅያኖስ 
ይለዓል። ውጽኢቱ ድማ ፈልፋሊ (Upwell-
ing) ተባሂሉ ይጽዋዕ። እዚ ዑደት’ዚ ነቶም 
ኣዝዮም ንኣሽቱ ኣትክልትን እንስሳታትን 
ብትሕዝቶ ኣዝዩ ስለ ዘሀብትሞም፡ ንኻልኦት 
እንስሳታት ባሕሪ ከም ቀንዲ ምንጪ 
መግቢ ኮይኖም የገልግሉ። ስለዚ ፈላፋሊ 
ማይ ዝርከቦም ቦታታት ብፍርያት ዓሳ 
ፍሉጣት’ዮም።

ቺንዋ ኣቸበዓለማዊ ተቐባልነት ካብ ዝረኸቡ ጸሓፍቲ 
ኣፍሪቃ ሓደ’ዩ። ሓበን ኣፍሪቃዊ ስነ-ጽሑፍ 
እናተባህለ‘ውን እዩ ዝጥቀስ - ቺንዋ ኣቸበ። 
ንሱ ኢግቦ ኣብ ዝበሃል ክፍሊ ናይጀርያ 
ኣብ እትርከብ ኡጂዲ ዝተባህለት ንእሽቶ 
ዓዲ ብ16 ሕዳር 1930 ተወሊዱ። ባህሊ 
ተቐማጦ ኡጂዲ ብዛንታታት ዝተነድቀ‘ዩ። 
ብኡ ዝኣክል ቺንዋ ኣቸበ እውን ምስ 
ዛንታታት‘ዩ ዓብዩ። 
 ቺንዋ ኣቸበ ወላዲቱ ጃነት ኣናነቺ ገና 

ኣፍ ከየጽረየ ከተዘንትወሉ ጀሚራ። ፊደል 
ከይቈጸረ ከኣ ምሉኣት ዛንታታት ኣብ 
ኣእምሮኡ ኣከበ። ኣብ ኡጂዲ ዛንታታት 
ኣካል መዓልታዊ ንጥፈታት ህይወቱ‘ዮም 
ነይሮም። ምስ መሳትኡ ምጽዋት ባህ 
ይብሎ ከምዘይነበረ ዝንገረሉ ቺንዋ 
ኣብ’ቶም ዛንታታት ዝነበሩ ጠባያት’ዮም 

ኣዕሩኽቱን መሓዙቱን ነይሮም። ሓንቲ 
ምሸት‘ኳ ዛንታታት ከይሰመዐ ወይ’ውን 
ከየዘንተወ እንተሓሊፋ፡ ካብ ዕለታዊ 

ናብራኡ ገለ ዘጉደለ መሲሉ‘ዩ ዝስመዖ 
ዝነበረ። ወላዲኡ ኢሳህ ኣቸበ ዋላ‘ኳ 
ክቱር ድሌት ትምህርቲ እንተነበሮ ከም 
ባህጉ ክመሃር ዕድል ከይረኸበ‘ዩ ዓብዩ። 

በዚ ምኽንያት ንሱ ኣብ ንኡስ ዕድመኡ 
ክረኽቦ ዘይከኣለ ዕድል ትምህርቲ ወዱ 
ቺንዋ ምእንቲ ክረኽቦ ሃረር ይብል ነበረ። 
ንሱ ኣብ ቤት ትምህርቲ ከይዱ ንዝመሃሮ 
ዝነበረ ትምህርቲ ኣብ ገዛ’ውን ቀጻሊ ደገፍ 
ወላዲኡ ነበሮ። ኣቦኡ ብዝጥቅዖም ዝነበረ 
መሃርቲ ወረቓቕቲ መንደቕ ገዝኦም ምሉእ 
ብምሉእ ይሽፈን ምንባሩ ይዝክር። ጥቕሚ 
ትምህርቲ ግርም ገይሩ ተገንዚብዎ ዝነበረ 
ወላዲኡ ገና ወዱ መባእታዊ ትምህርቱ 
ከይዛዘመ’ዩ መጽሓፍቲ ክእክበሉ ጀሚሩ። 
ቺንዋ ኣቸበ ካብ መባእታዊ ክሳብ ናይ 
ዩኒቨርሲቲ ትምህርቱ ብዓወት እዩ ዛዚምዎ።
ቺንዋ ኣቸበ ኣብ ኮለጅ ግራመር ስኩል 

መሓዛኡ እታ ቤት ንባብ እያ ነይራ። ነቲ 
ምስኡ ዝዓበየ ናይ ምንባብ ባህሊ ድማ 
ደረዖ። ኣብ 1948 ኢባዳን ዝተሰምየት ኣብ 
ናይጀርያ ናይ ፈለማ ዩኒቨርሲቲ ቆመት። 
እቲ ኣብ ኮለጅ ልዑል ነጥቢ ኣዋህሊሉ 

ዝነበረ ቺንዋ ኣቸበ ድማ ዕድሉ ጸቢቕሉ 
ናብቲ ዩኒቨርሲቲ ተጸምበረ። ቺንዋ ኣቸበ 
ኣብቲ ቀዳማይ ዩኒቨርሲቲ ሃገሩ ክጽምበር 
ዕድል ምርካቡ ኣሐጒስዎ’ዩ፡ ወላዲኡ ኣሳህ 
ኣቸበ ዝተሰመዖ ባህታ ግን መዳርግቲ 
ኣይነበሮን። 
ንሱ ኣብ ዩኒቨርሲቲ ኢባዳን ዓውዲ  

ቋንቋ እንግሊዘኛ ከጽንዕ ወሰነ። ኣብ’ቲ እዋን 
ኣብ ዓውደ ቋንቋን ስነ-ጽሑፍን ውሩያት 
ዝነበሩ ኢለቺ ኣማዲን ክሪስቶፎር ኦኪቦን፡ 
መምሃራን ናይ’ቲ ዩኒቨርሲቲ‘ውን ስለዝነበሩ 
ንቺንዋ ጽቡቕ ኣጋጣሚ‘ዩ ኰይንዎ። 
በቶም ሰብ ዝና እናተኣልየ‘ውን ትምህርቱ 
ተኸታተለ።
ቺንየ ኣቸበ ገና ኣብቲ ዩኒቨርሲቲ እንከሎ 

“ኢን ዘ ቪሌጅ ቸርች” እትብል ቀዳመይቲ 
ሓጻር ዛንታ ጸሓፈ። ኣብ ዩኒቨርሲቲ ኢባዳን 
ቀዳማይ ዲግሪ ምስ ዛዘመ ኦባ ኣብ እትበሃል 
ዓዲ መምህር ኰይኑ ክሰርሕ ተቖጽረ። ኣብ 
ኦባ ኣርባዕተ ኣዋርሕ ጥራይ ምስ ዓየየ 

ግን “ናይጀርያን ብሮድካስቲን ሰርቪስ” ምስ 
እትበሃል ትካል ክሰርሕ ዕድመ ተገብረሉ። 
ቺንየ እውን ተሰማመዐሞ ናብ ከተማ 
ሌጎስ ኣምርሐ። ኣብ ከተማ ሌጎስ ከኣ ልበ-
ወለዳዊ ጽሑፋት ክጽሕፍ ጀመረ። ኣብቲ 
እዋን ንቺንየ ኣቸበ፡ ኢክወንሲ ናይ ዝበሃል 
ናይጀርያዊ ጸሓፋይ ቅዲ’ዩ ዝምስጦ ነይሩ። 
ከምኡ እናበለ ኣብ 1958 ቺንየ ኣቸበ ካብ 
ሃገሩን ኣፍሪቃን ሓሊፋ ብደረጃ ዓለም 
ደሓን ኣንበብቲ ዝረኸበት መጽሓፍ ‘ቲንግስ 
ፎል ኣፓርት’ ጽሓፈ። ብድሕሪኡ‘ውን 
ኣከታቲሉ ‘ኣሮው ኦፍ ጎድ’፡ ‘አ ማን ኦፍ 
ፒፕል’፡ ‘ኣንቲልስ ኦፍ ዘ ሳቫናስ’ ዝብላ 
መጽሓፍቲ ጽሒፉ ይርከብ። ቺንዋ ኣቸበ 
ብዘይካ‘ዚ ‘ሜረጅ ኢዝ’፡ ‘አ ፕራይቨት 
ኣፈየር’፡ ‘ደድ ማንስ ፓዝ’ን ‘ሲቪል ፒስ’ን 
ዝርከባአን ብርክት ዝበላ ሓጸርቲ ዛንታታት 
ጽሒፉ። ሰብ ታሪኹ እምበር ነባሪ ስለ 
ዘይኰነ ኣብ 21 መጋቢት 2013 ከኣ ካብዛ 
ዓለም ብሞት ተፈለየ።

ሕልምኻ  ምፍታሽ. . .
ደቂ-ሰብ ንሕልሞም ክፍትሹ፡ ብኣኡ 

ኣቢሎም ከኣ ሕሉፎም ክግምግሙ 
መጻኢኦም ክትልሙ ኣገዳሲ እዩ። “ሕልመይ 
እንታይ’ዩ?” ኢልና ንነብስና ኣብ እንሓተላ 
እዋን፡ ኣብ ዝተፈላለየ ደረጃታት ዕድመ 
ዝሓለፍናዮም ሕልምታት በብእዋኑ ይፈላልዩ 
ምዃኖም እዩ። ሕልምታትና ከነለልዮም ኣብ 
እንፍትነሉ፡ ሓደ ክፋል ናይቲ ሕልሚ ንዝክር 
ወይ ፍጹም ንርስዖም፡ እዚ ጥራይ ዘይኮነ፡ እቲ 
እንሓልሞ ሕልሚ ኣብ ዘይንፈልጦ ቦታን 
ዘይንፈልጦም ሰባትን ዘጠቓለለ ይኸውን’ሞ 
ይገርመና። ግን ንቡር መስርሕ ብምዃኑ 
ዕሽሽ ኢልና ንሓልፎ። 
ሕልምታትና ኣብ ኣእምሮና ዝውለዱ 

ሓሳባት እዮም። ብርግጽ ዋላ’ውን ንቁሩብ 
ግዜ ዝሓሰብናዮ ሓሳብ፡ ብሕልሚ ንርእዮ 
ውሑድ ኣይኮነን። ሕልምታትና ክንዝክር 
ኣብ ንፍትነሉ ከብሕታት ኣእምሮና ካብ 
ዝሰነዶ ብደረጃ ዕድመ፡ ፍልጠት፡ ግዜ ወዘተ 
ዝተፈላለዩ እዮም። መድረኻት ዕድመ 
ንእስነት፡ ቁልዕነት፡ መንእሰይ (ኩትትና፡ 
እርጋን እናበለ ከም ዝፈላለ፡ መድረኻት 
ሕልምታትና’ውን ደረጃታቱ ዝተፈላለየ እዩ። 

ምንታይ፡ ንሕልምታትካ ዓብሊሉ ሰፊሕ ቦታ 
ዝሕዝ ፍቕርን ምፍቃርን እዩ። እትሓልሞ 
ምስ ጋህዲ ከተሳኒ ከኣ ሓኾት ትብል። 
ንመጻኢ ኣብ ሎሚ ኰይንካ ትሓልሞ፡ ንጽባሕ 
ተቋምታ። ብለይቲ ትሓልሞ መሬት ምስ 
ወግሐ ክትትግብሮ ትብገስ። እንተዀነ፡ ነገር 
ሕልሚ ገሊኡስ ጌና ከይተበገስካ ይፈሽል። 
ኣብ’ዚ ዕድመ ሕልምና ንምትግባር እንወስዶ 

ስጉምቲ፡ ጻዕሪን ፍልጠትን ተበላሕነትን ተስፋ 
ዘይምቑራጽን እንተ ተሓዊስዎ፡ ከመይ ደኣ 
ሕልምና ዘይሰምር፡ “ንእስነት ከይከደት እርጋን 
ከየርከበት” ከም ዝተባህለ፡ ሕጂ ኣብዛ ዘለናያ 
ዕድመ ሕልምታትና ንምጭባጥን ናብ ጋህዲ 
ንምልዋጥን ደኣ ንጉየ። ኣብ መርበብ እርጋን 
እግርና እንተ ኣምቢርና፡ ሞት ዝቐረበትና ስለ 

ዝመስለና፡ ኩሉ ሕልምና ንሞት 
ዘማአከለ እናዀነ እዩ ዝመጽእ። 
ሃየ ሕልምታትና ክንፍትሽ ንበገስ። 
ናብ ቀደም ምልስ ኢልና ንዘክር። 
ዝበጻሕካዮን ክትበጸሖ ዝተበገስካሉን 
ሕልምታትካ ሃሰው በሎ እሞ 
ገምግሞ። ሕልምታትካ ኣለልዮም 
እሞ ከተተግብሮም ሎሚ ተበገስ። 
እንሆ ጎልጐል እንሆ ፈረስ!!

ድቃስ ምስ ዝኣብየና
ተመራመርቲ፡ ልዋም ድቃስ ዝስእኑ 

ሰባት ኣብ ዓራት ምስ ደየቡ ብዝተኻእለ 
መጠን ብዛዕባ ድቃሶም ጥራይ ክሓስቡ፡ 
ድቃስ ክኣብዮም ምስ ዝጅምር 
ጠጥዕሙ ጥራይ ክዝክሩ፡ ከምኡ’ውን 
ብዕምቆት ከስተንፍሱ ይግበኦም። 
ብስእነት ልዋም ድቃስ ዝሳቐዩ ሰባት፡ 
ን30 ደቓይቕ ድቃስ ምስ ዘይወስዶም፡ 
ካብ ዓራት ተንሲኦም ኣዝዩ ኣሰልካዪ 
ዝበልዎ ጽሑፋት ከንብቡ፡ እብየት 
ድቃስ እንድሕር ተደጋጊሙ ሕዱር 
ጸገም ክኸውን ስለ ዝኽእልን ጠንቂ 
ካልእ ሕማም ከይከውንን ብጥንቃቐ 
ክረአ ኣለዎ። ሕልፍ ሕልፍ ኢሉ ግና 
ስክፍታ ክፈጥረልና ዝኽእል ተደጋጋሚ 
እብየት ድቃስ ከጓንፈና እንከሎ፡ ብዘይካ 
እቲ ናይ ሓኪም ሓገዛት ባዕልና 
ክንወስዶም ንኽእል ክንክናት ኣለዉ። 
• ጸባ ድቃስ ዘበጋግስ ትሕዝቶ ስለ 

ዘለዎ ምሽት ጸባ ምስታይ ሓጋዚ 
ምዃኑ ይፍለጥ። ካልኦት ከምቲ ናይ 
ጸባ ትሕዝቶ ዘለዎም ከም ባናና፡ መዓርን 
እንቋቝሖን ዝኣመሰሉ እውን ምሽት 
ምውሳድ ንድቃስ ሓገዝቲ እዮም። 
• ጸባን ውጽኢታቱን ክርከቡ እንከለዉ 

ምስ ቅጫ ስርናይ ወይ ስገም ምሸት 

ቅድሚ ድቃስ ምብላዕ ዝበለጸ እዩ። 
ጸባ እንተ ተሳኢኑ ግና፡ ቅጫ ስርናይ 
ወይ ስገም ንበይኑ እውን ሓጋዚ እዩ። 
እዞም ኣእካል እዚኣቶም 
እውን ድቃስ ዘበጋግስ 
‘ትራይፕቶፋን’ ዝበሃል 
ትሕዝቶ ይርከቦም እዩ። 
• ምሸት ናብ ዓራት  

ቅድሚ ምኻድካ እትበልዖ 
መግቢ ፈኲስ ክኸውን 
ኣለዎ። ድራር ኣዝዩ ከቢድ 
ወይ ብዙሕ ምስ ዝኸውን 
ንነዊሕ ሰዓታት ዓቕሊ ጽበት 
ክገብረልካ ይኽእል እዩ። 
• ምሸት ብባህልና ኣብ ገዛ ኣብ 

ዝዝውተር ስርዓት ቡን ኣይትሳተፍ። 
ሓንቲ ፍንጃል እንተዀነት እውን፡ ተካል 
ክተሕድረካ ትኽእል እያ። ከም ቡንን 
ሻሂን ዝኣመሰሉ መስተታት ኣነቓቓሒ 
ትሕዝቶ ስለ ዘለዎም፡ ምሽት ንመዕለሊ 
ኢልካ እትሰትያ ሒደት እውን 
ድቃስ ከተህድመልካ ትኽእል እያ። 
እዞም መስተታት እዚኣቶም ቅድሚ 
ሽዱሽተ ሰዓታት ናይ ግዜ ድቃስ እንተ 
ወሰድካዮም ይምረጽ።
• ንኻልእ ዓይነት ሕማም ብሓኪም 

ዝተኣዘዘልካ መድሃኒታት ትወስድ እንተ 
ሃሊኻ ድቃስ ካብ ዝኸልኡ ዓይነታት 
ከይኰኑ ምስ ክኢላ ተላዘብ ወይ ምስቲ 
መድሃኒት ዝርከብ ናይ መሰነይታ 
ጽሑፍ ኣንብቦ። 
• ኣብ ኣጋ ምሸት ዋላ እውን ኣይብዛሕ 

ኣልኮላዊ መስተ ትሰቲ እንተ ዄንካ 

ጠንቂ ናይ ድቃስ እብየት ክኸውን 
ይኽእል እዩ። ኣልኮል ዝሰማማዓካ 
ወይ ድቃስ ዝኸልኣካ እንተዀይኑ 
ባዕልኻ ተዓዘብ እሞ ስጕምቲ ትወስድ። 
ኣልኮላዊ መስተ ዓቕልኻ ዘጽብበልካ፡ 

ሃተፍተፍ ዘብለካ ወይ ዘበራብረካን 
ረሃጽ ዘብዘሓልካን እንተዀይኑ ምሸት 
ኣይትውሰዶ። ብውሑድ ኣርባዕተ 
ሰዓታት ቅድሚ ናይ ድቃስ ግዜ ክትሰቲ 
ኣለካ። 
• ክትሸይን ምእንቲ ከይትትንስእ 

ምሸት ፈሳሲ ኣይተብዝሕ። እቲ 
ምንታይሲ ድቃስካ ክዅለፍ እንከሎ 
መሊስካ ምድቃስ ከጸግመካ ስለ 
ዝኽእል። 
• ሽጋራ ተትክኽ እንተዄንካ፡ ምሸት 

ቅድሚ ድቃስ ኣይትስሓብ ወይ ምስ 
ተበራበርካ እውን ኣይተትክኽ። ሽጋራ 
ዘነቓቕሕ ትሕዝቶ ስለ ዘለዎ ድቃስ 
ክኣብየካ ይኽእል እዩ።
ተመራመርቲ ከም ዝሕብሩዎ፡ እዚ 

ዝተጠቕሰ ኣገባብ ምስራሕ እንተ ኣብዩ፡ 
ብሕማማት ልቢ፡ ጸቕጢ ሓንጎልን 
ካልእን ናይ ምጥቃዕ ተኽእሎ ስለ ዝዓቢ 
ናብ ሓኪም ምኻድ ከም ዘድሊ እዮም 
ብጥብቂ ዘዘኻኽሩ።

እዋን ቁልዕነት እትሓልሞ ሕልሚ፡ ብመጠን 
ዕብየት ኣእምሮና እዩ ዝምዘን። ብዘይካ እቲ 
ኣብ ከባቢኻ ትርእዮን ክትትግብሮ ትውዕልን 
ብዙሕ ካብኡ ወጺእካ ክትህውትት ሳሕቲ 
እንተ ዘይኰይኑ ኣየጋጥምን’ዩ። 
ዕድመ እናወሰኽና፡ ንቕሓት ኣእምሮና 

ከኣ ብኣኡ መጠን እናተጸልወ ኣብ ዝኸደሉ 
እዋን፡ ሕልምታትና ብብዝሒ እናወሰኹን 
ብዓይነቶም እናተለወጡን እዮም ዝመጽኡ። 
ዕድመ ጉብዝና ክንረግጽ ከለና ንሕልምታትና 
ዝብሕቶ ዓይነት እንተ ሃልዩ ፍቕሪ እዩ። ኣብ’ዚ 
ደረጃ’ዚ ብዛዕባ ፍቕሪ ፍጹም ኣይሓለምኩን 
ዝብል ሰብ - ክሓብእ እንተ ዘይደልዩ ረሲዕዎ 
እዩ ኢልካ እውን ዝሕለፍ ኣይመስለንን። እቲ 

ንኣፍልጦንኣፍልጦንኣፍልጦንኣፍልጦሃብተሚካኤል ዕቝባስላሰ

• “ፈስቲቫል ንሃብትን ዕምቆትን ሓደ ባህሊ ብትኽክል’ዩ ዝገልጾ።” - ሲድሃርት  - ሲድሃርት 
ካትራጋዳካትራጋዳ
• “ጥዑይ ኩን፡ ነብስኻ ድማ ተኸናኸን። በቲ ንነብስኻ ዝገበርካላ ጽቡቕ ነገራት 

ከኣ ሕጉስ ኩን።” - በዮንሰ - በዮንሰ
• “ሕጽረት ግዜ ዘይኰነ፡ ኣንፈት ዘይምህላው እዩ እቲ ጸገም። ንኹላትና ኣብ 

መዓልቲ ዕስራን ኣርባዕተን ሰዓታት ኣለና።” - ዚግ ዚግላር- ዚግ ዚግላር
• “ዕብየት ምድላይ ማለት ስንፍና ኣብ ህይወትካ ቦታ የብሉን ማለት እዩ።” - - 

ፓት ኮንሮይፓት ኮንሮይ
• “ዕርክነት ንሓጐስና ብዕጽፊ ብምውሳኽ የዕብዮ፡ ንወጥሪና ከኣ የጉድሎ።” - - 

ማርከስ ቱልዮስ ሲሰሮማርከስ ቱልዮስ ሲሰሮ
• “መዐቀኒ ብልሒ ዓቕሚ ናይ ምቕያር ክእለት እዩ።” - ኣልበርት ኣንስታይን - ኣልበርት ኣንስታይን
• “ንጸላእተይ ኣዕሩኽተይ ክገብሮም ከለኹ’የ ዘጥፍኦም።” - ኣብርሃም ሊንከን።- ኣብርሃም ሊንከን።
• “ተስፋ ማለት ኵሉ እቲ ጸልማት እናሃለወ እንከሎ ብርሃን ከም ዘሎ ክትርኢ 

ምኽኣል እዩ።” - ደዝሞንድ ቱቱ - ደዝሞንድ ቱቱ

ጥቕሲታት ሕብራዊት ብርዒ

ሓሳባትሓሳባትሓሳባትሓሳባት
ሕብረተሰባት ካበይ ናበይ ብኸመይ?

   ኣብ ዝሓለፈ ክፋላት ናይዚ 
ጽሑፍ’ዚ “ኣቋውማ ሃገራት ቀርኒ 
ኣፍሪቃ” ኣብ ትሕቲ ዝብል ዓቢ 
ኣርእስቲ፡ ንኣቋውማ ሃገራት ሱዳን፡ 
ኬንያ፡ ኡጋንዳ፡ ሶማል ድሕሪ ምምልካት 
ናብ “ኣቋውማ ሃገረ ኢትዮጵያ” 
ሰጊርና ካብ ዘመነ ሃጸይ ምነሊክ ክሳብ 
ስርዓት ሃይለስላሰን ምምጻእ ስርዓት 
ደርግን ዝነበረ እዋን ተመልኪትና። 
ሕልሚ ምስፍሕፋሕ ገዛእቲ 
ኢትዮጵያ፡ ኣፍደገ ባሕሪ ናይ ምርካብ 
ጥሙሕ፡ ከምኡ’ውን ጎበጣ ኤርትራ 
ብደገፍ ምዕራባውያን መሻርኽቲ 
ተመልኪትና።  መቐጸልታኡ ይስዕብ፦
***
  ሕልሚ ዓባይ ኢትዮጵያ ሕልሚ ዓባይ ኢትዮጵያ
 ሃጸይ ሃይለስላሰ ኤርትራ ጎቢጡ ኣፍ-

ደገ ባሕሪ ብምኽፋቱ፡ ካብ ብዙሓት 
መሳፍንትን ምሁራትን ዓቢ ኣድናቖት 
ረኺቡ። ኣብ ውሽጢ ሓጺር ግዜ ናይ 
1935 ህድማ (ጣልያን ንኢትዮጵያ 
ኣብ ዝተቘጻጸረሉ ሃጸይ ሃይለስላሰ 
ኣብ ሃገር እንግሊዝ ተዓቚቡ ድሕሪ 
ምጽናሕ ብደገፍ እንግሊዝ እዩ ናብ 
ስልጣኑ ተመሊሱ) ተረሲዑ ከም 
ዝዓበየ ንጉስ ኢትዮጵያ ተኸቢሩ። 
መሳፍንትን መኮንናትን ከኣ ስጋ 
ጃንሆይ እናበሉ ክምሕሉ ጀመሩ። 
ብዙሕ ሰብ እውን ሰዓቦም። ኣብ ሓጺር 
ግዜ ብፈጣሪ ከም ዝተመርጸ መራሒ  
- ‘ስዩመ እግዝኣብሔር’ ተባሂሉ። እዚ 
ኹሉ ክብሪ ዝረኸበ ሃጸይ ሃይለስላሰ፡ 
እቲ ብደገፍ ኣመሪካ ዋጋ ከይከፈለ 
ብናጻ ዝረኸቦ ፈደረሽን ምስ ኤርትራ 
ኣየዕገቦን። ‘ብኣምላኽ ዝተመርጸ’ 
ከመይ ኢሉ፡ ምዕሩይ ፈደረሽን 
ከዕግቦ። ኤርትራ ከምተን ካልኦት 
ሃጸይ ምነሊክ ዝገደፈሉ ግዝኣታት፡ 
ግዝእቱ ክተከውን ተተምንዩ። ነቲ 
‘ብሕጊ’ ዝኣተዎ ፈደረሽን ብሸፈጥን 
ምቕታልን፡ ምእሳርን ታህዲድን 
ደምሲሱ ብ1962 ንኤርትራ ናብ 
ሓንቲ ጠቅላይ ግዝኣት ኢትዮጵያ 
ቀይሩዋ።
   ሃጸይ ሃይለስላሰ እቲ ኣብ 

50ታት ዝጀመሮ ምድምሳስ 
መንግስታዊ ትካላት ኤርትራ፡ 
ምትካእ ኤርትራውያን ሓለፍቲ 
ብኢትዮጳውያን ኣብ መጀመርታ 
60ታት ኣብ ዝለዓለ ጥርዙ 
ኣብጺሕዎ። ያኢ ናይ “ኣደ ሃገር” 
ጽውጽዋይ ኣዘንቲኻ፡ ሒደት ምሩጻት 
መሳፍንትን መኮንናትን ከም መራሕቲ 
ኣምጺእካ፡ ገርሂ ልቡ ሰራዊት ኣሰሊፍካ 
ኤርትራን ህዝቢ ኤርትራን ትጥብርን 
ተፈራርሕን ዝመሰሎ ሃጸይ ሃይለስላሰ፡ 
እቲ ኣብ ድሮ ፈደረሽን ምፍራሱ 
ብ1961 ዝጀመረ ሰውራ ኤርትራ ኣብ 
60ታትን መጀመርያ 70ታትን ንሃጸይ 
ሃይለስላሰን ንኢትዮጵያን ኣድምዩ፡ 
ቁጠባ ኢትዮጵያ ረማዕ ኣቢሉ፡ ነታ 
ሃገር ግደ ጥምየትን ጥፍኣትን እዩ 
ገይሩዋ። ሓደ ካብቶም ቀንዲ ሃንደስቲ 
ሕልሚ ዓባይ ኢትዮጵያ፡ ሃጸይ 
ሃይለስላሰ ከኣ፡ ብ1974 ብወተሃደራዊ 
ዕልዋ መንግስቲ ተኣልዩ። ብኽፉእ 
ተቐቲሉ፡ ሬሳኡ ከይተረፈ ክብረት 
ከይረኸበ ኣብ ቤት ጽሕፈት መንግስቱ 
ሃይለማርያም ተቐቢሩ። ታሪኽ ሃጸይ 
ሃይለስላሰ፡ እቲ ቀንዲ ሃንዳሲ ሕልሚ 

ዓባይ ኢትዮጵያ ከኣ በዚ ተዛዚሙ።
   ሕልሚ ሃጸይ ሃይለስላሰ፡ ብሰሜን 

ግዝኣት ጣልያን ዝነበረት ኤርትራን 
ባሕራን፡ ብደቡባዊ ምብራቕ ሶማልያ 
ጎቢጥካ፡ ልዕሊ ናይ ሃጸይ ምነሊክ 
ግዝኣት ምስፍሕፋሕ ነበረ። ክትግበር 
ዝኽእል ሕልሚ ኣይኮነን። ህሩፍ ግን 
ዘይሓልሞ  የለን። ኣህጉራዊ ሕጊ 
ኣብ ዘይነገሰላ ዓለም፡ ሒደት ሓያላት 
መንግስታት ጠቢርካ ክትትግብሮ 
ዝከኣል እንተኾይኑ ኣየናይ መስፍን 
ከምኡ ዘይሓልም። ሃጸይ ሃይለስላሰ 
ብቐንዱ ብተሓባበርነት ሕቡራት 
መንግስታት ኣመሪካ፡ ኤርትራ ናይ 
ምጉባጥ ሕልሙ ተግቢሩ። ንህዝቢ 
ኤርትራ ከንበርክኽ፡ ንሰውርኡ ክስዕር 
ግን ኣይከኣለን ጥራይ ዘይኮነ ሕቶ 
ልኡላውነት ኤርትራን ሓያል ሰውራ 
ህዝቢ ኤርትራን ቀንዲ ምኽንያት 
ውድቀት ሃጸይ ሃይለስላሰ ኮይኑ። 
  ውድቀት ሃጸይ ሃይለስላሰ ብቐንዱ 

ብሰንኪ ሕቶ ኤርትራ ምዃኑ ዓለም 
ብዓለማ ዝርኣየቶ ሓቂ እዩ። ደርጊ 
ካብ ውድቀት ሃጸይ ሃይለስላሰ ክመሃር 
ዓቢ ዕድል ነይሩዎ። ኣይተማህረን 
ግን። ደርጊ፡ ዝምድና ኢትዮጵያ ምስ 
ምዕራብ በቲኹ ናብ ምብራቕ ወጊኑ፡ 
ኣብ ልዕሊ ንብረት ወይ ዕጥቂ ምዕራብ 
ናይ ምብራቕ ወሲኹ፡ ህዝቢ ኤርትራን 
ሰውራኡን ከንበርክኽ ዝኽእል 
መሲሉዎ ነይሩ። ደርጊ ኣብ ውግእ 
ሶማል ልዕሊ 20,000 ወተሃደራት 
ኩባን የመንን፡ ኣሽሓት ኣማኸርቲ 
ምብራቕ፡ ክሳብ ዓንቀሩ ዝበጽሕ 
ዘመናዊ ብረት ምዕራብን ምብራቕን 
(ብቐንዱ ሕብረት ሶቭየት) ኣሰሊፉ 
ጉዳይ ሶማል መዕለቢ ገይረሉ ኢሉ 
ብምእማን፡ ስኽራኑን ሕልሙን ሰማይ 
ዓሪጉ። ሕቶ ሶማልን ሕቶ ኤርትራን 
ግን ሓደ ኣይነበረን ጥራይ ዘይኮነ 
ልዑል ደገፍ ወጻእተኛታት ዘረጋገጾ 
ዓወት ከም ናይ ኮለኔል መንግስቱ 
ገይርካ ምርኣዩ’ውን ካልኣይ ዓቢ ጌጋ 
ነበረ። ውግእ ሶማል ከም ዓወት ኮለኔል 
መንግስቱ ተራእዩ። እቲ ኣብ ውግእ 
ተፈቲኑ ዘይፈልጥ መንግስቱ ከም ዓቢ 
መራሒ ውግእ ዝገልጹ ጽውጽዋያት 
ንኢትዮጵያ ሸፊኖማ።
   ኣብ 1978/79 መንግስቱ፡ ኣሎ 

ዝበሃል ናይ ባሕሪ፡ ኣየር፡ መሬት ብረት 
ሸሚቱ፡ ኣሽሓት ዕሱባት ኣማኸርቲ 
ሰሪዑ፡ ኣማኢት ኣሽሓት ሰራዊት 
ኣሰሊፉ፡ ሕቶ ኤርትራ ሓንሳብን 
ንሓዋሩን መዕለቢ ክገብረሉ ዘሚቱ። 
ዕዳጋ ኣዴኻ ከም ዝለኣኸትካ ኣይኮነን 
ከም ዝበሃል፡ ህዝባዊ ግንባር ሓርነት 
ኤርትራ ነቲ ተሃንዲዱ ዝመጽእ ዝነበረ 
ሰራዊት በብቕሩብ እንዳ ቖሽመደ ናብ 
ሳሕል ኣዝለቐ። ኣብ ሳሕል ደርጊ 
ዝተፈላለየ ስም ዝጠመቖ 6 ዓበይቲ 
ወራራት ኣካዪዱ። ብፍላይ ከኣ ነታ 
ኣርማ ጽንዓት ኤርትራውያን ዝኾነት 
ናቕፋ ንምሓዝ ኣማኢት ኣሽሓት 
ከፊሉ። ኣይሰለጦን። 3-4 ሚኢቲ ሽሕ 
ምውታት፡ ካብኦም ዝበዝሑ ውግኣት፡ 
ልዕሊ 150,000 ምሩኻትን ዓሰርተታት 
ቢልዮናት ዶላራትን ንኢትዮጵያን 
ህዝባን ኣኽሲሩ።
   እቲ ሓንቲ መዓልቲ ኣብ ውግእ 

ባዕሉ ከይተሳተፈ፡ ‘ናይ ጀጋኑ ጅግና 

እየ፡ ንኹሎም ጸላእተይ ክድምስስ 
እየ፡ እንተ ዘይሰለጠ ከኣ ከም ሃጸይ 
ቴዎድሮስ ጥይተይ ክስቲ እየ’ ዝብል 
ዝነበረ ናይ ወረቐት ነብሪ! ኣፈ-ጨለ! 
መሬት ምስ ጸልመተ፡ ሚልዮናት 
ዶላራት ኢትዮጵያ ሰሪቑ ተሰዲዱ። 
እቶም ውሑዳትን ዘይጠቕሙን 
ዝብሎም ዝነበረ ተጋደልቲ ኤርትራ 
(ህሰሓኤ)፡ ንኤርትራ ሓራ ኣውጺኦም፡ 
ምስ ኢህወደግ ኣራት ኪሎ በጺሖም። 
ደርጊ ሕልሚ ዓባይ ኢትዮጵያ 
ብቐትሪ ኣይተግበሮን። ኮለኔል 
መንግስቱ ኣብ መጨረሻ ዝገበሮ ነገር 
እንተ ነይሩ፡ ስዕረቱ ተረዲእዎ ዝስረቕ 
ሰሪቑ ምህዳም ጥራይ እዩ። ከም 
ዝተሰዓርካ ተቐቢልካ፡ ዝስረቕ ሰሪቕካ 
ምህዳም’ውን ልቦና ዝኸነሉ እዋናት 
ኣሎ - ጸኒሕና ከም እንርእዮ።
  እቲ ቀንዲ ሃንዳሲ ሕልሚ ዓባይ 

ኢትዮጵያ ሃጸይ ሃይለስላሰ ኣብ 1974 
ዝወደቐ፡ ብቐንዱ ብሰንኪ ሕቶ 
ኤርትራ እዩ። ኣሎ ዝበሃል ሓይሊ 
ሰብን ዕሱባትን መሳርሕን ኣሰሊፉ ኣብ 
መሬት ኣፍሪቃ ተራእዩ ዘይፈልጥ 
ወራራት ዘካየደ ደርግ ኣብ 1991 
ኣብ መሬት ኤርትራ ተሳዒሩ። ብደገፍ 
ህዝባዊ ሰራዊት ድማ፡ ኣብ ኣራት ኪሎ 
ልኡላውነት ኤርትራ ‘ዝቕበል’ ስርዓት 
መጺኡ።
  ኣብ 1991 ሕልሚ ዓባይ 

ኢትዮጵያ ሓንሳብን ንሓዋሩን 
ዝተቐበረ መሲሉ ተራእዩ ነይሩ። 
ኢህወድግ ብቐንዱ ህወሓት ኣብ 
ኣራት ኪሎ ኮፍ ኣቢልካ ዝመጽእ ነገር 
የለን ዝብል ሓሳብ እምነት ብዙሓት 
ክኸውን ኣየገርምን። ‘ኣሕዋት ኢና፣ 
ቁስልኹም ኣይትሕከኹ’ ዝብሉና፡ 
ኣብ ሳሕል ኣሰልጢንና ዘዕጠቕናዮም፡ 
ዝተኸናኸናዮም ኣብ መጨረሻ ከኣ 
ኣብ ጎኖም እናወደቕና ኣራት ኪሎ 
ዘብጻሕናዮም ህወሓት (ወያነ) ክሳብ 
ዘለዉ ዘሰክፍ ነገር የለን ኢልካ 
ምእማን ንቡር እዩ። ህወሓት፡ “ወያነ” 
ተባሂሎም ክጽውዑ እዮም ዝመርጹ። 
ምናልባት ነታ ሓርነት ትግራይ ትብል 
ቃል ስለ ተህስስ። በዚ ኮይኑ በቲ፡ በቲ 
ድልየቶም ክንጽውዖም።
   ወያነ ብረታዊ ቃልሲ ክጅምሩ 

ኣትሒዞም፡ ኣብ ሳሕል እንከለው 
ከይተረፈ ዘይሓብእዎ ሕልሚ 
ነይሩዎም። ‘ሕልሚ ዓባይ ትግራይ።’ 
ኣብ መወዳእታ 80ታት ሰራዊቶም 
ምስ ዓበየ፡ ወተሃደራዊ ዓቕሞም ምስ 
ማዕበለ፡ ውድቀት ደርጊ ናይ ሎሚ 
ጽባሕ ጉዳይ ምስኮነ፡ እቲ ሕዱር 
ሕልሞም ድርብ ግን ከኣ ተገራጫዊ 
መልክዕ ዘለዎ፡ “እንተ ተኻኢሉ ዓባይ 
ኢትዮጵያ ኣብ ትሕቲ ወያነ፡ እንተ 
ዘይተኻኢሉ ከኣ፡ ዓባይ ትግራይ ኣብ 
ትሕቲ ወያነ” ዝብል ሕልሚ ዓባይ 
ትግራይ ክሰስን ጀሚሩ። ሕልሚ 
ዓባይ ትግራይ ኣብ ዝመጽእ ሕታም 
ኣስፊሕና ክንርእዮ ኢና።
  ብወገን ብዙሓት ኤርትራውያን፡ 

ወያነ ብፍላይ ከኣ መሪሕነት ወያነ 
እንታይ ዕላማኦም እንታይ እዩ 
ባህሪኦም ወትሩ ኣዛራቢ ሕቶ እዩ 
ነይሩ። መራሕቲ ወያነ፡ ኣብ ሰብዓታት 
ምስ ህዝብን ሰውራን ኤርትራ 
ሕውነትን ፍቕሪን ዘለዎም መሲሎም 

ቀሪቦም። ሰውራ ኤርትራ ተዳኺሙ 
ኢሎም ምስኣመኑ ከኣ፡ ማለት 
ኣብ ጽባሕ ስትራተጂያዊ ምዝላቕ፡ 
(ዝበዝሕ ቀዳማይ ክፋል ሰማንያታት)፡ 
“ይንዕቁና” እዮም፡ “መድሓርሓርቲ” 
እዮም ክብሉና ጀሚሮም። ህግሓኤ 
ንደርጊ ኣላሽ ኣቢሉ፡ ሚዛን ሓይሊ 
ናብ ረብሓና ምስ ቀየሮ  ከኣ፡ 
ብፍላይ ድሕሪ ምፍራስ ናደው እዚ፡ 
ግልብጥ ኢሎም ጀጋኑ ኣሕዋትና 
ኢሎም ንኢዶምና። ኣብ መጀመርያ 
ዓመታት ናጽነት ከኣ “ቑስልታትና 
ኣይንሕከኽ” ብምባል ሓድሽ መዋእል 
ፍቕርን ምትሕግጋዝን ሰቢኾም። 
ነዊሕ ከይጸንሑ “ይንዕቁና” እዮም 
ዝብል ትሒም ትሒም ብምጅማር፡ 
ኣብ 96 ብዘይሕብእብእ ኣንጻር 
ኤርትራውያን ተዂታዂ ዘመተ 
ጀሚሮም። ከይሓፈሩ፡ ‘ኣብ ትግራይ 
ቢራ ሜሎቲ ምግዛእ ወዲ ሻዕብያ 
ምዕባይ ማለት እዩ።’ ብዝተሰነየ ዘረባ፡ 
ቁጠባ ኤርትራ ንምድሃኽ ብዓውታ 
ክዛረቡ ጀሚሮም። ምስ ትግራይ ኣብ 
ዘዳወቡ ቦታታት ኤርትራ፡ ብምእታው 
ሰባት ከከላብቱን መሬት ክጥርሩን 
ኣይተሰከፉን። ኣብ 1998 ከኣ ኣብ 
ከባቢ ባድመ ከዘራርብዎም ንዝኸዱ 
ገለ ኣባላት ሰራዊት ኤርትራ 
ቀቲሎም። መጠናዊ ግብረ-መልሲ ምስ 
ተገብረ ድማ፡ ኣብ ክንዲ ተራኺቦም 
“ቑስልታትና ኣይንሕከኽ” “ኣሕዋት” 
ኢና ምባል ብዕሊ ውግእ ኣዊጆም። 
ነቲ ውግእ ካብቲ ኣዛራቢ ዝበሃል 
ቦታ ወጻኢ ኣስፊሖሞ። “ሓንሳብ 
ንሓዋሩን እንግድዓና ንምስባር” 
ሰለስተ መረርቲ ወራራት ኣካዪዶም። 
ልኡላውነትና ንምዕቃብ ከኣ ልዕሊ 
20,000 ምሩጻት ኣሕዋትናን 
ኣሓትናን ከፊልና። ሕልሞም ብውግእ 
ከተግብሩ ከምዘይኽእሉ ንጹር ምስ 
ኮነ እውን፡ ብሓገዝ ምዕራባውያን 
ኤርትራ ንምድካይን ንምብትታን 
ንዓሰርተታት ዓመታት ጽዒሮም። 
ከም ሃጸይ ሃይለስላሰን ደርግን ውግእ 
ምስ ኤርትራ ንወያነ ኣብ ውሽጢ 
ኢትዮጵያ ኣዳኺምዎም፡ ንሓድ-
ሕዶም ተባሊዖም፡ ካብ ኣራት ኪሎ 
ድማ ብናዕቢ ህዝቢ ብዳርባ እምኒ 
ተሰጒጎም።
   ድሕሪ ስዕረት፡ ሃጸይ ሃይለስላሰ 

ክቕተል እንከሎ፡ መንግስቱ 
ሃይለማርያም ገንዘብ ሃገር ሰሪቑ 
ተሰዲዱ። መራሕቲ ወያነ ግን ናብቲ 
ንልዕሊ 25 ዓመት ረሲዖሞ ዝነበሩ 
ህዝቢ ትግራይ ብምምላስ ተዓቚቦም። 
ወዮ “እንግድዐኦም ክንሰብሮም ኢና” 
ዝብል ዘረባ፡ ምእሳርን ምክልባትን 
ኤርትራውያን ኣወንዚፎም፡ ካብ 
ሆቴላት መቐለ “ኣሕዋት” ኢና፡ 
“ነፍቅረኩም” ኢና ክብሉ ጀሚሮም። 
ታሪኽ መራሕቲ ወያነ ዘይፈልጥ እዚ 
“ኣሕዋት ኢና፣ ነፍቅረኩም ኢና።” 
ዝበሃል ባዶ ዘረባ ከደናግሮ ይኽእል 
ይኸውን። ንዝፈልጦም ግን “ሓንሳብ 
የዕሽወኒ ተጋጊኻ፡ ክልተ ሳዕ ምዕሻወይ 
ግን ዕሽነተይን የዋህነተይን እዩ” ነገሩ። 
መራሕቲ ውያነ፡ ናይ ቀደም ገዲፍካ 
ድሕሪ ሓርነት ኤርትራ ሓንሳብ 
ዘይኮነ ንህዝቢ ኤርትራ ክልተ ግዜ 
ጠሊመሞ እዮም። እዚ እቲ ሓቂ ኮይኑ፡ 

ንመራሕቲ ወያነ ከም ዓርኪ ምርኣይ 
ካብ ሕሉፍ ዘይምምሃር ጥራይ እዩ። 
ኣብ ልዕሊ ኤርትራውያን ብወያነን 
ብዙሓት ተጋሩን፡ ክትደግሞ ዘሕፍር 
ገበናት ተፈጺሙ እዩ። ክርሳዕ’ውን 
ኣይግባእን። እዚ ሓቂ’ዚ ኣብ ቦታኡ 
እናሃለወ ግን ዝበዝሕ ህዝቢ ትግራይ 
ጎረቤትናን ምስ ህዝቢ ኤርትራ 
ብሰላም ክነብርን ዝደሊ ህዝቢ እዩ። 
ህዝብታት ኤርትራን ኢትዮጵያን 
ጽልኢ የብሎምን። ናይቲ ሓደ ጸገም 
ነቲ ሓደ ይጸሉ፣ ናይቲ ሓደ ምዕባለ 
ከኣ ነቲ ሓደ ምዕባለ እዩ። ኢትዮጵያ 
ግን ወትሩ ናይ ምስፍሕፋሕ ሕልሚ 
ዘለዎም መራሕቲ ስለ እተፍሪ፡ ናይ 
ቀረባ ሓደጋ ዝኾኑ ሰባት ወይ መራሕቲ 
ወትሩ ብጥንቃቐ ምክትታሎምን 
ምግትኦምን ንህዝቢ ኤርትራ ኣማራጺ 
የብሉን።
  ኣብ ድሮ’ቲ ወያነ ዝወለዖ ኲናት፡ 

ኣለምሰገድ ተስፋይ ኣብ ጽሑፉ፡ “ናይ 
መራሕቲ ወያነ ናይ ውግእ ዕንደራ፡ 
ንሓድነት ኢትዮጵያ ሓደገኛ ከም 
ዝኸውን” ኣተንቢሁ ነይሩ። ትንቢት 
ኣለምሰገድ ከኣ ድሕሪ 2 ዓመት 
ውግእን 20 ዓመት ርብርብን ህያው 
ኮይኑ።
  ናይ ሃጸይ ሃይለስላሰ፡ ደርግን 

ወያነን ሕልሚ ምስዚ መዋእል’ዚ 
ዘይከይድ፡ ኣህጉራዊ ሕጊ ዝነጽጎ 
ድልየት ምስፍሕፋሕ፡ ንህዝቢ ኤርትራ 
ክቡር ዋጋ ከም ዝኸፍል ገይሩ፡ 
ኤርትራዊ ሃገራዊነቱ ግን ኣደልዲሉ። 
ብኣንጻሩ ነቶም ናይ ለይቲ ሕልሚ 
ብቐትሪ ክትግብሩ ዝሃቀኑ ውድቀቶም 
ኣስዒቡ ጥራይ ዘይኮነ፡ ኢትዮጵያዊ 
መንነት ንኸይምዕብል’ውን ኣጋዲ 
ኮይኑ ጸኒሑ። ኢትዮጵያ ከም 
ኢትዮጵያ ኮይና ክትቅጽል ኣህጉራዊ 
ሕጊ ዘኽብሩ መራሕቲ ከድልዩዋ 
እዮም። ነቶም ገና ሓደገኛ ሕልሚ 
ዓባይ ኢትዮጵያ ዝሓልሙ ግን ነገሩ 
“የቆጡን ላውርድ ብላ የብብትዋን 
ጣለች” (ልዕሊ ዓቕማ ክትመጣጠር፡ 
ኣብ ትሽትሻ ዝሎ ስኢና) ከይኮነኩም፡ 
ብናትኩም ዕገቡ ጥራይ ክንብሎም 
ንደሊ።

         ይቕጽል         ይቕጽል

ሲራክ ክፍለ

መበል 46 ክፋል

ሎሚ ኣብ ERI-TV 
09፡00    ሃገራዊ መዝሙር
09፡05    ኤሮቢክስ
09፡35    ሃሎ ቆልዑ
10፡30   ፓኖራማ
10፡10    መደብ ካብ ኤክስፖ
11፡00    ለሰ ስፖርት
12፡30    ዜና (ትግርኛ)
12፡55    መደብ ካብ ኤክስፖ
13፡30    ዜና (ዓረብ)
13፡50    መልሲ ኣብ መስመር
14፡30    ናትራን
17፡00    መደብ ካብ ኤክስፖ
17፡30    ሳይዳ
18፡30    ደረትቃና
20፡00    ዜና (ትግረ) 
20፡13    ሄራር
21፡00    ዜና (ትግርኛ) 
21፡25    TECH IN-SIGHT
22፡00    ዜና (ዓረብ) 
22፡10    ኢድኣት
22፡30    ዜና (እንግሊዝ)

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 32 ዓመት ቁ.303

ቤት-ፍርዲ ዞባ ማእከል 
ኣስመራ

ሰናይት ክፍለ መሓሪ ምባል ተሪፉ፡ ሩታ 
ክፍለ መሓሪ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን13/10/23 
ኣብ ቤ/ፍ 2ይ መጋባእያ ቁ.35 ይቕረብ።

ኮማዊ ቤት-ፍርዲ 03 ከረን

ኣቶ ብርሃነ ክፍሎም ልባብ፡ ኣቦና ክፍሎም 
ልባብ ስለዝዓረፈ፡ ኣነ ምስ 1 መዋቲ 
ሓወይ ተተካእቲ 4 ደቁ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን20/8/23 ኣብ ቤ/ፍ ይቕረብ። 

ኮማዊ ቤት-ፍርዲ ሽዕብ 
ሰውራ ዓዲ ዑመር ተሰነይ

ፍርሓት ዑቕባምካኤል ወልዱ፡ ወለድና 
ዑቕባምካኤል ወልደ ዓዋተን ተመርጻ 
ሓሰቡ ጅምዕን ስለዝዓረፉ፡ ኣነ ምስ 7 
ደቅና ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን15/9/23 
ኣብ ቤ/ፍ ይቕረብ።

ቤት-ፍርዲ ዞባ/ሰ/ቀ/ባሕሪ 
ኣፍዓበት

መሓመድ መሓመድ ሸሪፍ ዕወደድ 
ምባል ተሪፉ፡ መሓመድ ሸሪፍ ዕወደድ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን24/8/23 ኣብ ቤ/ፍ ይቕረብ።

ሃብቶም ዜና ኣብርሃም ምባል ተሪፉ፡ 
ሃብቶም ዜናገብሪኤል ኣብርሃም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን9/9/23 ኣብ ቤ/ፍ ይቕረብ።

ቤት-ፍርዲ ዞባ ጎልጅ

ርእሶም ፈረሂወት ተወልደ ምባል ተሪፉ፡ 
ርእሶም ተኽለሰንበት ተወልደ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን21/9/23 ኣብ ቤ/ፍ ይቕረብ።

ምልክታ ጨረታ 

ምም/ማእከል ህዝባዊ ኣገልግሎት ተክኒክ፡ ንቤት ጽሕፈት ዘገልግላ ንብረት ኮምፕዩተራት፡ ፕሪንተራት፡ ፎቶ ኮፒ ምሉእ ጽገናን 
ሰርቪስን ዝገብሩ ግዱሳት ተጫረትቲ ይዕድም። 

ተጫረትቲ ከማልእዎ ዘለዎም፦

1. ናይ ጨረታ ግዜ ኣብ ጋዜጣ ሓዳስ ኤርትራ ካብ ዝወጻሉ ግዜ ኣብ ውሽጢ 10 መዓልቲ ተጫረትቲ ናይ ውድድር ዋጋ 
ብዝተዓሸገ ፖስጣ ናብ ቤ/ጽ/ምም/ማ/ህ/ኣ/ተክኒክ ራዳር የቕርቡ። 
2. ዘድሊ ቅጥዒ ካብ ምምሕዳር ማ/ህ/ኣ/ተክኒክ ምውፋር ራዳር ኣብ ሰዓታት ስራሕ ክወስዱ ይኽእሉ። 
3. ናይ 2019 ፍቓድ ንግዲ ዝተሓደሰ ክኸውን ኣለዎ። 
4. ጨረታ ኣብ ቅድሚ ተጫረትቲ ወይ ሕጋውያን ወኪሎም ይኽፈት። 
5. ምም/ማ/ህ/ኣ/ተክኒክ ዝሓሸ ኣማራጺ እንተረኺቡ፡ ብምሉእ ወይ ብኸፊሉ ክስርዝ ይኽእል።
ዝርዝራተን፦

ተ.ቁ   ዝርዝር መሳርሒታት  ብዝሒ     Service                     ዝርከባሉ ቦታ 

1     ኮምፕዩተር            60        ጽገና ሃርድ ዌርን ሶፍት ዌርን        ኣስመራ ደቀምሓረ ከረን ባጽዕ
2     ፕሪንተር             35         ጽገና ሃርድ ዌር                    ኣስመራ ደቀምሓረ ከረን ባጽዕ
3      ፎቶ ኮፒ            20          ጽገና ሃርድ ዌር                   ኣስመራ ደቀምሓረ ከረን ባጽዕ

ኣብ ቀጽሪ ኤክስፖ

ምስጋና

ብመስዋእቲ ኣዝየ ዘፍቅራ ክብርቲ 
በዓልቲ ቤተይ ገዲም ተጋዳሊት ዛይድ 
ሚካኤል ያቆብ ዝተሰመዓና መሪር ሓዘን 
እናገለጽና፣ ሓሚማ ዝተመላለስኩም፡ 
ኣብ መቓብር ሓርበኛታት ኣስመራ 
ዘቃበርኩምና፡ ኣብ ገዛና ዝተመላለስኩምን 
ካብ ውሽጢ ሃገርን ካብ ወጻእን ብቴሌፎን 
ዘጸናናዕኩምናን ቤተ-ሰብን ፈተውትን 
ሕሰም ኣይትርከቡ እናበልና ሓዘንና 
ከምዝዓጸና ንገልጽ።

በዓል ቤታ ተ/ጋ በላይ ገብረኢየሱስ
ምስ ደቃን ምሉኣት ስድራ-ቤትን

ምስጋና

ብሞት ክቡር በዓል ቤተይ ተኽለ 
ጊላማርያም ኪዳነ (ተኽለ ጀብጀብ) 
ዝተሰመዓና መሪር ሓዘን እናገለጽና፣ 
ኣብ ግዜ ዕረፍቱ ሬሳ ካብ ጀርመን 
ማሕበረ ኮም ዱሰላዱርፍን ከባቢኡን 
ንምስዳድ ዝተሓባበርኩምና ቆንስላዊ 
ቤ/ጽ ጀርመን ሃገረ ኤርትራን መሓዙት 
ቤተሰብ ዘቃበርኩምናን ዘጸናናዕኩምናን 
የቐንየልና ሕሰም ኣይትርከቡ እናበልና 
ምስጋና ነቕርብ።

በዓልቲ ቤቱ ቅዱሳን ተስፋይ
ምስ ደቁን ምሉኣት ስድራቤትን

ምስጋና

ብሞት ክብርቲ ሓብትና ወ/ሮ ኣብርሀት 
ቀሺ ኤፍሬም ዝተሰመዓና መሪር ሓዘን 
እናገለጽና፣ ኣብ ቤት መኻእ መካነ መቓብር 
ዘቃበርኩምና ክቡራት ሊቃውንት ካህናት 
ዲያቆናት ኣሕዋት ፈተውትን ብምምልላስ 
ዘጸናናዕኩምና ካብ ወጻኢ ሃገር ቴሌፎን 
ብምድዋል ዘጸናናዕኩምና ሕሰም ኣይትርከቡ 
እናበልና ምስጋናና ነቕርብ።

ኣሕዋታ ቀሺ ፋኑኤል ቀሺ ኤፍሬም፡ ቀሺ                
ዘሚካኤል ቀሺ ኤፍሬም፡ ሳራ ቀሺ ኤፍሬም፡ 

ሃይማኖት ቀሺ ኤፍሬም
ምስ ምሉኣት ስድራቤት

ኣነ ወ/ሮ ኣለምጽሃይ ኣብርሃ ወልደሰንበት፡ ኣብ ከተማ ኣስመራ ምም/ከባቢ 
ኣባሻውል ዚፕ ኮድ 1A119 ቁጽሪ ፓርሰል ASP00031100 ቁጽሪ ገዛ 92 
ዝርከብ፡ ኣብ ቤት ጽሕፈት ካዳስተር ብመለለዪ ቁጽሪ ገዛ ASD00027415 
ዝተመዝገበ ገዛይ ንወ/ሮ ሓጎሳ ኢሳቕ ኪዳነ ስለዝሸጥኩላ’ሞ ናብ ስማ 
ከመሓላልፈላ ስለዝደለኹ፣ ዝቃወም እንተሎ፡ ኣብ ውሽጢ 30 መዓልታት፡ 
ካብ ዝምልከቶ ቤ/ፍርዲ፡ ሕጊ ብዝእዝዞ መሰረት መአገዲ ሒዙ ናብ ቤ/ጽ/
ፓብሊክ ኖታሪን ቤ/ጽ ካዳስተርን ይቕረብ።

ወ/ሮ ኣለምጽሃይ ኣብርሃ ወልደሰንበት
ወኪል ኣቶ መርሃዊ ገብረእግዚኣብሄር ዓንደ

ኣነ ወ/ሮ ፍረወይኒ ሃብተስላሴ ዓንደማርያም ዝተበሃልኩ፡ ኣብ ኣስመራ ን/ዞባ 
ገጀረት ጎደና ድሕል ፕሎት 120 ፓርሰል ASP0000177-1 ዝርከብ፡ ቁ.መለለይ 
ገዛ ASP0000177 ስፍሓት መሬት 108.05 sq meters ቁ.መዝገብ ንብረት 
ካዳስተር 15867 ናይ ኮ/ኣባይቲ ምስክር ወረቐት መወከሲ AST00001108-120 
ተመዝጊቡ ዝርከብ ዘይንቀሳቐስ ንብረት ገዛ፡ ብውርሲ ካብ ወላዲተይ ዛፉ ኪዳነ 
ተወልደ ዝተረከብኩዎ፡ ናብ ስመይ ከተሓላልፎ ዝቃወም እንተሎ፡ ምልክታ ኣብ 
ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ዝእዝዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ 
ውሳነ (ይግባይ ተባሂሉ እንተኾይኑ) ሒዙ ናብ ቤት ጽሕፈት ፓፕሊክ ኖታሪን ቤት 
ጽሕፈት ሃገራዊ ካዳስተርን ይቕረብ።

ወ/ሮ ፍረወይኒ ሃብተስላሴ ዓንደማርያም

‘‘ምሩቓት

19 ነሓሰ 2023 - ገጽ 10መበል 32 ዓመት ቁ.303

STATE OF ERITREA
MINISTRY OF AGRICULTURE

Invitation for Bids

1. The State of Eritrea, Ministry of Agriculture, and 
National Project Coordination Office (NPCO) 
has received financing from the International 
Fund for Agricultural Development (IFAD) and 
intends to apply a part of the proceeds of the 
financing to this purchase. The use of any IFAD 
financing shall be subject to IFAD’s approval, 
pursuant to the terms and conditions of the 
financing agreement, as well as IFAD’s rules, 
policies and procedures. IFAD and its officials, 
agents and employees shall be held harmless 
from and against all suits, proceedings, claims, 
demands, losses and liability of any kind or 
nature brought by any party in connection with 
Integrated Agricultural Development Project 
(IADP)

2. The Integrated Agricultural Development 
Project (IADP) includes three components and 
has six years’ lifetime. The overall goal of the 
project is to contribute to poverty reduction and 
food and nutrition security of rural households. 
The project Development objective is to enhance 
small holder agricultural production and 
productivity in sustainable way and improves 
rural livelihoods. 

3. This IFB follows the general procurement 
notice that appeared on the IFAD website on 5 
March, 2023, the United Nations Development 
Business (UNDB) website on 5 March, 2023 and 
a national newspaper Haddas Eritrea/ Eritrean 
profile on 15 March, 2023,

4. The purchaser now invites sealed bids from 
eligible entities (bidders) for Procurement of 
refrigerators for vet. Clinics at CIF Massawa sea 
port for foreign bidders or MOA Ex-warehouse 
for local bidders with120 days delivery period. 
More details on these goods and related services 
are provided in the schedule of requirements in 
this bidding document.

5. This IFB is open to all eligible bidders who 
wish to respond. Subject to the restrictions 
noted in the bidding document, eligible entities 
may associate with other bidders to enhance 
their capacity to successfully deliver the goods 
and related services. Potential bidders should 
first request for a registration form using email 
address below. Upon filling the form, Potential 

bidders should return the filled form through a 
reply email and a set of the bidding document will 
be provided immediately thereafter at no charge.

6. Bidding will be conducted using the national 
competitive bidding (NCB) method, the 
evaluation procedure for which is described in 
this bidding document, in accordance with the 
IFAD Procurement Handbook which is provided 
at www.ifad.org/project-procurement. The NCB 
process, as described, will include a review and 
verification of qualifications and past performance, 
including a reference check, prior to the contract 
award.

7. Please note that a pre-bid conference will not be 
held as described in the bid data sheet (BDS), 
Section III of the bidding document.

8. Bidders interested in submitting a bid shall get 
the bidding document for free against application 
letter. Bidding documents can be obtained by 
sending an e-mail or letter, giving full contact 
details of the bidder, to the following point of 
contact. This will ensure that the bidders receive 
updates regarding this bidding document.

To: Ministry of Agriculture,
Procurement and Supplies 

Management Division (PSMD)
Lidia Russom (Procurement officer)
Sawa Street, Asmara, Eritrea

   Email: Lidyarusomlidu1221@gmail.com
   Tel Number: 
00291181076/00291189266
   P.O. Box: 1048

9. Bids must be delivered to the address and 
in the manner specified in the bid data sheet 
instructions to bidders 23.2, no later than 9: 30 
am local Asmara, Eritrea time, 26 September, 
2023.

10. Bidders shall be aware that late bids will not be 
accepted under any circumstance and will be 
returned unopened at the written request and cost 
of the bidder. All bids must be accompanied by 
bid-securing declaration.

     Please note that electronic bids shall not be 
accepted.

ዋልኮት ጫማኡ ሰቒሉ

ሊቨርፑል፡ ንኢንዶ ኣፈሪማቶ
ኣብ መስርሕ ምስግጋር ማይሰስ ካይሴዶን 

ሮመዮ ላቪያን ማይ ዓሚዃ ዝተረፈት 

ስፖርታዊ ውድድር እዚ ክፍለ ሰራዊት 84 ይቕጽልቅነ ስፖርት እዚ ክፍለ ሰራዊት 84፡ 
ዝሓለፈ ሓሙስ ብኵዕሶ እግሪን መርበብን 
ቀጺሉ ምንባሩ፡ ካብ’ቲ ቦታ ዝበጽሓና ዜና 
ኣረዲኡ።
 ኣብ’ቲ ጸወታ ኵዕሶ እግሪ፡ ስኒትን ባርዕን 

እየን ተጋጢመን። ኣብ’ዛ ሰሓቢት ዝነበረት 

ጸወታ፡ ኣብ መበል 16 ደቒቕ ተጻዋታይ ስኒት 
ፊሊሞን ግርማይ ብልጽቲ ሸቶ ብምቝጻር 
መሪሕነት ክሕዙ ኣኽኢልዎም። ኣብ’ቲ 
ዝተረፈ ዝነውሐ ግዜ ግና፡ ዝተመዝገበ ሸቶ 

ናይ ቅድም ናይ ክንፊ ኣጥቃዓይ ክለብ 
ኣርሰናል ቲዮ ዋልኮት፡ ምስ ሳውዝሃምፕተን 
ዝነበሮ ውዕል ኣብ’ዛ ክረምቲ ድሕሪ 
ምብቅዑ፡ ትማሊ ኣብ መበል 34 ዓመቱ 
ጥሮታ ከምዝወጸ ኣፍሊጡ።
 ንውሳነኡ “ኣሰንባዲ” ክብል ዝገለጾ ዋልኮት፡ 

እንተኾነ፡ ሓዲሽ ነገር ክፍትን ብምድላዩ 
ኣብ’ዚ መደምደምታ ከምዝበጽሐ የረድእ። 
“ጫማይ ምስቃለይ ብወግዒ ይሕብር 
ኣለኹ። ኣይሕሱን እየ፣ ኣዝዩ ኣሰንባዲ እዩ። 
ምኽንያቱ፡ ካብ ወዲ 16 ጀሚረ ዝፈልጦ፡ 
ኵዕሶ እግሪ ጥራይ እዩ። ቆልዓ እንከለኹ 
ከኣ፡ ዘይተመኰርኵሉ ብዙሕ ነገር ሓሊፉኒ 
እዩ፣ ስለ’ዚ ሓዲሽ ነገር ክፍትን ደልየ ኣለኹ። 
በቃ ሓዲሽ ሂወት ክሓልፍ/ክምኰር ዝደለኹ 
ኮይኑ ይስመዓኒ።” ኢሉ፡ እዚ ካብ ክለባት 
ካልኣይ ዲቪዥን እንግሊዝን ክለባት ስዑዲ 
ዓረብን ሕቶ ከምዝመጽኦ እሞ ከምዝነጸጎ 
ዝግለጽ ኣጥቃዓይ።
 ኣብ ነሓሰ 2005 ወዲ 16 ዓመት 

እንከሎ ብማልያ ሳውዝሃምፕተን ናይ ፈለማ 
ፕሮፈሽናል ጸወታኡ ዘካየደ ዋልኮት፡ ካብ’ቲ 
እዋን ጀሚሩ ን18 ዓመታት 
ካብ ፕሪመር ሊግ ከይወጸ ኣብ 
ስሩዕ ጸወታታት እዩ ጸኒሑ። 
ካብ’ዚ ዳርጋ ናይ ክልተ ዕቑድ 
ግዜኡ ከኣ፡ እቲ ዝበዝሐ ማለት 
12 ዓመታት ምስ ኣርሰናል እዩ 
ኣሕሊፍዎ - ከክልተ ግዜ ኤፍ.ኤ 
ካፕን ኮሙኒቲ ሽልድን ድማ 
ዓቲሩ። ብውልቁ’ውን፡ ኣብ ናይ 
ጸወታ ግዜኡ እቲ ዝበለጸ ግዜ 
ከምዘሕለፈ ተንተንቲ ይገልጹ።
 ካብ ኣርሰናል ኣብ 2018 

ድሕሪ ምውጽኡ ናብ ኤቨርተን 
ዘቕንዐ እዚ ኣጥቃዓይ፡ ንሰለሰተ 
ዓመታት (ንሓደ ዓመት ብልቓሕ 

ናብ ሳውዝሃምፕተን ተሰጋጊሩ ነይሩ) 
ተጻዊቱ። ነዛ ጋንታ፡ ኣብ 77 ናይ ሊግ 
ግጥማት ወኪሉ ከኣ፡ ናብ’ታ ፕሮፈሽናል 
ጉዕዞኡ ዝጀመረላ ሳውዝሃምፕተን ተመሊሱ 
- ኣብ 2021። ክሳብ ዝሓለፈ ዓመተ-ስፖርት 
ክጻወተላ ድሕሪ ምጽናሕ ድማ፡ ትማሊ 
ምፍናዉ ገሊጹ። ዋልኮት፡ ካብ ፕሪመር ሊግ 
ከይወጸ 418 ግጥማት ክጻወት እንከሎ፡ 84 
ሸቶታት ኣመዝጊቡ። ብሓፈሻ ከኣ፡ ኣብ 
ዝተፈላለዩ 563 ግጥማት ዝተሰለፈ ኮይኑ፡ 
129 ሸቶታት ኣመዝጊቡ። 
 ንሃገሩ ጋንታ እንግሊዝ ጌና ወዲ 16 

ዓመት እንከሎ ዝወከላ ዋልኮት፡ ኣብ ታሪኽ 
እታ ጋንታ ‘ዝነኣሰ ተጻዋታያ ማልያኣ ዝለበሰ’ 
ዝብል ክብሪ ሒዙ ይርከብ። ወዲ 19 ዓመት 
እንከሎ’ውን ሃትሪክ ብምስርሑ፡ “እቲ ዝነኣሰ” 
ዝብል ክብሪ ናይ ገዛእ ርእሱ እዩ። ብሓፈሻ 
ዋልኮት፡ ንዓባይ ሃገራዊት ጋንታ እንግሊዝ 
ኣብ 47 ግጥማት ክውክላ እንከሎ፡ ሸሞንተ 
ሸቶታት ከኣ ኣመዝጊቡላ። ዝያዳ ብዝውንኖ 
ፍጥነት ዝልለ ዋልኮት፡ ኣብ ሓደ ኣጋጣሚ 
ብፐፕ ጓርድዮላ “ንዋልኮት ደው ከተብሎ 
ሽጉጥ የድልየካ እዩ” ተባሂልሉ እዩ።

ሊቨርፑል፡ ትማሊ ንሓለቓ ጋንታ ጀርመናዊት 
ክለብ ሽቱትጋርት - ዋታሩ ኢንዶ ኣፈሪማቶ።

 እዛ ጋንታ፡ ኣብ’ቲ ፋቢንዮን ሀንደርሰንን 
ዝስለፉሉ ዝነበሩ ቦታ ዝጻወት፡ እናከፋፈለ 
ዝከላኸል ተጻዋታይ ንምፍራም ክትሰርሕ 
ምጽናሓ ይፍለጥ። ነዚ ቦታ ንምሽፋን’ውን፡ 
ካብ ምጅማር እዛ ክረምቲ ኣትሒዛ፡ ንኣከፋፋሊ 
ብራይተን ካይሴዶ፡ ከም’ኡውን ንኣከፋፋሊ 
ሳውዝሃምፕተን ላቪያ ከተፈርሞም 
ብተደጋጋሚ ዝተፈላለየ መጠነ ገንዘብ ሒዛ 
ናብ ልዳት እዘን ጋንታታት ተመላሊሳ እያ 
- ግና ሰማዒ ኣይረኸበትን። እዞም ተጻወትቲ፡ 
ምርጫኦም ቸልሲ ብምንባራ ከኣ፡ ናብ’ታ 
ኣብ ትሕቲ ፖቸቲኖ ዳግማይ ኣብ ምህናጽ 
እትርከብ ተጸምቢሮም ኣለዉ። 

ኢርኒከ፡ ብምልሶት ምባፐ ይሕጎስ

ኣዱሊስን ኩባንያ ህንጻ ሰገንን ዓወት ኣመዝጊበን
ሰለስተ ግጥማት ተሪፉዎ ዘሎ ሻምፕዮና ኵዕሶ 

እግሪ ሱፐር ዲቪዥን ‘ኤ’ ዞባ ማእከል፡ ብቕድሚ 
ትማሊ ቀጺሉ ነይሩ። 
 ኣብ’ቲ ዕለት ቀዲመን ኩባንያ ህንጻ ሰገንን 

ማይ ተመናይን እየን ተጋጢመን። ሰገን ከኣ፡ 
ኣብ መበል 45 ደቒቕ ካብ ቢንያም ጠዓመ 
ብዝረኸበታ ሸቶ 1ብ0 መሪሓ ንዕረፍቲ ወጺኣ። 
ይዅን’ምበር፡ ድሕሪ ዕረፍቲ ብርቱዕ ዝናብ 
ብምህራሙ እቲ ጸወታ ተቛሪጹን ትማሊ ዓርቢ 
ቀጺሉን። ዝተወሰኸ ሸቶ ብዘይምንባሩ ግና፡ 
ብዓወት ኩባንያ ሰገን ተዛዚሙ። ብሉጽ ተጻዋታይ 
ናይ’ዛ ግጥም ኣመዝጋቢ እንኮ ሸቶ ቢንያም 
ተጸዊዑ። ሰገን ድማ፡ በዚ ዓወት ተሓጊዛ ነጥባ ናብ 
16 ክብ ብምባል፡ ንማይ ተመናይ በሊጻታ ኣላ። 
 ሰዓት ኣርባዕተ ኣዱሊስ ኣንጻር እታ ናብ 

ታሕተዋይ ዲቪዥን ከይትምለስ ትቃለስ ዘላ 
ቲራቮሎ ተጻዊታ። ሳልሳይ ደረጃ ንምሓዝ 
ትቃለስ ዘላ ኣዱሊስ፡ ኣብ መበል 24 ደቒቕ 
ሰሊጡዋ ካብ ሳምሶም ገብረዋህድ ሸቶ ረኺባ 

እንታይከ ይበሃል ኣሎ?
* ቸልሲ፡ ብዓበይቲ ክለባት ፕሪመር ሊግ ክህደን ንዝጸንሐ ኣከፋፋሊ ሳውዝሃምፕተን 

ሮመዮ ላቪያ፡ ብ53 ሚልዮን ፓውንድ ኣብ ሕቝፋ ከምዘእተወቶ ትማሊ ወግዓዊ ገይራ።
 ዝሓለፈ ብማልያ እታ ናብ ታሕተዋይ ሊግ ዝወረደት ጋንታ ሰሓቢ ምንቅስቓስ ዘርኣየ 

ወዲ 19 ዓመት ላቪያ፡ ናይ ሸውዓተ ዓመታት ውዕል ፈሪሙ ኣሎ። ሳውዝሃምፕተን ከኣ፡ 
ምስ ግዜ ተወሳኺ ሓሙሽተ ሚልዮን ፓውንድ ክትቅበል ምዃና ይግለጽ።   
 ዝሓለፈ ዓመት፡ ትሑት ብቕዓት ግዳይ ዝገበራ ቸልሲ፡ ኣብ’ዛ ወቕቲ ብመሪሕነት 

ፖቸቲኖ ናብ ንቡር ደረጃኣ ክትምለስ ኣብ ስራሕ ትርከብ። በዚኸኣ፡ ነዚ ዓላሚ ከዐውትዋ 
ዝኽእሉ ተጻወትቲ ኣብ ምህዳን እያ ጸኒሓ። ኣቐዲማ፡ ንካይሴዶ፡ ዲሳሲ፡ ንኩንኩ፡ ጃክሶን፡ 
ኡጎቺክዉ፡ ኣንጀሎ ጋብሪኤል፡ ሓላዊ ልዳት ሳንቸዝን ሞረራን ኣፈሪማ። ቁጽሪ 45 ተቐቢሉ 
ዘሎ ላቪያ ድማ፡ ታሽዓይ ፈራሚ ፖቸቲኖ ኮይኑ ኣሎ።
* ንሉካስ ፑኬታ ንምፍራም ኣብ መንጎ ደላይቱ ክለብ ማን ሲቲን ወናኒቱ ዌስትሃምን 

ዝካየድ ዘሎ መስርሕ፡ ከምዝተቛረጸ ተገሊጹ።
 ሲቲ፡ ኣብ ልዕሊ እዚ ብራዚላዊ ሃንዳሲ ኣከፋፋሊ ዝነበራ ተገዳስነት፡ ብፍላይ ድሕሪ 

መስበርቲ ከቬን ደ ብሩይነ ጥርዚ ምብጽሑ ይእመን።
* ዓላሚ ባርሴሎና ዛቪ ሀርናንደዝ፡ “ኣንሱ ፋቲ ናብ ሪያል ማድሪድ - እዚ ቀልዲ እዩ” 

ብምባል፡ ‘ፋቲ ናብ ማድሪድ ክኸይድ’ዩ’ ንዝብል ወረ መልሲ ሂቡሉ። 
 ዛቪ፡ “ፋቲ፡ ኣገዳሲ ተጻዋታይ እዩ። ምሳና ከኣ ክቕጽል እዩ። ናይ ሕጂን ናይ መጻኢን 

ተጻዋታይና እዩ።” ኢሉ።

መደብ ጸወታ
ሎሚ ሎሚ 

ኵዕሶ እግሪ ደቂ-ኣንስትዮ
ሰምበል - በሪኽ 12፡00 ድ.ቀ
ደንደን - ገጀረት 2፡00 ድ.ቀ

ኩባንያ - ኢንሹራንስ 4፡00 ድ.ቀ
**

ፕሪመር ሊግፕሪመር ሊግ
ሰዓት 5፡00 ድ.ቀ

ፉልሃም - ብሬንትፎርድ 
ሊቨርፑል - ቦርንማውዝ
ዎልቭስ - ብራይተን 

ቶተንሃም - ማን ዩናይትድ 7፡30 ምሸት
ማን ሲቲ - ኒውካስል 10፡00 ምሸት

**
ላ’ሊጋላ’ሊጋ

ኣልመሪያ - ሪያል ማድሪድ 8፡00 ምሸት
**

ሰሪ’ኣሰሪ’ኣ
ፍሮሲኖነ - ፊዮረንቲና 7፡30 ምሸት
ኢንተር ሚላን - ሞንዛ 9፡45 ምሸት

ብዘይምንባሩ ስኒት 1ብ0 ተዓዊታ።
 ብዘይካ’ዚ፡ ጸወታ ኵዕሶ መርበብ ደቂ 

ተባዕትዮ እውን ተኻዪዱ ነይሩ። በዚ 
መሰረት፡ ባኑና ንዕርዲ 4ብ1 ስዒራታ።

 በዚ ድማ፡ ሊቨርፑል፡ ኣብ’ዚ ዝሓለፈ 
መዓልታት ራዳራ ናብ ጀርመን ብምዛር 
ንኢንዶ ክትሓተሉ ቀንያ። ትማሊ ከኣ፡ 
“ሊቨርፑል፡ ንኢንዶ ብኣስታት 19 ሚልዮን 
ዩሮ (16.2 ሚልዮን ፓውንድ) ኣፈሪማቶ” 
ዝብል ዜና፡ ብዝተፈላለያ ምንጪታት 
ተጋዊሑ። 
 ኢንዶ፡  ኣባል እዛ ጋንታ ድሕሪ ምዃኑ፡ 

“ናብ’ዛ ዓባይ ጋንታ ምጽምባረይ ሕጉስ 
እየ። ሕልመይ ጋህዲ ኮይኑ።” ኢሉ። 
እዚ እናከፋፈለ ዝኸላኸል ወዲ 30 ዓመት 
ጃፓናዊ፡ ነታ ፋቢንዮ ዝለብሳ ዝነበረ ቁጽሪ 3 
ማልያ’ውን ተቐቢሉ ኣሎ። ሓለቓ ሃገራዊት 
ጋንታ ጃፓን እውን ዝኾነ ኢንዶ፡ ኣብ’ዛ 
ክረምቲ ናብ ሊቨርፑል ዝተጸምበረ ሳልሳይ 
ተጻዋታይ ኮይኑ ኣሎ - ድሕሪ ማክኣሌስተርን 
ስዝቦዝላይን።

ንዕረፍቲ 1ብ0 መሪሓ ወጺኣ። 
 ኣብ ካልኣይ እብረ’ውን፡ ኣዱሊስ፡ ኣብ 

መበል 74 ደቒቕ መሪሕነታ እተደልድል 
ሸቶ ካብ ቤንሁር እስቲፋኖስ ረኺባ - 2ብ0 
ተዓዊታ። ኣብ’ዛ ግጥም፡ ብሉጽ ተጻወታይ ኣባል 
ኣልታሕሪር ዓድል መሓመድ ክጽዋዕ እንከሎ፡ 
ኣሰልጣኒ ቲራቮሎ ፊሊሞን ንጉሰ ከኣ፡ ብዝገበሮ 

በደል ብቀይሕ ካርድ ተባሪሩ እዩ። 
 እዚ ውድድር፡ ጽባሕ ሰንበት ክቕጽል እዩ። 

በዚ መሰረት፡ ዕዳጋ ሓሙስ ኣንጻር ኩባንያ 
ሰምበል፡ ደንደን ኣንጻር ኣስመራ ቢራ፡ ቀይሕ 
ባሕሪ ኣንጻር ኣልታሕሪር ካብ ፍርቂ መዓልቲ 
ጀሚረን ክጻወታ ምዃነን ህዝባዊ ርክባት ናይ’ቲ 
ፈደረሽን ሓቢራ።

ኣሰልጣኒ ፒኤስጂ ሉዊስ ኢርኒከ፡ ብጉዳይ 
ውዕል ካብ’ዛ ጋንታ በዂሩ ዝጸንሐ ከይላን 
ምባፐ ብምምላሱ፡ ሕጉስ ምዃኑ ገሊጹ።
 ምባፐ፡ ኣብ 2024 ዝውድእ ውዕሉ 

ከምዘየሐድሶ ድሕሪ ምግላጹ፡ ነዛ ጋንታ ኣብ 
ቅልውላው የእትዩዋ እዩ። ሓዲሽ ውዕል 
ክፍርም እትደልዮ ፒኤስጂ፡ ወላ’ኳ ክትለቆ 
ድሌት ከምዘይብላ ትገልጽ እንተኾነት፡ ውዕል 
ከየሐደሰ ኣብ’ዛ ወቕቲ ተጻዊቱ ንዓመታ ብናጻ 
ክትከስሮ ግና ድሌታ ከምዘይኮነ ይሕበር። በዚ 
ከኣ፡ ኣብ’ዛ መስኮት ምስግጋር ናብ ዝኾነት 

ክለብ ክሰጋገር ክትደፋፍኦ ምጽናሓ ይግለጽ። 
 ብፍላይ ካብ ሓንቲ ስዑዳዊት ክለብ ዝመጽኣ 

ናይ ልዕሊ 250 ሚልዮን ዩሮ ውዕል መሸጣ 
ተቐቢላ፡ ነታ ጋንታ ምስ ምባፐ ወይ ወከልቱ 
ክትዘራረብ ፍቓድ ሂባታ እያ። ብመንጽሩ 
ውዕሉ ከምዘየሐድስ እምበር ኣብ’ዛ ክረምቲ 
ክወጽእ ድልየት ከምዘይብሉ ዝዛረብ ምባፐ፡ 
ነዚ ጠለብ’ዚ ሕቖኡ እዩ ሂብዎ። በዚን ካልእን 
ድማ፡ ዝድምና እዚ ተጻዋታይን ፒኤስጂን 

ብምልሕላሑ፡ ምባፐ፡ ካብ ልምምድን 
ኣብ ቅድመ ልምምድ ዝነበረ ምሕዝነታዊ 
ግጥማትን ክበኵር ተራእየ። 
 ይዅን’ምበር፡ እዞም ዝሓለፈ ሰሙን 

እወታውን ሃናጺን ዝርርብ ከምዘካየዱ 
ዝግለጹ ኣካላት፡ ዝነበሮም ሽግር ንግዜኡ 
ከምዝፈትሕዎ ይግለጽ። ወላ’ኳ ምባፐ ናብ 
ልምምድ ተመሊሱ እንተሃለወ፡ ዛጊት ግና 
ውዕሉ ከምዘየናውሐ ይግለጽ። ብመሰረት ገለ 
ምንጪታት ከኣ፡ ምባፐ፡ ነቲ ዝመጽእ ዓመት 
ወርሒ ሰነ ዘብቅዕ ውዕሉ ብሓደ ዓመት 
ከሐድሶ፡ እንተኾነ፡ ኣብ 2024 ክሽየጥ (እዚ 
መስርሕ፡ ፒኤስጂ ንዓመታ ብናጻ ምእንቲ 
ከይትኸስሮ ዝተሓሰበ እዩ ዝመስል) ዘኽእሎ 
እዩ።

 ድሕሪ’ዚ ላዕልን ታሕትን ድማ እዩ፡ 
ኣቐዲሙ፡ ዝሓለፈ ሰሙን “ጋንታ ልዕሊ 
ኩሉ እያ” ዝብል መጠንቀቕታ ዘረባ ዝፈነወ 
ኢርኒከ፡ ትማሊ ንምምላስ እዚ ተጻዋታይ 
ከድንቕ ተሰሚዑ። “ከይላን፡ ኣብ’ዚ ልምምድ 
ከምዝተዓዘብኩዎ፡ ብቑዑ እዩ ዘሎ። ምስ ልዑል 
ድልየትን ጽቡቕ ኵነተ ኣእምሮን እዩ መጺኡ 
ዘሎ። ንሱ፡ ደረጃኡ ዝሓለወ ብሉጽ ተጻዋታይ 
እዩ። ምምላሱ ከኣ የሐጕሰኒ።” ኢሉ። 

 ብዘይካ’ዚ፡ እዚ እስጳኛዊ ዓላሚ፡ 
ምባፐ፡ ሰንበት ኣብ ዘካይዱዋ 
ካልአይቲ ናይ ሊግ ጸወታ 
ክስለፍ ከምዝኾነ ኣፍሊጡ ኣሎ። 
ብተወሳኺ፡ ኢርኒከ፡ “ደምበለ፡ 
ካብ ፈለማ ደቒቕ ክስለፍ 
ተዳልዩ ኣሎ” ክብል፡ ብዛዕባ እቲ 
ቅድሚ ውሱናት መዓልታት 
ካብ ባርሳ ናብኦም ዝተጸምበረ 
ፈረንሳዊ ኣጥቃዓይ ኣረዲኡ። 
ዝሓለፈ ቀዳም ምስ ምባፐ 
ኮይኑ ጸወታ ሓዳሽ ጋንታኡ 
ዝተዓዘበ ደምበል፡ ነይማር ዝለብሳ 
ዝነበረ ቁጽሪ 10 ተቐቢሉ ኣሎ። 
ፒኤስጂ፡ ዝሓለፈ ሰሙን ኣብ 
ሜዳኣ ኣንጻር ሎሬንት ብዘይሸቶ 

ምፍልላያ ይዝከር። ጽባሕ ናብ ቶሎስ ተጓዒዛ 
ኣብ እተካይዶ ጸወታ ከኣ፡ ቀዳመይቲ ሸቶን 
ቀዳማይ ዓወትን እያ ክትሃድን።

ጀርመን - ብሓደጋ ዕልቕልቕ 90 በረራታት ተሰሪዙኣብ ጀርመን ዕልቕልቕ ዘኸተለ 
ከቢድ ዝናብ ድሕሪ ምዝናቡ፡ ሓደ 
ካብቶም ብዝህብዎ ኣገልግሎታት 
ፍሉጥን ቀንዲ ማእከል በረራ 
ኤውሮጳን ዝኾነ መዓርፎ ነፈርቲ 
ፍራንክፈርት ሓያሎ በረራታት ክስርዝ 
ከምእተገደደ ተገሊጹ።
መዓርፎ ነፈርቲ ፍራንክፈርት 

ዝሓለፈ ሓሙስ ኣብ ዝሃቦ መግለጺ፡ 90 
በረራታት ከምእተሰረዘን፡ ካልኦት 23 
በረራታት ድማ ኣብ ካልኦት መዓርፎ 
ነፈርቲ ክእንገድ ከምእተገብረን 
ሓቢሩ።

ብዘይካ’ዚ፡ እቲ ህቦብላ ዝተሓወሶ 
ዝናብ ዝሓለፈ ረቡዕ እውን ኣብ ደቡባዊ 
ምዕራብ ጀርመን ብርቱዕ ዕልቕልቕ 
ኣውሪዱ ምንባሩ ጸብጻባት ኣመልኪቶም። 
እቲ ህቦብላ ንኻልኦት ከባቢታት 

እውን ብኣሉታ ከምዝጸለወን፡ ኣብ ዞባ 
ሰሜን ራይን-ዌስትፈልያ እትርከብ 
ጌልሰንኪርቸን ብኸቢድ ከምእተሃስየትን 

ተሓቢሩ።
ኣብ 2021 ምዕራባዊ ክፋል ጀርመን 

ብዘጋጠመ ዕልቕልቕ ልዕሊ 180 ሰባት 
ከምዝሞቱ ይዝከር።
ብደረጃ ዓለም ብዝርአ ዘሎ ክሊማዊ 

ምዝምባዕ፡ ሓደጋታት ዕልቕልቕን ደርቂን 
ይውስኽ ከምዘሎ እዮም ክኢላታት 
ዝገልጹ።

ህ/ሪ/ቻይና ምስ ቤላሩስ ዝጸንሓ ወተሃደራዊ ምትሕብባር ተዕቢህዝባዊት ሪፓብሊክ ቻይና 
ምስ ቤላሩስ ዝጸንሓ ወተሃደራዊ 
ምትሕብባር ከተዕብዮ ድልየት 
ከምዘለዋ ገሊጻ።
ኣብ ቤላሩስ ዑደት ዘካይድ ዘሎ 

ሚኒስተር ምክልኻል ቻይና ሊ ሻንግፉ 

ምስ ፕረዚደንት ቤላሩስ ኣሌክሳንደር 
ሉካሸንኮ ተራኺቡ ድሕሪ ምዝታዩ 
እዩ፡ ኣብ መንጎ ክልቲአን ሃገራት ዘሎ 
ዝምድና ክድንፍዕ ድሌት ከምዘለዎ 

ዝገለጸ።
ሊ ሻንግፉ ኣብ ዝሃቦ መግለጺ፡ “ዕላማ 

ዑደተይ ብደረጃ መራሕቲ ሃገራት፡ 
ኣገደስቲ ስምምዓት ምትግባርን 
ክልተኣዊ ወተሃደራዊ ምትሕግጋዝ 
ምሕያልን እዩ” ኢሉ።
ክልቲኦም ወገናት እቲ ወተሃደራዊ 

ምትሕብባር ኣብ ምንታይ ዘተኮረ 
ምዃኑ እኳ ብዝርዝር እንተዘይሓበሩ፡ 
ኣብ ዝመጽእ ዓመት ግን ክልቲአን 
ሃገራት ሓባራዊ ወተሃደራዊ ልምምድ 
ከካይዳ ተሰማሚዐን ከምዘለዋ ተገሊጹ።
ሊ ሻንግፉ ቅድሚ ናብ ቤላሩስ 

ምምርሑ ኣብ ሩስያ እውን ምብጻሕ 
ኣካዪዱ ነይሩ እዩ።
ሓይልታት ቤላሩስ ኣብ ኲናት ዩክሬን 

ሚ/ጉ/ወጻኢ ስዑዲ ዓረብን ኢራንን ዘትዮም
ስዑዲ ዓረብን ኢራንን፡ ዝምድናአን 

ንምምሕያሽ ኣብ ዝጽዕራሉ ዘለዋ እዋን፡ 
ሚኒስተር ጉዳያት ወጻኢ ኢራን ምስ 
ስዑዳዊ መዘናኡ ንፈለማ እዋን ኣብ 
ሪያድ ተራኺቡ ከምዝዘተየ ተገሊጹ።
ድሕሪ’ቲ ርክብ፡ “ዝምድና ስዑዲ 

ዓረብን ኢራንን ኣብ ቅኑዕ መስመር 

ከምዘሎ ዘመልክቱ ምዕባለታት ንርኢ 
ኣለና” ክብሉ ጋዜጣዊ መግለጺ ዝሃቡ 
ክልቲኦም ሰበ-ስልጣን፡ እቲ ዝርርብ 
ዕዉት ከምዝነበረ ሓቢሮም።
ሚኒስተር ጉዳያት ወጻኢ ኢራን 

ሑሴን ኣሚር-ዓብደላህያን ብወገኑ፡ 
“ሎሚ ኣብ ዘካየድናዮ ርክብ ኣብ ሰፊሕ 

ጉዳያት ጽቡቕ ዘተ ኣካይድና” ክብል 
ኣረዲኡ።
ምብጻሕ ናይቲ ኢራናዊ በዓል ስልጣን 

ናብ ንግስነት ስዑዲ ዓረብ፡ ክልቲአን 
ሃገራት ብመንጎኝነት ቻይና ዝምድናአን 
ናብ ንቡር ንምምላስ ስምምዕ ድሕሪ 
ምኽታመን’ዩ ዝትግበር ዘሎ።

ኣብ ማለዥያ ንእሽቶ ነፋሪት 
ተሓምሺሻ

ኣብ ማለዥያ፡ ዝሓለፈ ሓሙስ 
ሓንቲ ናይ ብሕቲ ነፋሪት ኣብ ርእሰ-
ከተማ እታ ሃገር ኵዋላ ላምፑር 
ኣብ ዝርከብ ጽርግያ ወዲቓ ድሕሪ 
ምሕምሻሻ ሰባዊ ክሳራ ከምዝሰዓበ 
ተገሊጹ።
በዚ ድማ፡ ኣብታ ነፋሪት ዝነበሩ 8 

ሰባት ብኡ ንብኡ ክሞቱ እንከለዉ፡ 
ኣብ መሬት ዝነበሩ 2 ሰባት’ውን እታ 
ነፋሪት ክትዓልብ ኣብ ዝፈተነትሉ 
እዋን ከምዝሞቱ ተገሊጹ።
በዓል-መዚ ሲቪል ኣቬሽን እታ ሃገር 

ብመሰረት ዝዘርገሖ ሓበሬታ፡ እታ 
ነፋሪት ካብ ደሴት ላንግካዊ ናብ ኣብ 
ጥቓ ኵዋላ ላምፑር ዝርከብ መዓርፎ 

ነፈርቲ ሱልጣን ዓብዱል ዓዚዝ ሻህ 
ኣብ ተምርሓሉ ዝነበረት እዋን’ያ እቲ 
ሓደጋ ኣጋጢሙዋ።
ሓደ ካብቶም ግዳያት ወዲ 53 

ዓመት ጆሃሪ ሃሩን ዝበሃል ኣብ 
ማእከላይ መንግስቲ ክፍለ-ሃገር 
ፓሃንግ ላዕለዋይ ፖለቲከኛ ምንባሩ 
ጸብጻባት የመልክቱ።
ቅድሚ ሓያሎ ዓመታት’ውን ኣብቲ 

ከባቢ ተመሳሳሊ ሓደጋ ኣጋጢሙ 
ምንባሩ ይግለጽ።
ኣብ ማለዥያ፡ ፖለቲከኛታትን 

ነጋዶን መብዛሕትኡ ግዜ ናይ ብሕቲ 
ጀትን ሄሊኮፕተራትን ተጠቒሞም 
ከምዝጐዓዙ እዩ ዝሕበር።

ካናዳ - ብሰንኪ ባርዕ ጫካ ኣሽሓት 
ሰባት ተመዛቢሎም

ኣብ ካናዳ ተኸሲቱ ዘሎ ባርዕ ጫካ 
ናብ ሰሜናዊ ምዕራብ እታ ሃገር 
ከይልሕም ተሰጊኡ ኣብ ዘለወሉ እዋን፡ 
ነበርቲ ሰሜናዊ ምዕራብ ግዝኣታት 
እታ ሃገር መንበሪ ኣባይቶም ሓዲጎም 

ክግዕዙ ተገዲዶም ከምዘለዉ ተገሊጹ።
እቲ ባርዕ ጫካ ዛጊት ስለዘይሃድአ እዩ፡ 

20 ሽሕ ነበርቲ ከተማ ‘የለውናይፍ’ 
ናብ ውሑስ ቦታ ክግዕዙ ዝግበር 
ዘሎ።

ዝሓለፈ ሓሙስ እቲ ባርዕ ካብ 
ከተማ የሎውናይፍ 16 ኪሎ ሜተር 
ርሒቑ ከምዝነበረ ዝገለጹ ሰበ-
ስልጣን እታ ሃገር፡ እቲ ሃልሃልታ 
ብንፋስ ተደፊኡ ናብታ ከተማ ገጹ 
ይልሕም ብምህላዉ ኣብ ሆስፒታላት 
ዝጸንሑ ሕሙማት ከይተረፉ ክግዕዙ 
ተገዲዶም ምህላዎም ኣረዲኦም።
ንጥፈታት ምግዓዝ ነበርቲ 

የሎውናይፍ፡ ኣብዚ ዓመት’ዚ ካብ 
እተኻየዱ ተመሳሰልቲ ንጥፈታት እቲ 
ዝዓበየ ምዃኑ ጸብጻባት ኣመልኪቶም። 
ካናዳ፡ ኣብዚ ዓመት’ዚ ክብረ-

ወሰን ዝሓዘ ቍጽሪ ባርዕ ጫካ 
ከምዘመዝገበት ዝፍለጥ ኮይኑ፡ ዛጊት 
ኣብ ካናዳ ልዕሊ 5,700 ባርዕ ክኽሰት 
እንከሎ፡ ብሰንኩ ኣስታት 137 ሽሕ 
ትርብዒት ኪሎሜተር ዝግመት ጫካ 
ከምእተሃሞኸ ይሕበር።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ኣቐዲሙ እውን ልኡል ፈይሳል ቢን 
ፋራሕ ኣብ ወርሒ ሰነ ምስ ሰበ-ስልጣን 
ኢራን ኣብ ከተማ ጣህራን ድሕሪ 2016 
ንፈለማ እዋን ርክብ ምክያዱ ይዝከር።
ልኡል ፈይሳል፡ ሃገሩ ንኹሉ እቲ 

ብመንጎኝነት ቻይና ዝተበጽሐ ቁጠባውን 
ፖለቲካውን ውዕላት ከተተግብሮ ድሌት 
ከምዘለዋ ገሊጹ።
ኣብ ወርሒ ሰነ፡ ኢራን ኣብ ስዑዲ 

ዓረብ ኤምባሲኣ ብወግዒ ዳግማይ 
ምኽፋታ ዝዝከር ኮይኑ፡ ኣብ መጀመርታ 
ናይዚ ወርሒ’ዚ ድማ እቲ ኣብ ኢራን 
ዝርከብ ኤምባሲ ስዑዲ ዓረብ ብወግዒ 

ንጥፈታቱ ዳግማይ ጀሚሩ ከምዘሎ 
ምንጭታት ኢራን ይሕብሩ።
ብዘይካ’ዚ፡ ሓዲሽ ኣምባሳደር ኢራን 

ኣብ ስዑዲ ዓረብ ዓሊረዛ እንያቲ ምስ 
ኣሚር ዓብደላሂያን ናብ ሪያድ ኣምሪሑ 
ከምዘሎ ተገሊጹ። 
ስዑዲ ዓረብን ኢራንን ብመሰረት 

እቲ ኣብ ወርሒ መጋቢት ዝበጽሐኦ 
ስምምዕ፡ ዲፕሎማስያዊ ዘይምቅዳው 
ክልቲአን ሃገራት ብዘተ ንምዕራፍን፡ 
ዝምድናታተን ዳግማይ ንምብርባርን 
ሓያሎ ስጉምቲታት ይወስዳ ከምዘለዋ 
ይፍለጥ።

ከምዘይተሳተፉ ዝገለጸ ፕረዚደንት 
ሉካሸንኮ ብወገኑ፡ ቻይና ምስ ሃገሩ 
እትገብሮ ወተሃደራዊ ሓገዝ ናብ 
ካልኦት ሃገራት ዝቐንዐ ከምዘይከውን 
ኣነጺሩ። 
ኣቐድም ኣቢሉ፡ ቤላሩስ ካብ ሩስያ 

ኑክለስያዊ ኣጽዋር ከምእተቐበለት 
ዝገለጸ ፕረዚደንት ሉካሸንኮ፡ ሃገሩ 

ኣብ ሓደጋ ምስ እትኣቱ ጥራይ ነቲ 
ኣጽዋር ክትጥቀመሉ ከምእትግደድ’ዩ 
ዝገልጽ።
ሚኒስተር ምክልኻል ቻይና ኣብ 

ሩስያን ቤላሩስን ዘካየዶ ዑደት፡ 
ንሕብረት ኤውሮጳን ኣመሪካን 
መልእኽቲ ዝህብ ምዃኑ ተንተንቲ 
ፖለቲካ ይእምቱ።

